
ᐱᒻᒪᕆᐅᓛᖑᔪᑦ 

ᑭᓱᑦ ᖃᐅᔨᓴᓚᐅᖅᑕᕗᑦ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ (NBCC) 
ᐱᔨᑦᑎᖅᐸᒃᐳᖅ ᓄᓇᕗᒻᒥ ᐱᔅᓇᓯᓂᒃ ᐊᔪᖅᓴᖃᑦᑕᒻᑐᓱᓂᒃ 
ᑮᓇᐅᔭᖅᑖᖅᑎᑕᐅᔭᕆᐊᒃᓴᖅ ᑮᓇᐅᔭᒃᑯᕕᖕᓂᑦ ᐊᓯᖏᓐᓂᒡᓗ ᑮᓇᐅᔭᕐᓂᒃ 
ᐊᑐᖅᑐᐊᖅᑎᑦᑎᕙᒃᑐᓂᒃ. ᒐᕙᒪᒃᑯᓐᓄᑦ ᑯᐊᐳᕇᓴᕆᔭᐊᕗᖅ, ᐅᓂᒃᑳᓕᐅᖅᐸᒃᖢᓂ 
ᒪᓕᒐᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᒍᑦ. 
ᓄᓇᕗᑦ ᒐᕙᒪᖓᑕ ᑮᓇᐅᔭᖅᑖᖅᑎᑉᐸᒃᐹ ᐅᓪᓗᑕᒫᖅ ᐊᐅᓚᔾᔪᑎᒃᓴᖏᓐᓄᑦ. 
ᑮᓇᐅᔭᕐᓂᒃ ᐊᓯᐊᒍᓪᓗ ᑮᓇᐅᔭᖅᑎᒍᑦ ᐃᑲᔪᕈᓐᓇᖃᑦᑕᕐᓂᐊᕐᒪᑦ ᐱᔅᓇᓯᓂᒃ, 
ᑯᐊᐳᕇᓴᐅᔪᖅ ᐊᑐᖅᑐᐊᖅᐸᒃᐳᖅ ᒐᕙᒪᒥᑦ ᐊᖏᖅᑕᐅᓪᓗᓂ ᑮᓇᐅᔭᓂᒃ 
ᐊᐅᓚᑦᑎᔩᑦ ᑲᑎᒪᔨᒃᑯᖏᓐᓂᑦ.  

ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐸᕇᓴᖓᑦ ᖃᐅᑕᒫᑦ ᑮᓇᐅᔭᓕᕆᐊᖑᕙᒃᑕᖏᑦ ᐃᓱᓕᕝᕕᒋᓪᓗᒍ ᒫᑦᓯ 31, 
2006, ᖃᐅᔨᓚᐅᖅᑐᒍᑦ ᐊᒥᓱᓂᒃ ᓈᒻᒪᙱᑦᑐᓂᒃ ᑯᐊᐸᕇᓴᐅᑉ 
ᖃᓄᐃᓕᐅᕐᓂᕆᖃᑦᑕᖅᑕᖏᓐᓂ ᖃᓄᕐᓗ ᑭᐅᔾᔪᑕᐅᕙᓚᐅᕐᒪᖔᑕ. 
ᐅᖃᐅᑎᓚᐅᖅᐸᕗᑦ ᑯᐊᐸᕇᓴᐅᑉ ᑲᑎᒪᔨᖏᑦ ᒥᓂᔅᑕᐅᓪᓗ ᑐᒡᓗᐊ ᑕᒪᐃᓐᓄᑦ 
ᑮᓇᐅᔭᓕᕈᔨᒃᑯᓐᓄᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
ᐃᓱᒪᓕᐅᕆᔪᓐᓇᙱᑦᑎᓐᓂᑦ ᑯᐊᐸᕆᓴᐅᑉ ᑮᓇᐅᔭᓕᕆᓂᕐᒧᑦ ᑮᓇᐅᔭᑦ 
ᐅᓂᒃᑲᐅᓯᕆᔭᐅᓂᖏᓂᒃ.  

ᑕᐃᒪᐃᓐᓂᖓᓄᑦ ᐃᓱᒪᓕᐅᓕᓚᐅᖅᐳᒍᑦ ᖃᐅᔨᓴᕆᐊᒃᓴᖅ ᑭᓱᓂᒃ ᑯᐊᐳᕇᓴᓐ 
ᒥᐊᓂᕆᓂᕐᒧᑦ ᐊᒻᒪ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐋᖅᑭᒃᓯᒪᓂᖃᕐᒪᖔᑕ 
ᐊᑐᖃᑦᑕᕐᒪᖔᑕᓗᑦ ᐊᐅᓚᑦᑎᓂᕐᒧᑦ ᑲᒪᒋᔭᕆᐊᖃᖅᑕᒥᓂᒃ. ᖃᐅᔨᓴᕐᓂᖅᐳᑦ 
ᐃᓚᐅᓂᖃᓚᐅᖅᐳᖅ ᖃᐅᔨᓴᕐᓂᕐᒥᒃ ᑮᓇᐅᔭᕐᓂᒃ ᐊᑐᖅᑐᖅᑎᑦᑎᓂᕐᒧᑦ 
ᐊᖏᖅᐸᖕᓂᕐᒧᑦ ᐊᑐᖅᐸᒃᑕᖏᓐᓂᒃ, ᑎᑎᕋᖅᐸᖕᓂᖕᓐᓂᒃ ᑮᓇᐅᔭᑦ 
ᓅᑕᐅᖃᑦᑕᕐᓂᖏᓐᓄᑦ ᐃᓱᒪᓕᐅᕆᔭᐅᔪᓄᓐᓗ, ᐊᒻᒪ ᓇᐅᑦᑎᖅᓱᕐᓂᕐᒥᓂᒃ 
ᑮᓇᐅᔭᓂᒃ ᐊᑐᖅᑐᖅᑎᑕᒥᓄᑦ ᑲᒪᒋᔭᕆᐊᖃᖅᑕᒥᓄᑦ. ᕿᒥᕐᕈᐊᓚᐅᕐᒥᔭᕗᑦ 
ᑲᑎᒪᔩᑦ ᑲᒪᒋᔭᕆᐊᖃᖅᑕᖏᓂᒃ ᐊᐅᓚᑕᐅᓂᖓᓂ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐸᕇᓴᖓ.  



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

ᖃᓄᐃᒻᒪᑦ ᐱᒻᒪᕆᐅᖕᒪᖔᑦ 

ᓇᓕᐊᑐᐃᓐᓇᖅ ᑯᐊᐸᕇᓴᐅᔪᖅ ᑮᓇᐅᔭᑎᒍᑦ ᖃᓂᐃᓕᖓᓂᕐᒥᓂᒃ 
ᓇᓗᓇᐃᖅᓯᑦᑎᐊᕆᐊᖃᖅᐳᖅ ᓇᖕᒥᓂᖃᖅᑎᐅᖃᑕᐅᔪᖁᑎᒥᓄᑦ; ᓈᒻᒪᒃᑐᓂᒃ 
ᑲᒪᒋᔭᖃᕐᓂᕐᒥᒃ ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᓯᒪᔪᓂᒃ ᐊᒻᒪ ᒪᓕᑦᑎᐊᖃᑦᑕᕐᓂᖅ 
ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐃᓱᒪᖅᓲᑕᐅᔪᓐᓇᙱᓛᒃ. 
ᑯᐊᐸᕇᓴᐅᔪᖅ ᒐᕙᒪᒧᑦ ᑯᐊᐸᕇᓴᕆᔭᐅᔭᕌᖓᑦ, ᓇᖕᒥᓂᖃᖅᑎᐅᖃᑕᐅᔪᖅ 
ᒐᕙᒪᐅᕗᖅ ᑕᒪᓐᓇᓗ ᖄᒃᑲᓐᓂᐊᒍᑦ ᐃᓚᓕᐅᑎᓂᖃᖅᐳᖅ 
ᐊᑐᖅᑕᐅᔭᕆᐊᓕᖕᓂᒃ. ᒐᕙᒪᒧᑦ ᑯᐊᐸᕆᓴᕆᔭᐅᓪᓗᓂ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐸᕇᓴᖓᑦ ᒪᓕᒋᐊᖃᖅᐳᖅ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᓄᑦ ᐱᖁᔭᖓᓂᒃ ᒪᓕᒐᖏᓐᓂᒡᓗ 
ᐊᒻᒪ ᐊᒃᑐᐊᔪᓂᒃ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᖓᓂᒃ. 
ᓂᕆᐅᒋᔭᐅᖕᒥᔪᖅ ᓴᖅᑭᔮᖅᑎᑦᑎᓂᕐᒥᒃ ᒐᕙᒪᐅᑉ ᓯᕗᓪᓕᐅᑎᑕᖏᓐᓂᒃ 
ᐸᕐᓇᐃᓂᕐᒥᓂᒃ ᖃᓄᐃᓕᐅᓛᕐᓂᕐᒥᓄᑦ, ᓂᕆᐅᒋᔭᐅᓪᓗᓂᓗ 
ᐅᓂᒃᑳᓕᐅᖃᑦᑕᕐᓂᖓᓂᒃ ᐸᕐᓇᐅᑎᒥᓂᒃ ᐊᒃᑐᐊᔪᓂᒡᓗ ᓴᖅᑭᑦᑐᓂᒃ 
ᓇᓗᓇᐃᔭᑦᑎᐊᕐᓗᓂᒋᑦ ᒥᓂᔅᑕᒧᑦ. 

ᖃᐅᔨᓚᐅᖅᑕᕗᑦ 

• ᑖᔅᓱᒥᖓ ᑮᓇᐅᔭᓕᐊᕈᐊᖑᕙᒃᑐᓂᒃ ᖃᐅᔨᓴᒻᒪᕆᖕᓂᕐᒥᒃ ᑲᔪᓯᓂᕐᒥᒃ 
ᐃᓱᒪᓕᐅᓕᓚᐅᖅᑐᒍᑦ ᐃᓱᒪᓕᐅᓛᙱᓐᓂᕌᓂᒃᑲᑦᑕ ᑯᐊᐸᕇᓴᒃᑯᓐᓄᑦ 
ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᓐᓄᑦ ᐊᕐᕌᒍᒧᑦ ᐃᓱᓕᕝᕕᒃᓴᖃᖅᑐᒧᑦ 
ᒫᑦᓯ 31, 2006. ᑮᓇᐅᔭᓕᐊᕆᕕᒃᑐᓂᒃ ᖃᐅᔨᓴᖅᑎᒻᒪᕆᒃ 
ᐃᓱᒪᓕᐊᕆᔭᒥᓂᒃ ᑐᓴᖅᑎᑦᑎᑦᑕᐃᓕᓲᖑᕗᖅ ᑐᓴᖅᑎᑦᑎᔪᓐᓇᙱᖦᖢᓂ 
ᖃᐅᔨᓴᒻᒪᕆᖕᓂᖅ ᑭᒡᓕᖃᕐᔪᐊᓗᐊᕐᓂᖓᓄᑦ. ᐅᕙᓂ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᐅᑉ ᐸᐸᑦᑎᔪᓐᓇᙱᓐᓂᑯᖏᓐᓄᑦ 
ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᕙᒃᑐᓂᒃ, ᓇᓗᓇᐃᕈᑎᒃᓴᐃᑦ ᓈᒻᒪᒃᑐᑦ 
ᐊᒥᒐᓗᐊᓚᐅᖅᑐᑦ ᑮᓇᐅᔭᓕᐊᕆᐊᕆᔭᕐᓄᑦ ᐃᓱᒪᓕᐅᕆᐊᒃᓴᖅ. ᑖᓐᓇ 
ᐊᑲᐅᙱᓕᐅᕈᑎᕐᔪᐊᒻᒪᕆᐅᔪᖅ ᑯᐊᐳᕇᓴᓐᒧᑦ. ᐊᒻᒪᒃᑲᓐᓂᖅ, 
ᑮᓇᐅᔭᓕᐊᕆᐊᕆᕙᒃᑕᑦ ᖃᐅᔨᓴᖅᑎᓪᓗᑎᒍᑦ, ᐊᖓᔪᖅᑳᖅ 
ᑮᓇᐅᔭᓕᕆᓂᕐᒧᑦ ᑯᐊᐸᕇᓴᒧᑦ ᐊᒥᓲᓂᖅᓴᐃᓪᓗ ᐃᖅᑲᓇᐃᔭᖅᑏᑦ 
ᓄᖅᑲᓚᐅᖅᐳᑦ, ᖄᔅᓰᓐᓇᐅᓕᖅᑐᓪᓗ ᓄᖅᑲᓇᐅᙱᑦᑐᑦ ᑯᐊᐸᕇᓴᐅᑉ 
ᒥᒃᓵᓄᑦ ᖃᐅᔨᒪᓗᐊᙱᖦᖢᑎᒃ ᓇᓂᓗ ᓇᓂᔭᕆᐊᒃᓴᖅ 
ᑎᑎᕋᖅᑕᐅᓯᒪᔪᓂᒃ ᖃᓄᐃᓕᐅᕈᑕᐅᔪᕕᓂᕐᓄᑦ ᐊᑐᕆᐊᖃᖅᑕᑦᑎᓐᓂᒃ. 
ᐊᒻᒪᐃᓛᒃ, ᖃᐅᔨᓚᐅᖅᑐᒍᑦ ᐊᒥᓱᑦ ᖃᐅᔨᒃᑲᐃᔾᔪᑏᑦ ᕿᓂᖅᑕᕗᑦ 
ᓄᖑᓴᖅᑕᐅᓚᐅᕐᓂᖏᓐᓂᒃ ᐅᕝᕙᓘᓐᓃᑦ ᐃᓕᔭᐅᙱᑦᑐᕕᓃᑦ 
ᑎᑎᖅᑲᖃᐅᓯᕝᕕᖕᒧᑦ. ᑕᐃᒪᐃᓕᖓᓂᑯᐊᓄᑦ, ᖁᓱᙱᓐᓂᕆᒐᔪᒃᑕᕗᑦ 
ᐱᑕᖃᙱᒻᒪᑦ ᐱᔾᔪᑕᐅᓪᓗᓂ ᐱᐊᓂᒃᑕᐅᓯᒪᓂᖏᑦ ᑎᑎᕋᖅᑕᐅᓯᒪᔪᑦ 
ᖃᓄᐃᓕᐅᖅᑕᐅᖃᑦᑕᕐᓂᑰᔪᓄᑦ, ᓇᓗᓇᐃᖅᓯᔪᓐᓇᓚᐅᙱᖦᖢᑕᓗ 
ᐱᕋᔭᖕᓂᖅᑕᖃᓚᐅᕐᒪᖔᑦ ᐱᕋᔭᖕᓂᖅᑕᖃᓚᐅᙱᒻᒪᖔᓪᓘᕝᕙ.  

• ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᒻᒪᕆᐅᔪᒥᒃ ᑲᔪᓯᑦᑎᐊᙱᓐᓂᕐᒥᒃ 
ᖃᐅᔨᓚᐅᖅᑐᒍᑦ ᓲᕐᓗ ᐊᖏᖅᓯᓂᕐᒥᒃ ᓅᑕᐅᔪᓂᒃ, ᐊᖏᖅᓯᓂᕐᒥᒃ 
ᐊᑭᓖᓂᕐᒧᑦ, ᐊᒻᒪ ᐊᖏᖅᓯᓂᕐᒥᒃ ᐊᑭᓕᕈᑕᐅᔪᑦ ᐱᔭᐅᒐᓗᐊᕐᒪᖔᑕ. 
ᐊᒥᓱᐃᖅᓱᖅᑕᖅᖢᑎᒃ, ᐃᖅᑲᓇᐃᔭᖅᑏᑦ ᓴᒃᑯᐃᓚᐅᖅᐳᑦ ᑮᓇᐅᔭᓂᒃ 
ᐅᑐᖅᑐᐊᖅᑐᓄᑦ ᐊᑐᖅᑐᐊᕐᓂᖅ ᐊᖏᖅᑕᐅᓚᐅᖅᑎᓐᓇᒋᑦ; 
ᐃᖅᑲᓇᐃᔭᖅᑏᑦ ᑮᓇᐅᔭᖅᑖᖅᑎᑦᑎᖃᑦᑕᓚᐅᕐᒥᔪᑦ ᐃᑲᔪᖅᓱᖅᑐᓂᒃ 
ᑎᑎᖅᑲᖃᕋᓂ ᐊᒻᒪ ᖃᐅᔨᒋᐊᒃᑲᓐᓂᓚᐅᕋᑎᒃ ᑮᓇᐅᔭᑦ ᐊᑐᖅᑕᐅᓇᔭᖅᑐᑦ 
ᐊᖏᖅᑕᐅᓯᒪᔪᒧᑦ - ᐃᓛᓐᓂᒃᑯᑦ ᐊᖏᕈᑎᒋᔭᐅᔪᒧᑦ 
ᐊᑐᖅᑕᐅᖅᑰᔨᓚᐅᙱᑦᑐᖅ. ᖃᐅᔨᓚᐅᕐᒥᔪᒍᑦ ᐊᒥᓱᐃᖅᓱᖅᑕᖅᖢᑎᒃ 
ᑯᐊᐸᕇᓴᒃᑯᑦ ᓅᑦᑎᔪᕕᓃᑦ ᓱᕋᐃᓪᓗᑎᒃ ᒪᓕᒐᕐᓂᒃ ᐊᒻᒪ ᐊᑐᐊᒐᕐᓂᒃ 
ᐊᑐᕆᐊᖃᖅᑕᒥᓂᒃ.  

• ᑎᑎᖅᑲᖃᕐᕖᑦ ᑲᒪᒋᔭᐅᑦᑎᐊᓚᐅᙱᑦᑐᑦ ᑎᑎᖅᑲᖃᕐᕖᑦ ᑕᒪᕐᒥᒃ 
ᕿᒥᕐᕈᐊᓚᐅᖅᑕᑦᑎᓐᓂᒃ ᐃᓚᑰᓚᐅᖅᑐᑦ; ᐊᑕᐅᓯᕐᒥᒃ ᑲᒪᒋᔭᐅᔪᒥᒃ 
ᑎᑎᖅᑲᖃᕐᕕᓗᒃᑖᖅ ᓇᓂᔭᒃᓴᐅᙱᖦᖢᓂ. ᐃᒪᖏᑦ ᑎᑎᖅᑲᐃᖅ 
ᐊᔾᔨᒌᙱᑦᑑᑎᓂᒃ ᑎᑎᖅᑲᖃᕐᕕᐅᓯᕝᕕᖕᒦᑎᑕᐅᓪᓗᑎᒃ, ᐃᓚᖏᑦ 
ᖃᕋᓴᐅᔭᕐᒥ ᐃᖅᑲᓇᐃᔭᖅᑎᓗᒃᑖᑦ ᑐᖅᑰᒪᕕᐊᓂ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑏᑦ ᖃᕋᓴᐅᔭᖏᓐᓂ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᒃᑯᓐᓂ, ᐃᓚᖏᑦ ᒪᓕᒐᓕᕆᔨᐅᑉ ᐊᓪᓚᒡᕕᖓᓂ 
ᐋᑐᕚᒥ. ᖃᐅᔨᒃᑲᐃᔾᔪᑏᑦ ᓄᖑᓴᖅᑕᐅᔪᕕᓂᐅᔪᑦ ᖃᕋᓴᐅᔭᐅᑉ 
ᑐᑦᑰᒪᕕᐊᓂ. ᓇᐃᑦᑎᐅᒪᔭᕐᒧᑦ ᐊᑐᖅᑕᐅᔪᑦ ᐊᔪᖅᖢᑎᒃ.  

• ᑲᑎᒪᔩᑦ ᑲᒪᒋᔭᖃᓚᐅᙱᑦᑐᑦ ᑲᒪᒋᔭᕆᐊᖃᖅᑕᒥᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓂ ᐊᐅᓚᔾᔪᑎᖏᑦ 
ᓇᐅᑦᑎᖅᓱᖅᑕᐅᓂᖏᓐᓂᒃ ᐊᒻᒪ ᓴᐳᒻᒥᔭᐅᓂᖏᓐᓂᒡᓗ ᑭᒃᑯᓕᒫᓄᑦ 
ᑮᓇᐅᔭᖁᑎᒋᔭᐅᔪᑦ ᑯᐊᐸᕇᓴᒃᑯᓐᓄᑦ ᑲᒪᒋᔭᐅᑎᑕᐅᓚᐅᖅᑐᑦ--
ᐆᒃᑑᑎᒋᓪᓗᒍ, ᐅᖏᖅᓯᓪᓗᑎᒃ ᐊᑐᖅᑐᐊᕐᓂᕐᒧᑦ ᓈᒻᒪᒃᑐᓂᒃ 
ᖃᐅᔨᒃᑲᐃᔾᔪᑎᖃᕐᕋᑎᒃ. ᐊᒻᒪ ᓱᓕ, ᐃᓕᓐᓂᐊᖅᑎᑕᐅᓚᐅᓗᐊᙱᑦᑐᑦ 
ᐱᓕᒻᒪᒃᓴᖅᑎᑕᐅᓗᐊᓚᐅᙱᖦᖢᑎᒡᓗ. ᐃᒃᓯᕙᐅᑕᖓ ᑯᐊᐳᕇᓴᐅᑉ 
ᐅᓪᓗᑕᒫᑦ ᐊᐅᓚᖃᑦᑕᕐᓂᕆᔭᖓᓂ ᐃᓚᐅᕐᔪᐊᖃᑦᑕᓚᐅᖅᐳᖅ, 
ᓇᓗᓇᖅᐹᓪᓕᕈᑕᐅᖃᑕᐅᓪᓗᓂᓗ ᑭᒃᑯᓐᓄᑦ ᖃᓄᐃᓕᐅᖅᑕᐅᖃᑦᑕᖅᑐᓄᑦ 
ᑲᒪᒋᔭᐅᔭᕆᐊᓕᖕᓄᓪᓗ.  

• ᐱᔾᔪᑎᒋᓪᓗᒋᑦ ᐱᒻᒪᕆᐅᓪᓗᑎᒃ ᐊᑲᐅᙱᓕᐅᕈᑕᐅᔪᑦ ᓇᓗᓇᐃᖅᑕᐅᔪᑦ 
ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᒻᒪᕆᖕᓂᕆᔭᑦᑎᓐᓂ ᐊᒻᒪᓗ 
ᑲᔅᓰᓐᓇᑯᓘᓂᖏᑦ ᐃᖅᑲᓇᐃᔭᖅᑎᖏᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᒃᑯᑦ, ᒐᕙᒪᐅᔪᖅ 
ᐃᓱᒪᖅᓲᑎᒋᒃᑲᓐᓂᕈᒪᑐᐃᓐᓇᕆᐊᖃᖅᐹ ᒫᓐᓇ ᑯᐊᐸᕇᓴᐅᑉ ᐃᖕᒥᒎᖅᖢᓂ 
ᐋᖅᑭᒃᓯᒪᓂᕆᔭᖓ ᑎᑭᐅᑎᔭᐅᓂᐊᕐᒪᑕ ᑭᒃᑯᑐᐃᓐᓇᕐᓄᑦ ᐊᑐᐊᒐᖅᑎᒍᑦ 
ᑎᑭᐅᑎᔭᐅᓇᓱᒃᑐᑦ ᐃᖅᑲᓇᐃᔮᒃᓴᓕᐅᕐᓂᕐᒧᑦ ᐃᑲᔪᕐᓂᕐᒧᓪᓗ 
ᑮᓇᐅᔭᖅᑎᒍᑦ ᐱᕙᓪᓕᐊᔪᓂᒃ.  

• ᐱᔾᔪᑎᒋᓪᓗᒍ ᐊᔪᖅᓴᕈᑕᐅᖃᑦᑕᖅᑐᑦ ᖃᓄᐃᑎᑦᑎᔪᓐᓇᕐᓂᕆᔭᖏᓐᓂᒃ 
ᑖᒃᑯᓇᓂ ᖃᐅᔨᓴᒻᒪᕆᖕᓂᕆᔭᑦᑎᓐᓂ ᐊᒻᒪ ᖃᔅᓰᓐᓇᐅᓂᕋᔭᖏᑕ 

ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

ᐃᖅᑲᓇᐃᔭᖅᑎᒋᔭᑦ ᒃᑯᓐᓄᑦ, ᒐᕙᒪᒃᑯᑦ 
ᐃᓱᒪᒃᓴᖅᓯᐅᕈᑎᒃᑲᓐᓂᕈᒪᑐᐃᓐᓇᕆᐊᖃᖅᐳᑦ ᐃᓛᒃᑰᖅᑐᒥᒃ 
ᑯᐊᐳᕇᓴᖃᖅᑎᑦᑎᓂᕐᒥᒃ ᑎᑭᐅᔾᔨᓯᒪᔪᒪᒍᑎᒃ ᑕᖅᑲᒃᑯᓄᖓ ᑐᕌᖅᑐᓂᒃ 
ᐃᑲᔪᖅᓯᓂᕐᒥᒃ ᐃᖅᑲᓇᐃᔮᖃᖅᑎᑦᑎᓂᕐᒥᒃ ᐊᒻᒪ ᒪᑭᒪᔾᔪᑎᒃᓴᓂᒃ 
ᐱᕈᖅᐸᓪᓕᐊᑎᑦᑎᓂᕐᒥᒃ. 

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᐊᖏᖃᑎᑲᖅᐳᑦ ᐅᓂᒃᑳᖑᔪᓂᒃ 
ᕿᒥᕐᕈᐊᖅᑕᐅᓂᑯᓂᒃ ᖃᐅᔨᓴᖅᑕᐅᓂᑯᓂᒃ ᑮᓇᐅᔭᑦ ᐊᑐᖅᑐᑦ ᒥᒃᓵᓄᑦ, ᐊᒻᒪᓗ 
ᐊᑐᓕᖁᔭᐅᔪᓄᑦ. ᐊᑐᓕᖁᔭᐅᔪᑦ ᐅᖃᐅᓯᐅᔪᓂ ᓂᓪᓕᐅᑎᒋᔭᐅᔪᑦ ᑕᒪᕐᒥᒃ 
ᒐᕙᒪᒃᑯᓐᓂᑦ ᐱᓕᕆᐊᖑᒋᐊᖅᓯᒪᔪᐃᓐᓇᐅᓕᖅᐳᑦ, ᐱᓕᕆᐊᕆᒋᐊᕐᓂᐊᖅᑕᖏᑦ 
ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒋᕙᖏᑦ ᖃᓄᖅ ᐱᓕᕆᐊᖑᓂᐊᕆᐊᖏᑦ.  

ᑕᕝᕙᓂ ᐅᓂᒃᑳᓂ ᐅᖃᐅᓯᐅᔪᓂ, “ᒐᕙᒪᒃᑯᑦ ᑭᐅᔾᔪᑎᖓᑦ” 
ᐱᑕᖃᕆᐊᖃᓚᐅᖅᐳᖅ, ᐱᓕᕆᔪᑦ ᑯᐊᐳᕆᓴᒃᑯᑦ ᐃᓚᐅᓂᖏᓐᓄᑦ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ-ᐃᑯᐱᒃᑐᓕᕆᔨᒃᑯᑦ, ᐊᒻᒪᓗ ᑮᓇᐅᔭᓕᕆᔨᒃᑯᑦ. ᐃᒪᓐᓇ 
ᑐᑭᖃᕆᐊᖅᐳᖅ, ᓄᓇᕗᒃᑯᑦ ᒐᕙᒪᖏᑦᑕ ᒪᓕᒐᓕᕆᔨᒃᑯᖏᓐᓂᑦ ᑭᐅᓂᕋᐃᓗᓂ.  

2. 

3. 

4. 

5. 

ᐱᒋᐊᕈᑎᖓ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᓄᓇᕗᑦ 
ᒐᕙᒪᒃᑯᑦ ᑯᐊᐳᖀᓴᕆᕚ. ᐊᑐᐃᓐᓇᐅᑎᑦᑎᕙᒃᐳᖅ ᒥᑭᑦᑐᓂᒃ ᓇᖕᒥᓂᖃᖅᑕᓂᒃ 
ᓄᓇᕗᒻᒥ ᑮᓇᐅᔭᓂᒃ ᐊᓯᐊᒍᓪᓗ ᑮᓇᐅᔭᖅᑎᒍᑦ ᐃᑲᔪᖅᓱᖅᐸᒃᖢᓂ ᐊᔪᖅᓴᕌᖓᑕ 
ᑮᓇᐅᔭᖅᑖᖅᑎᑕᐅᔭᕆᐊᒃᓴᖅ ᑮᓇᐅᔭᒃᑯᕕᖕᓂᑦ ᐊᓯᖏᓐᓂᒡᓗ 
ᑮᓇᐅᔭᖅᑖᖅᑎᑦᑎᕙᒃᑐᓂᑦ.  

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᐅᓂᒃᑳᓕᐊᖅᐸᒃᐳᖅ ᒪᓕᒐᓕᐅᖅᑎᑦᑯᓐᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᒍᑦ. ᐊᐅᓚᑕᐅᕗᖅ ᑲᑎᒪᔨᓄᑦ 
ᑎᒃᑯᐊᖅᑕᐅᕙᒃᖢᑎᒃ ᓯᕗᓕᖅᑏᑦ ᑲᑎᒪᔨᖏᑦᑕ ᑲᒥᓯᓇᖓᓄᑦ 
ᑎᒃᑯᐊᖅᓯᖁᔭᐅᓪᓗᓂ ᒥᓂᔅᑕᒧᑦ. ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ 
ᑯᐊᐳᕇᓴᓐ ᐊᐅᓚᑕᐅᕗᖅ ᐊᑖᒍᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ 
ᑯᐊᐳᕇᓴᓐ ᐱᖁᔭᖓᒍᑦ ᐊᒻᒪ ᐊᑐᐊᒐᖓᒍᑦ, ᐊᒻᒪᓗ ᐃᓚᖓᒍᑦ IX-ᒥ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᐅᑉ. 

ᕿᒥᕐᕈᐊᖅᑎᓪᓗᑕ, ᑯᐊᐳᕇᓴᓐ ᐊᐅᓚᑦᑎᔨᒻᒪᕆᖃᓚᐅᖅᐳᖅ ᐊᒻᒪ, 
ᐃᓛᓐᓂᒃᑯᑦ, ᑕᓪᓕᒪᐅᕙᒃᖢᑎᒃ ᐊᓯᖏᑦ ᐃᖅᑲᓇᐃᔭᖅᑏᑦ. 
ᑮᓇᐅᔭᓕᕆᔨᒻᒪᕆᖃᓚᐅᙱᑦᑐᖅ ᐊᕐᕌᒎᑉ ᐅᖓᑖᓂ, ᒫᑦᓯ 2005-ᒥᑦ 
ᐊᐃᕐᕆᓕ 2006-ᒧᑦ. ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐᐅᑉ 
ᐱᖁᔭᖓ 7 ᑐᖔᓂᒃ ᑲᑎᒪᔨᖃᖅᑎᑦᑎᔪᓐᓇᙱᓚᖅ ᐅᖓᑖᓂᓪᓗ 12. 
ᑕᐃᒪᙵᓂᑦ ᕕᕗᐊᕆ 2007-ᖑᑎᓪᓗᒍ, ᑲᑎᒪᔩᑦ 6-ᖑᑦᑕᐃᓐᓇᖅᑐᕕᓃᑦ. 
ᐊᑕᐅᓯᖅ ᑲᑎᒪᔨ ᑐᓂᓯᓚᐅᖅᖢᓂ ᓄᖅᑳᓛᕐᓂᕋᐃᔾᔪᑎᒥᓂᒃ 
ᐃᓇᖏᖅᑕᐅᓚᐅᙱᖦᖢᓂᓗ ᑖᓐᓇ ᐅᓂᒃᑳᓕᐊᕆᔭᐅᑎᓪᓗᒍ.  

ᑯᐊᐸᕇᓴᓐ ᐊᕙᓕᐊᓂ $450,000-ᑖᖅᐸᒃᑐᖅ ᐊᕐᕌᒍᑕᒫᑦ ᓄᓇᕗᑦ 
ᒐᕙᒪᒃᑯᖓᓂᑦ ᐅᓪᓗᑕᒫᑦ ᐊᐅᓚᔾᔪᑎᖓᓄᑦ. ᑮᓇᐅᔭᑦ ᐊᑐᖅᑐᐊᖃᑦᑕᖅᑕᖏᑦ 
ᐱᔨᑦᑎᖅᑕᒥᓄᑦ ᐊᑐᖅᑐᐊᖅᐸᒌᖅᑕᐅᕙᒃᐳᑦ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖁᑎᓕᒫᖏᓐᓄᑦ ᑮᓇᐅᔭᒃᑯᕕᖓᓂᑦ, ᐊᖏᖅᑕᐅᕙᒃᖢᑎᒃ ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ; $50 ᒥᓕᐊᓐ-ᖑᔪᑦ ᐊᑐᖅᑐᐊᕈᓐᓇᖅᑕᓕᒫᖏᑦ, 
ᑭᒡᓕᓕᐊᕆᔭᐅᓯᒪᓪᓗᓂ ᓄᓇᕗᒻᒥ ᓇᖏᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᐱᖁᔭᖓᓄᑦ. ᑮᓇᐅᔭᓕᐊᕆᐊᕆᕙᒃᑕᑦ ᖃᐅᔨᓴᒻᒪᕆᒃᑎᓪᓗᑎᒍᑦ, ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ ᐊᖏᖅᓯᒪᓚᐅᖅᑐᑦ $25 ᒥᓕᐊᓐᓂᒃ.  

ᐊᑲᐅᙱᓕᐅᕈᑕᐅᔪᑦ ᓇᓗᓇᐃᖅᑕᐅᕙᒌᖅᓯᒪᔪᑦ 
ᑮᓇᐅᔭᓕᐊᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᓚᐅᕐᓂᖏᓐᓂ. 
ᐅᓂᒃᑳᓕᐊᕆᔭᑦᑎᓐᓂ ᐊᓯᖏᓐᓂ ᓴᖅᑭᑎᑕᐅᔪᓂᑦ ᓄᓇᕗᑦ 
ᒪᓕᒐᓕᐅᖅᑎᒃᑯᖏᓐᓄᑦ 2001-ᒥ, 2002-ᒥ, 2004-ᒥ ᐊᒻᒪ 2005-ᒥ, 
ᓇᓗᓇᐃᖅᓯᓯᒪᔪᒍᑦ ᓴᙲᓐᓂᕆᐅᔪᓂᒃ ᑕᒪᐃᑎᒍᑦ ᓄᓇᕗᑦ ᑯᐊᐹᕇᓴᒃᑯᖏᓐᓄᑦ 
ᐊᒻᒪ ᐱᓗᐊᖅᑐᒥ ᓄᓇᕗᒻᒥ ᓇᖕᒥᓂᖃᕐᓂᕐᒧᑦ ᑮᓇᐅᔭᒃᑯᕕᒃ ᑯᐊᐳᕇᓴᒃᑯᓐᓄᑦ. 
ᐃᓚᖃᖃᓯᐅᔾᔨᓯᒪᕗᑦ ᓴᓐᖐᓐᓂᕆᔭᓂᒃ ᑮᓇᔭᓂᒃ ᒥᐊᓂᖅᓯᓂᕐᒧᑦ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

ᐊᐅᓚᑦᑎᓂᕐᒧᓪᓗ, ᐃᖅᑲᓇᐃᔭᖅᑎᖃᕐᓂᕐᒥᒃ, ᐊᒻᒪ ᑯᐊᐳᕇᓴᐅᓪᓗᑎᒃ 
ᐊᐅᓚᑦᑎᔾᔪᓯᕐᓂ. ᐱᖢᐊᕐᓂᖅᓴᒥ, ᖃᐅᔨᓴᕐᓂᒻᒪᕆᒋᔭᑦᑎᒍᑦ ᐃᓱᒪᒋᔭᕗᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᕐᓂᕆᔭᖏᑦ 2001-ᒥᑦ 2005-ᒧᑦ 
ᓇᓗᓇᐃᖅᓯᓯᒪᓚᐅᖅᐳᑦ ᑯᐊᐳᕇᓴᐅᔪᖅ ᒪᓕᒃᓯᓯᒪᙱᓗᐊᓚᐅᕐᓂᖏᓐᓂᒃ 
ᐃᓱᒪᓕᐅᕆᔨᒻᒪᕆᖕᓂᒃ ᐱᔾᔪᑎᖃᖅᖢᑎᒃ ᐊᑐᖅᑐᐊᕐᓂᒧᑦ ᐊᖏᖅᓯᓂᕐᒥᒃ, 
ᒪᓕᒃᓯᙱᓐᓂᕐᒧᓪᓗ ᐊᑐᖅᑐᐊᖅᑕᑦ ᑭᒡᓕᒋᔭᖏᓐᓂᒃ, ᐊᒻᒪ ᑭᖑᕙᓪᓚᒃᖢᑎᒃ 
ᑐᓂᓯᓂᕐᒧᑦ ᐊᕐᕌᖑᑕᒫᖅᓯᐅᓂᒃ ᐅᓂᒃᑲᐅᓯᕐᓂᒃ ᒥᓂᔅᑕᒋᔭᕐᒧ ᐊᐅᓚᓐᓂᕆᔭᖏᓂᒃ 
ᐱᓕᕆᐊᒃᓴᖃᖅᑎᐅᔪᒧᑦ. 

ᖃᐅᔨᓴᕐᓂᒻᒪᕆᖕᓂᕆᔭᑦᑎᓐᓂ ᑯᐊᐳᕇᓴᒃᑯᑦ books of ᑯᐊᐳᕇᓴᒃᑯᑦ 
ᐊᕐᕌᒍᒥ ᒫᑦᓯ 31, 2006ᒥ ᐃᓱᓕᑦᑐᒥ ᓇᓂᓯᓚᐅᖅᐳᒍᑦ ᖃᔅᓯᑲᓪᓚᖕᓂᒃ 
ᑕᐃᒫᖑᑦᑎᐊᙱᑦᑐᓂᒃ ᑯᐊᐳᕇᓴᑦ ᐱᓕᕆᓂᕆᔭᖏᓐᓂᒃ ᐊᒻᒪ ᖃᓄᖅ ᑕᒪᒃᑯᐊ 
ᓇᓗᓇᐃᖅᑕᐅᓯᒪᓚᐅᕆᐊᒃᓴᖏᓐᓂᒃ. ᐅᖃᐅᔾᔨᓚᐅᖅᐳᒍᑦ ᑲᑎᒪᔭᔨᖏᓐᓂᒃ 
ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᓯᒪᔪᖏᑦ ᖃᓄᐃᓐᓂᕆᔭᖏᑦ ᐊᒻᒪ 
ᑎᑎᖅᑲᖃᕐᕕᖕᒦᑦᑑᑎᒋᔭᑦ ᐋᖅᑭᐅᒪᓂᕆᔭᖏᓐᓄᑦ ᑯᐊᐳᕇᓴᑉ 
ᐱᓕᕆᐊᖃᖅᐸᖕᓂᕿᔭᖏᑕ ᒥᒃᓵᓄᑦ ᖃᓄᐃᓐᓂᕆᔭᖏᑦ ᐱᔾᔪᑎᒋᓪᓗᒋᑦ 
ᑐᓂᓯᔪᓐᓇᙱᓐᓂᕋᖅᖢᑕ ᖃᓄᖅ ᐃᓱᒪᒋᔭᖃᕐᓂᕆᔭᑦᑎᓐᓂᒃ ᑮᓇᐅᔭᓕᕆᓂᕐᒧᑦ . 

ᑕᐃᒪᐃᓐᓂᖓᓄᑦ ᐊᐃᑦᑐᐃᓚᐅᖅᐳᒍᑦ ᑐᓂᓯᓂᐊᙱᓐᓂᕋᕐᓂᕐᒥᒃ ᖃᓄᖅ 
ᐃᓱᒪᒋᔭᖃᕐᓂᕆᔭᑦᑎᓐᓂᒃ 2005-06 ᑮᓇᔭᓄᑦ ᐊᕐᕋᒍᖑᔪᒥ. 
ᑐᓂᓯᓂᐊᙱᓐᓂᕋᕐᓂᖅ ᖃᓄᖅ ᐃᓱᒪᒋᔭᖃᕐᓂᕆᔭᒥᒃ ᐅᖃᖅᓯᔾᔪᓯᕆᔭᐅᕗᖅ 
ᖃᐅᔨᓴᖅᑎᒻᒪᕆᖕᓄᑦ ᖃᐅᔨᓴᕐᓂᒻᒪᕆᒋᔭᖅ ᐃᓱᒪᒋᔭᖃᕐᕕᐅᔪᓐᓇᙱᓚᖅ 
ᐅᔾᔨᕐᓇᓪᓚᒃᑐᒥᒃ ᐃᓚᑰᓂᖅᑕᖃᕐᒪᑦ ᖃᐅᔨᓴᕐᓂᒻᒪᕆᖃᕐᕕᒋᔭᐅᔪᓂ. 
ᖃᐅᔨᓴᕐᓂᒻᒪᕆᖃᕐᕕᒋᔭᐅᔪᓂ. ᒥᒃᓵᓄᑦ ᑐᑭᖃᖅᑎᑕᐅᕗᖅ ᓈᒪᙱᓗᐊᖅᑐᓂᒃ 
2005-06, ᑲᑎᖅᓱᐃᔪᓐᓇᖅᓯᓯᒪᙱᓗᐊᓚᐅᕋᑦᑕ ᖃᐅᔨᓴᕐᓂᒻᒪᕆᖕᒨᖓᔪᓂᒃ 
ᓇᓗᓇᐃᕈᑎᒃᓴᓂᒃ ᐃᓱᒪᓕᐅᕆᔪᓐᓇᖅᓯᔭᕆᐊᒃᓴᖅ ᖃᐅᔨᓴᑦᑎᒻᒪᕆᐅᓪᓗᑕ. 
ᑐᓂᓯᓂᐊᙱᓐᓂᕋᕐᓂᖅ ᖃᓄᖅ ᐃᓱᒪᒋᔭᖃᕐᓂᕆᔭᒥᒃ 
ᐊᑐᖅᑕᐅᒐᔪᙱᑦᑐᓪᓛᓘᕗᖅ. ᓴᖅᑭᑎᑦᑎᔾᔪᑕᐅᕙᒃᐳᖅ ᐱᕐᔪᐊᒻᒪᕆᐊᓗᖕᒥᒃ 
ᓈᒻᒪᙱᓕᐅᖅᓯᒪᓂᖅᑕᖃᕆᐊᒃᓴᖓᓂᒃ. ᓈᒻᒪᙱᓕᐅᖅᓯᒪᓂᖅᑕᖃᕆᐊᒃᓴᖓᓂᒃ. 
ᒥᒃᓵᓄᑦ ᐊᑐᖅᑕᐅᕗᖅ ᐃᓚᑰᓗᐊᕐᓂᕆᔭᖏᑦ ᖃᐅᔨᓴᕐᓂᒻᒪᕆᖃᕐᓂᐊᕐᓗᓂ 
ᓇᓗᓇᐃᕈᑕᐅᔭᕆᐊᓖᑦ ᐃᓚᑰᓂᕆᔭᖓ ᐊᔪᕈᑎᒋᓚᐅᕋᑦᑎᒍᑦ ᖃᐅᔨᑦᑎᐊᕆᐊᒃᓴᖅ 
ᑯᐊᐳᕇᓴᓐ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔫᑎᒋᔭᖏᑦ ᑕᐃᒫᖑᑦᑎᐊᖅᑑᒐᓗᐊᒥᒃ 
ᓴᖅᑭᔮᖅᑎᑦᑎᒐᓗᐊᕐᒪᒑᑕ.  

ᑕᒪᓐᓇ ᑕᐃᒪᐃᓕᖓᓂᖓ ᐅᓂᒃᑲᐅᓯᕆᓚᐅᕐᒥᔭᕗᑦ ᑮᓇᐅᔭᓕᕆᓂᕐᒧᑦ 
ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑖᑕ ᑐᒡᓕᐊᓄᑦ, ᐊᒻᒪ 
ᐅᓂᒃᑲᐅᓯᕆᓪᓗᑎᒍᑦ ᐃᓱᒫᓘᑎᒋᔭᑦᑎᓐᓂᒃ ᑯᐊᐸᕇᓴᐅᑉ ᐊᐅᓚᓂᕆᔭᖓᓂ.  

ᑐᑭᓯᕚᓪᓕᕐᔫᒥᓂᐊᕋᑦᑎᒍᑦ ᑮᓱᓪᓚᑦᑖᖑᖕᒪᖔᑕ ᐊᑲᐅᙱᓕᐅᕈᑕᐅᔪᑦ 
ᑕᒪᒃᑯᓄᖓ, ᐃᓱᒪᓕᐅᓚᐅᖅᑐᒍᑦ ᖃᐅᔨᓴᓛᕐᓂᑦᑎᓐᓂ ᑭᓲᖕᒪᖔᑕ ᑯᐊᐳᕇᓴᐅᑉ 
ᐊᑐᖃᑦᑕᖅᑕᖏᓐᓂᒃ ᒥᐊᓂᖅᓯᓂᕐᒥ ᐊᐅᓚᑦᑎᓂᕐᒥᓗ ᑲᒪᒋᔭᕆᐊᖃᖅᑐᒥᓂᒃ.  



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

11. 

13. 

ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᑐᕌᒐᕆᔭᑦ 

ᖃᐅᔨᓴᕐᓂᒻᒪᕆᒋᔭᑦᑎᒍᑦ ᕿᒥᕐᕈᓚᐅᖅᐳᒍᑦ ᑯᐊᐳᕇᓴᑦ 
ᐊᐅᓚᑦᑎᓂᕆᔭᖏᓐᓂᒃ ᑮᓇᐅᔭᑦ ᒥᐊᓂᕆᔭᐅᓂᖏᓐᓄᑦ ᐊᒻᒪ ᑮᓇᐅᔭᓕᕆᕐᒧᑦ 
ᖃᓄᐃᓕᐅᕈᓯᕆᕙᒃᑕᖏᑦ ᖃᓄᐃᓕᐅᕐᓂᕆᕙᒃᑕᖏᓪᓗ, ᐊᒻᒪᓗᑦᑕᐅᖅ 
ᐱᑦᑎᐊᖅᓯᒪᓂᕆᔭᖏᓐᓂᒃ ᐅᓂᒃᑳᓕᐊᕆᓯᒪᔪᑦ ᐊᒻᒪ ᑐᓴᐅᒪᑎᑦᑎᔾᔪᓯᕆᔭᖏᑕ. 
ᕿᒥᕐᕈᓚᐅᕆᕗᒍᑦ ᖃᓄᖅ ᑲᑎᒪᔨᑦ ᖃᐅᔨᒪᓇᓲᑎᖃᖅᐸᖕᒪᖔᑕ 
ᑐᕌᕐᓂᕆᓕᖅᑕᖓᓂᒃ ᑯᐊᐳᕇᓴᐅᑉ ᑕᐃᒪᒃᑲᓗᐊᕐᒪᖔᑦ ᖃᐅᔨᒪᔪᒪᒧᑦ ᐱᖁᔭᐃᑦ, 
ᐊᑐᐊᒐᐃᑦ, ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᑦ, ᐱᓯᓂᓯᖃᐅᓰᓪᓗ ᐱᐅᓛᖑᓂᕆᔭᖏᑦ, 
ᐊᒻᒪ ᐅᓂᒃᑳᕐᓂᖃᕈᓐᓇᕆᐊᖃᕐᓂᖅ ᒪᓕᒐᓕᐅᕐᕕᖕᒧᑦ 
ᐃᒃᐱᒋᔭᐅᑦᑎᐊᕋᓗᐊᕐᒪᖔᑦ. 

ᐃᖅᑲᓇᐃᔭᖅᑏᑦ ᖁᑦᑎᖕᓂᖅᓴᐃᓪᓗ ᑭᒡᒐᖅᑐᐃᔪᑦ ᑮᓇᐅᔭᓕᕈᔨᒃᑯᓐᓄᑦ 
ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑎ ᐃᖏᕐᕋᔪᓕᕆᔨᒃᑯᓐᓄᓪᓗ ᐊᐱᖅᓱᓚᐅᖅᑕᕗᑦ. 
ᐊᐱᖅᓱᓚᐅᕐᒥᔭᕗᑦ ᑲᑎᒪᔨᒃᑯᑦ ᐃᒃᓯᕙᐅᑕᖓᑦ. ᑯᐊᐳᕇᓴᐅᑉ ᑲᑎᒪᔨᖏᑦ 
ᑲᑎᒪᑎᓪᓗᒋᑦ ᑎᓯᐱᕆ 5, 2006-ᒥ, ᓴᖅᑭᑦᑎᓚᐅᖅᑐᒍᑦ 
ᓇᓗᓇᐃᖅᑕᐅᓯᒪᑦᑎᐊᖅᑐᒥᒃ ᐸᕐᓇᐅᑎᒥᒃ ᐅᕙᓂ ᖃᐅᔨᓴᒻᒪᕆᖕᓂᕐᒥ 
ᑲᒪᒋᓛᖅᑕᑦᑎᓐᓂ. ᐅᓂᒃᑳᑉ ᐃᓱᐊᓂ ᓇᓂᔭᒃᓴᐅᕗᑦ ᓇᓗᓇᐃᖅᑕᐅᔾᔫᒥᓯᒪᔪᑦ 
ᑕᐅᔭᐅᔪᒥ ᑮᓇᐅᔭᓕᕆᐊᕆᕙᒃᑕᑦ ᖃᐃᔨᓴᖅᑕᐅᒻᒪᕆᖕᒥᖏᑦ ᒥᒃᓵᓄᑦ. 

ᐱᔾᔪᑎᒋᓪᓗᒍ ᑯᐊᐳᕇᓴᐅᑉ ᑎᑎᕋᖅᓯᒪᔫᑎᖏᑦ ᓄᖅᑲᕐᓂᖓᓗ 
ᐊᐅᓚᑦᑎᔨᒻᒪᕆᖓ ᐊᒻᒪ ᐊᒥᓲᓂᖅᓴᐃᖅ ᐃᖅᑲᓇᐃᔭᖅᑎᑦ 
ᑮᓇᐅᔭᓕᐊᕆᐊᕆᕙᒃᑐᓂᒃ ᖃᐅᔨᓴᒻᒪᕆᒃᑎᓪᓗᑕ, ᓈᒻᒪᒃᓴᕆᒐᔪᒃᑕᑦᑎᓐᓂ 
ᓈᒻᒪᒃᓴᙱᓐᓇᑦᑕ ᐱᔾᔪᑎᒋᓪᓗᒍ ᐱᐊᓂᒃᓯᒪᑦᑎᐊᓂᖏᑦ ᑎᑎᕋᖅᑕᐅᓯᒪᔪᑦ 
ᑖᔅᓱᒥᖓ ᐅᓂᒃᑳᓕᐊᕐᒥ.  

ᐅᔾᔨᕆᔭᐅᔪᑦ ᐊᑐᓕᖁᔭᐅᔪᓪᓗ 

ᑮᓇᐅᔭᓕᕆᓂᕐᒥ ᒥᐊᓂᖅᓯᕆᓂᕆᔭᐅᕙᒃᑐᑦ 

ᒪᔾᔨ 31, 2007-ᒥ ᓄᓇᕗᒻᒥ ᓇ̀ᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ 
ᐊᑐᖅᑐᕐᕕᐅᑉ ᑯᐊᐳᕆᓴᖓᑦᑕ ᑮᓇᐅᔭᓂᒃ ᐊᖏᖅᓯᓯᒪᓚᐅᖅᐳᑦ $22.7-
ᒥᓕᐊᓐᓂᒃ, ᐊᒻᒪᓗ 62-ᓂᒃ ᐊᑐᖅᑐᐊᖅᑎᑦᑎᓪᓗᑎᒃ . ᐊᑐᖅᑐᐊᖅᑎᑦᑎᓪᓗᑎᒡᓗ 
51-ᓂᒃ ᓇᖕᒥᓂᕆᔭᐅᔪᓂᒃ. ᑮᓇᐅᔭᑦ ᓇᖕᒥᓂᑲᖅᑐᓄᑦ ᑐᓂᔭᐅᓂᑯ $17.9-
ᒥᓕᐊᓐᖑᓚᐅᖅᐳᖅ; ᐊᑐᖅᑐᐊᖅᑐᑦ ᐊᑐᓂ ᐊᑐᖅᑐᐊᖅᓯᒪᓪᓗᐊᓕᖅᖢᑎᒃ 
$290,00-ᓂᒃ. ᐊᑐᖅᑐᐊᖅᑕᐅᔪᑦ 23-ᐳᓴᓐᖏᑦ ᐱᓕᕆᐊᑲᖅᐳᑦ ᐃᒡᓗᓕᐅᕐᓂᖕᒥᒃ, 
19-ᐳᓴᓐ ᐊᑐᖅᑐᐊᖅᑐᑦ ᐃᒡᓗᓂᒃ ᓂᐅᕕᐊᒃᓴᑲᖅᐸᒃᑐᑦ, ᐊᒻᒪᓗ 18-ᐳᓴᓐ 
ᐊᑐᖅᑐᐊᖅᑐᑦ ᓂᐅᕕᒡᕕᑲᐅᖅᑐᑦ.  

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐᒧᑦ ᒪᓕᒐᖅ 
ᑭᒡᓕᖃᖅᑎᑦᑎᕗᑦ ᑯᐊᐳᕇᓴᓐᒥᒃ ᐊᑐᖅᑐᐊᖅᑎᑦᑎᔪᓐᓇᕐᓂᕐᒥᒃ, ᐊᑐᖅᑐᐊᕐᓂᕐᒧᑦ 
ᐅᑎᖅᑎᑦᑎᓂᐊᕐᓂᕋᐃᓂᕐᒥᒃ ᑮᓇᔭᖅᑖᖅᑎᑦᑎᔨᐅᕙᒃᑐᓄᑦ ᐊᒻᒪ ᓇᓪᓕᐅᒃᑯᒫᓄᑦ. 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

17. 

ᐊᒻᒪᑦᑕᐅᖅ ᑯᐊᐳᕇᓴᓐ ᐱᔭᕆᐊᖃᖅᑎᑕᐅᓯᒪᕗᑦ ᓴᒡᕙᐃᓂᖅᑕᖃᕐᓗᓂ 
ᐊᑐᖅᑐᐊᑐᒥᑦ ᐊᑭᓖᓪᓚᕆᖕᓂᐊᕈᑕᐅᔾᔪᑕᐅᔪᒥᒃ. ᐊᑭᓕᒃᓴᓂᒃᓯᔾᔪᔾᔨᔨᐅᙱᓚᑦ 
ᐊᑐᖅᑐᐊᖅᑐᒧᑦ ᐊᑐᖅᑐᐊᕈᒪᔾᔪᑎ ᐊᖏᐅᑎᒋᔭᐅᓚᐅᖅᑎᓐᓇᒍ ᐅᕝᕙᓘᓐᓃᑦ 
ᒥᐊᓂᖅᓯᔪᒃᓴᐅᑕᐅᙱᓚᑦ ᐊᑐᖅᑐᐊᖅᑑᑉ ᐃᓕᐅᕐᓂᕆᔭᖏᓐᓄᑦ 
ᒥᐊᓂᖅᓯᓇᓱᒃᑎᓪᓗᒋᑦ ᐊᑐᖅᑐᐊᖅᓯᒪᓂᕆᔭᒥᓂᒃ. ᐊᒻᒪ ᓱᓕ ᑯᐊᐳᕇᓴᓐ 
ᐱᔭᒃᓴᖃᖅᑎᐅᙱᓚᑦ ᐱᑎᑦᑎᓂᕐᒥᒃ ᐊᐃᑦᑑᑎᓂᒃ ᐃᑲᔫᑎᓂᒡᓗ 
ᓇᓕᐊᖕᓄᑐᐃᓐᓇᖅ ᑎᒥᐅᔪᓄᑦ. 

ᒥᐊᓂᖅᓯᕆᔪᓐᓇᑦᑎᐊᕐᓂᖅ ᐊᒻᒪ ᑮᓇᐅᔭᓂᒃ 
ᐊᐅᓚᑦᑎᔪᓐᓇᑦᑎᐊᕐᓂᖅ ᑐᙵᕕᒋᔭᐅᕗᑦ ᓇᓕᐊᖕᓄᑐᐃᓐᓇᖅ 
ᓇᖕᒥᓂᕆᔭᐅᔪᒧᑦ. ᓇᓕᐊᑐᐃᓐᓇᖅ ᐊᑐᖅᑐᐊᖅᑎᑦᑎᕙᒃᑐᖅ ᑎᒥᖁᑎᐅᔪᖅ 
ᐊᐅᓚᑦᑎᓂᖃᕆᐊᖃᖅᐳᖅ ᓇᓗᔭᐃᓂᕐᒧᑦ ᐊᒻᒪ ᐊᖏᖅᓯᖃᑦᑕᕐᓂᕐᒧᑦ ᓄᑖᖑᔪᓂᒃ 
ᑮᓇᐅᔭᖅᑖᕋᓱᐊᕈᑎᓂᒃ ᐅᕝᕙᓘᓐᓃᑦ ᓄᑖᙳᓕᖅᑎᑦᑎᔾᔪᑎᓂᒃ ᓈᒻᒪᒃᑐᒃᑯᑦ, 
ᐊᑭᓖᖃᑦᑕᕐᓂᕐᒧᑦ ᐊᑐᖅᑐᐊᖅᑕᐅᔪᓂᒃ, ᐊᒻᒪ ᒥᐊᓂᖅᓯᓂᕐᒧᑦ 
ᓇᐅᑦᑎᖅᓱᕐᓂᕐᒧᓪᓗ ᐊᑐᖅᑐᐊᖅᑕᐅᔪᓄᑦ. ᐊᔾᔨᐸᓗᖕᓂᒃ 
ᐊᐅᓚᑦᑎᓂᖃᕆᐊᖃᖅᐳᖅ ᐱᔪᓐᓇᖅᑎᑦᑎᔭᕌᖓᑦ ᐊᑭᓕᐊᒃᓴᑦ ᐊᑐᖅᑐᐊᕐᕕᐅᔪᒧᑦ 
ᐊᑭᓕᖅᑕᐅᓪᓚᕆᓛᖅᑐᓂᒃ ᐅᕝᕙᓘᓐᓃᑦ ᑮᓇᐅᔭᓂᒃ ᐊᑐᖅᑐᐊᕐᓂᕐᒧᑦ ᐸᐃᑉᐹᕐᓂᒃ, 
ᑕᒪᕐᒥᒃ ᑲᑦᑐᕆᐊᕈᑕᐅᓇᓱᒃᖢᑎᒃ ᑮᓇᐅᔭᐃᕈᑕᐅᑐᐃᓐᓇᕆᐊᖃᖅᑐᓂᒃ. ᑕᒪᐃᑎᒍᑦ 
ᐊᐅᓚᑦᑎᓃᑦ ᐃᓗᓕᖃᖅᐳᑦ ᐊᖏᖅᓯᓂᕐᒥᒃ ᓅᑕᐅᔪᓂᒃ, ᐊᖏᖅᓯᓂᕐᒥᒃ 
ᐊᑭᓖᓂᕐᒧᑦ, ᐊᒻᒪ ᖃᐅᔨᒋᐊᒃᑲᓐᓂᕐᓂᖅ ᑮᓇᐅᔭᑦ ᐊᑐᖅᑐᐊᖅᑕᐅᔪᑦ 
ᐊᑐᖅᑕᐅᓪᓚᕆᓚᐅᕐᒪᖔᑕ ᐊᖏᕈᑕᐅᔪᓄᑦ ᐊᑐᖅᑐᐊᕐᓂᕐᒥ.  

ᑮᓇᐅᔭᓂᒃ ᐊᐅᓚᑦᑎᑦᑎᐊᕈᓐᓇᕐᓂᖅ ᐱᒻᒪᕆᐅᕗᖅ ᐅᓪᓗᑕᒫᑦ 
ᐊᐅᓚᔾᔪᑎᖃᕈᓐᓇᕐᓂᕐᒧᑦ ᓇᓗᐊᖕᓄᑐᐃᓐᓇᖅ ᐃᖅᑲᓇᐃᔭᕐᕕᐅᔪᒧᑦ ᐊᕝᕙᓘᓐᓃᑦ 
ᑯᐊᐳᕇᓴᒧᑦ. ᑐᙵᕕᒋᔭᐅᕗᖅ ᐊᐃᑦᑑᑎᒋᔭᐅᓂᖏᓐᓄᑦ ᐱᓕᕆᐊᒃᓴᑦ ᐊᒻᒪ 
ᑎᒥᖁᑐᐃᔪᓂᒃ ᐊᐅᓚᑦᑎᔪᓐᓇᕐᓂᖏᓐᓄᑦ ᑭᒃᑯᑐᐃᓐᓇᐃᑦ ᑮᓇᐅᔭᖁᑎᖏᓐᓄᑦ 
ᓈᒻᒪᒃᑐᒃᑯᑦ ᐱᕋᔭᖕᓂᒃᑰᙱᑦᑐᓪᓗ. ᑮᓇᐅᔭᑦ ᒥᐊᓂᕆᔭᐅᑦᑐᐊᖅᖢᑎᒃ, 
ᑎᒥᖁᑎᐅᔪᖅ ᒥᐊᓂᖅᓯᔪᓐᓇᖅᐳᖅ ᐊᑭᓕᓕᒫᑦ ᐱᒋᔭᖏᓐᓂᒃ 
ᐊᑭᓕᕆᐊᓕᖏᓐᓂᒡᓗ ᐊᒻᒪ ᖃᐅᔨᒋᐊᑲᐅᑎᒋᔪᓐᓇᕐᓗᓂᐅᒃ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᑐᖅᑕᐅᕙᓪᓕᐊᔪᓪᓗ, ᐱᐊᓂᒃᓯᒪᔪᓂᒃ ᑕᒻᒪᖅᓯᒪᙱᑦᑐᓂᒡᓗ 
ᑮᓇᐅᔭᓕᕆᓂᕐᒧᑦ ᑎᑎᖅᑲᓕᐅᕈᓐᓇᕐᓗᓂ, ᐊᒻᒪ ᐅᖃᐅᓯᕆᔪᓐᓇᕐᓗᓂᐅᒃ 
ᑭᓱᒨᖓᖕᒪᖔᑕ ᑮᓇᐅᔭᖁᑎᐅᔪᑦ.  

ᐱᒻᒪᕆᐅᖕᒥᔫᒃ ᒥᐊᓂᖅᓯᑦᑎᐊᕐᓂᖅ ᐊᒻᒪ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᑦᑎᐊᕐᓂᖅ ᐱᒋᔭᑦ ᓴᐳᒻᒥᔭᐅᓂᐊᕐᒪᑕ ᐊᒻᒪ ᓇᖕᒥᓂᖁᑎᒋᔭᐅᔪᓂ 
ᐊᐅᓚᔾᔪᓯᕆᔭᐅᔪᑦ ᐸᕙᓪᓕᐊᔾᔪᑕᐅᓂᖏᓐᓄᑦ ᑲᔪᓯᑦᑎᐊᕐᓂᖏᓐᓄᓪᓗ. 
ᐊᒻᒪᒃᑲᓐᓂᖅ, ᐱᒻᒪᕆᐅᔪᑦ ᑎᒥᖁᑎᒧᑦ ᒪᓕᒃᑕᐅᓪᓚᕆᖕᓂᖏᓐᓄᑦ, ᐆᒃᑑᑎᒋᓪᓗᒍ, 
ᐃᓚᖏᑦ ᐱᒻᒪᕆᐅᔪᑦ ᑮᓇᐅᔭᓕᕆᓂᕐᒧᑦ ᐊᒻᒪ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖅ 
ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᐱᖁᔭᖅ ᐊᒻᒪ 
ᐊᒃᑐᐊᖓᔪᓪᓗ ᐱᖁᔭᕋᓛᑦ ᒪᓕᒐᕋᓛᑦ. ᐃᑲᔪᕐᒥᔪᐃᑦ ᐃᖅᑲᓇᐃᔭᖅᑎᓂᒃ 
ᓇᓗᓇᐃᔭᐃᓂᕐᒧᑦ ᐊᑐᖅᑐᐊᕐᓂᕐᒧᑦ ᐱᓇᓱᐊᕈᑎᓂᒃ, ᐊᑭᓖᓂᕐᒧᑦ, ᒥᐊᓂᖅᓯᓂᕐᒧᑦ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

18. 

19. 

ᓇᐅᑦᑎᖅᓱᕐᓂᕐᒧᓪᓗ ᐊᑐᖅᑐᐊᖅᑕᐅᔪᓂᒃ, ᐊᒻᒪ ᒥᐊᓂᖅᓯᓂᕐᒧᑦ 
ᑎᑎᖅᑲᖃᕐᕕᖕᓂᒃ.  

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᒃᑯᑦ ᑮᓇᐅᔭᓕᕆᓂᕐᒧᑦ 
ᐊᐅᓚᓂᕆᖃᑦᑕᖅᑕᖏᓐᓂ ᐊᐅᓚᑦᑎᐊᙱᓐᓂᖅᑕᖃᓚᐅᖅᐳᖅ 

ᑎᒥᐅᔪᖅ ᓈᒻᒪᒃᑐᓂᒃ ᑮᓇᐅᔭᓕᕆᔪᓄᑦ ᐊᐅᓚᑦᑎᕙᖖᒋᑉᐸᑦ, 
ᓅᑕᐅᕙᒃᑐᑦ ᐊᖏᖅᓯᒪᔭᐅᙱᑦᑐᓂᒃ ᒪᓕᒐᖅᑎᒍᑦ ᐊᒻᒪ ᐊᑐᖅᑕᐅᔭᕆᐊᓕᒃᑎᒍᑦ 
ᖃᓄᐃᓕᐅᖅᑐᖃᑐᐃᓐᓇᕆᐊᖃᕐᒪᑦ. ᓱᓕᓪᓗᓂ, ᖃᐅᔨᓚᐅᖅᑐᒍᑦ ᐱᒻᒪᕆᐅᔪᒥᒃ 
ᐊᐅᓚᑦᑎᐊᙱᓐᓂᖅᑕᖃᕐᓂᖓ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᒃᑯᓐᓂ. ᐊᑕᐅᓯᖅ ᐃᒪᐃᓕᖓᔾᔪᑕᐅᔪᖅ, 
ᓴᖅᑭᔮᖅᑎᑕᐅᓪᓗᓂ ᐅᕙᓂ ᐅᓂᒃᑳᓕᐊᕐᒥ, ᑯᐊᐳᕇᓴᐅᑉ ᓅᑦᑎᖃᑦᑕᓚᐅᕐᓂᖓᓂ 
ᓱᕋᐃᔪᓂᒃ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥ ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᐱᖁᔭᖅ. 

ᑮᓇᐅᔭᓕᐊᕆᐊᕆᔭᑦ ᖃᐅᔨᓴᒻᒪᕆᒃᑎᓪᓗᑎᒍᑦ ᖃᐅᔨᓚᐅᖅᐳᒍᑦ 
ᑯᐊᐳᕇᓴᓐ ᑕᒪᐃᑎᒍᑦ ᑐᙵᕕᐅᔪᓂᒃ ᐊᐅᓚᑦᑎᓂᖃᓚᐅᙱᑦᑐᑦ. ᓇᐃᓈᕆᓪᓗᒍ, 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᖃᓚᐅᙱᑦᑐᑐᖅ ᑎᑭᐅᑎᔪᓐᓇᕆᐊᒃᓴᖅ ᑕᒪᐃᑎᒍᑦ 
ᑎᑭᐅᑎᔭᐅᔭᕆᐊᓕᖕᓂᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐊᑐᖅᑕᐅᔭᕆᐊᓖᑦ 
ᐊᖅᑭᒃᑕᐅᓯᒪᔪᖅᑎᑐᑦ ᐊᑖᒍᑦ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥ. 
ᐅᑯᐊ ᐆᒃᑑᑕᐅᕗᑦ: 

• ᑐᑭᓯᓇᑦᑎᐊᖅᑐᓂᒃ ᐊᑐᐊᒐᖅᑕᖃᓚᐅᙱᓚᖅ ᐊᒻᒪ 
ᐱᓕᕆᔾᔪᓯᖅᑕᖃᓚᐅᙱᓚᖅ ᐊᑐᖅᑐᐊᖅᑎᑦᑎᓂᕐᒧᑦ ᐊᒻᒪ ᐊᐃᑦᑐᐃᓂᕐᒧᑦ 
ᖃᓄᐃᓕᐅᕈᑕᐅᕙᒃᑐᓄᑦ; 

• ᑎᑎᖅᑲᖃᕐᕖᑦ ᐊᐅᓚᑕᐅᑦᑎᐊᓚᐅᙱᑦᑐᑦ ᐊᒥᒐᖅᓯᓪᓗᑎᒃ; 

• ᐃᖅᑲᓇᐃᔭᖅᑏᑦ ᓈᒻᒪᒃᑐᒃᑯᑦ ᕿᒥᕐᕈᐊᖃᑦᑕᓚᐅᙱᑦᑐᑦ ᐊᒻᒪ 
ᐊᐱᖅᓲᑎᖃᖅᐸᓚᐅᙱᑦᑐᑦ ᐊᖏᖅᑕᐅᓂᖏᓐᓄᑦ ᐊᑐᖅᑐᐊᖅᑕᑦ 
(ᓇᓗᓇᐃᕈᑎᒃᓴᖃᑦᑎᐊᓚᐅᙱᓚᖅ ᐱᓇᓱᐊᖅᑐᑦ 
ᓇᓗᓇᐃᔭᖅᑕᐅᓚᐅᕐᓂᖏᓐᓂᒃ ᐅᑎᖅᑎᑦᑎᔪᒃᓴᐅᓂᖏᓐᓄᑦ ᐅᕝᕙᓘᓐᓃᑦ 
ᓇᖕᒥᓂᖁᑎᖏᑦ ᑲᔪᓯᑦᑎᐊᖅᑐᒃᓴᐅᓂᖏᓐᓄᑦ); 

• ᐊᐅᓚᑦᑎᓃᑦ ᐊᒻᒪ ᓇᐅᑦᑎᖅᓱᕐᓂᕐᒧᑦ ᐊᑐᖅᑕᕙᒃᑐᑦ ᖃᐅᔨᒃᑲᐃᔾᔪᑏᑦ 
ᐃᓗᐃᑦᑑᓂᖏᓐᓄᑦ ᐊᒻᒪ ᑕᒻᒪᖅᓯᒪᓂᖏᓐᓄᑦ, ᐃᓚᐅᓪᓗᑎᒃ 
ᖃᕋᓴᐅᔭᒃᑰᖓᔪᑦ ᖃᐅᔨᒃᑲᐃᔾᔪᑏᑦ, ᐋᖅᑭᒃᓯᒪᑦᑎᐊᓚᐅᙱᑦᑐᑦ; 

• ᐊᖏᖅᑕᐅᓯᒪᔪᑦ ᐊᑐᖅᑐᐊᕐᓂᕐᒧᑦ ᐅᑎᑦᑎᑦᑎᙱᑦᑐᐃᑦ ᑕᐃᒪᙵᓂᑦ 
ᐊᐃᕐᕆᓕ 1, 2004 ᐅᓄᕐᓂᖅᓴᐅᓚᐅᖅᐳᑦ ᓯᕗᓂᐊᓂ 
ᐊᖏᖅᑕᐅᓚᐅᖅᑐᓂᑦ ᐊᑐᖅᑐᐊᕐᓂᕐᒧᑦ; ᐊᒻᒪ 

• ᓅᑕᐅᔪᖃᓚᐅᖅᐳᖅ ᒪᓕᙱᑦᑐᓂᒃ ᐱᖁᔭᕐᓂᒃ.  



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

20. 

21. 

22. 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᑐᑭᓯᓇᑦᑎᐊᖅᑐᓂᒃ ᐊᑐᐊᒐᖃᙱᑦᑐᖅ, ᐊᑐᖅᑕᐅᔾᔪᓯᖃᙱᖦᖢᑎᒃ ᐊᒻᒪ 
ᒪᓕᒋᐊᓕᖁᑎᖃᙱᖦᖢᑎᒃ ᐊᐅᓚᔾᔪᑎᒥᓄᑦ. ᑎᑎᕋᖅᑕᐅᓯᒪᔪᑦ ᒪᓕᒐᐊᓕᖁᑏᑦ 
ᐱᒻᒪᕆᐅᕗᑦ ᑲᔪᓯᑎᑦᑎᓂᕐᒥ ᑮᓇᐅᔭᓕᕆᓂᕐᒧᑦ ᐱᓕᕆᐊᒃᓴᕐᒥᒃ 
ᐊᑑᑎᖃᑦᑎᐊᖅᑐᓂᒃ, ᑭᒃᑯᓕᒫᓄᑦ ᓈᒻᒪᒃᑐᒥᒃ ᐊᒻᒪ ᓴᖅᑭᔮᑦᑎᐊᖅᑐᒥᒃ. 
ᑐᑭᓯᓇᑦᑎᐊᕐᓂᖅᓴᐅᔪᓂᒃ ᓴᖅᑭᔮᖅᑎᑦᑎᔪᓐᓇᕐᒪᑕ ᑎᑭᐅᑎᔭᐅᔭᕆᐊᓕᖏᓂᒃ 
ᑮᓇᐅᔭᖅᑎᒍᑦ ᐃᑲᔪᖅᓱᖅᑕᐅᔪᓐᓇᕐᓂᕐᒥᑦ, ᐊᒻᒪ ᐊᑐᖅᑕᐅᔪᓐᓇᖅᖢᑎᒃ 
ᒪᓕᒃᑕᐅᓗᑎᒃ ᖃᓄᑎᒋ ᐃᑲᔪᖅᓱᖅᑕᐅᓪᓗᐊᕐᒪᖔᑕ. ᑎᑎᕋᖅᑕᐅᓯᒪᔪᑦ 
ᒪᓕᒋᐊᓕᖁᑏᑦ ᐱᓗᐊᖅᑐᒥ ᐃᑲᔪᕈᓐᓇᖅᐳᑦ ᐃᖅᑲᓇᐃᔭᖅᑏᑦ ᓄᖅᑲᕋᔪᒃᑳᖓᑕ, 
ᑯᐊᐳᕇᓴᓐᒥ ᑕᐃᒪᐃᖃᑦᑕᕐᓂᑰᓪᓗᓂ.  

ᓂᕆᐅᒋᓚᐅᖅᑕᕗᑦ ᑯᐊᐳᕇᓴᓐ ᑎᑎᕋᖅᓯᒪᔪᓂᒃ ᐱᓯᒪᓂᐊᕐᓂᖏᓐᓂᒃ, 
ᐆᒃᑑᑎᒋᓪᓗᒍ, ᐊᑐᖅᑕᐅᕙᒃᑐᑦ ᑎᑎᕋᖅᑕᐅᓯᒪᓂᖏᓐᓂᒃ ᑐᒃᓯᕋᖅᑐᖃᕌᖓᑦ 
ᑮᓇᐅᔭᕐᓂᒃ ᖃᓄᕐᓗ ᓇᓗᓇᐃᔭᕆᐊᒃᓴᖅ ᑐᒃᓯᕋᐅᑎᒥᒃ. ᓂᕆᐅᒋᓚᐅᕐᒥᔭᕗᑦ 
ᐊᑐᐊᒐᖃᕐᓂᖏᓐᓂᒃ ᐅᑯᓄᖓ 

• ᓇᒧᙵᕈᓘᔭᖅᑕᐅᔾᔮᙱᓐᓂᖏᓐᓄᑦ ᐊᒻᒪ ᓴᐳᒻᒪᔭᐅᓂᐊᕐᓂᖏᓐᓄᑦ 
ᖃᐅᔨᒃᑲᐃᔾᔪᑏᑦ ᓇᒧᙵᕈᓘᔭᖅᑕᐅᔭᕆᐊᖃᙱᑦᑐᑦ, 

• ᖃᕋᓴᐅᔭᒃᑰᖅᑐᐃᑦ ᖃᐅᔨᒃᑲᐃᔾᔪᑏᑦ ᐊᒻᒪ ᖃᕋᓴᐅᔭᓕᕆᓂᕐᒧᑦ 
ᐱᕙᓪᓕᐊᔪᓄᑦ, 

• ᑎᑎᖅᑲᐃᖅ ᑎᑎᖅᑲᖃᕐᕕᑦᑎᐊᖅᑕᐅᖃᑦᑕᕐᓂᖏᑦᑕ ᑲᒪᒋᔭᐅᑦᑎᐊᕐᓂᖏᑦ, 

• ᓄᑖᙳᖅᑎᑕᐅᔪᓄᑦ ᐊᑐᖅᑕᐅᔪᑦ, 

• ᓇᐅᑦᑎᖅᓱᖅᑕᖃᕐᓂᖅ ᐊᑐᖅᑐᐊᕐᓂᕆᔭᓂᒃ (ᐃᓚᐅᖃᓯᐅᑎᓪᓗᑎᒃ 
ᕿᒥᕐᕈᔭᖃᕐᓂᕐᒥᒃ ᓴᒡᕙᖅᑕᐅᔪᑦ ᓇᓪᓕᐅᒃᑯᒫᓕᐅᔾᔭᐅᓪᓗᑎᒃ 
ᐊᑐᖅᑐᐊᕐᓂᕐᒧᑦ ᐊᒻᒪ ᕿᒥᕐᕈᔭᖃᕐᓂᕐᒥᒃ ᑮᓇᐅᔭᓕᕆᔪᓂᒃ , 

• ᐊᑐᖅᑐᐊᕐᓂᕆᔭᑦ ᓄᖅᑲᖅᑎᑕᐅᓂᖏᑦ ᐃᖅᑲᖅᑐᐃᕕᒃᑎᒍᑦ ᐊᒻᒪᓗ 
ᐱᓯᒪᑦᑎᓂᕐᒥᒃ ᓇᓪᓕᐅᒃᑯᒫᖅᓯᔾᔪᑎᒥᒃ ᓇᖕᒥᓂᕆᔭᕐᒧᑦ; ᐊᒻᒪ 

• ᐅᓗᕆᐊᓇᖅᑐᒦᑦᑐᓐᓇᖅᑎᒋᓂᖏᓐᓄᑦ ᑯᐊᐳᕇᓴᒃᑯᑦ ᐊᑐᖅᑐᐊᖅᑎᑕᒥᓂ. 

ᖃᐅᔨᓚᐅᖅᐳᒍᑦ ᑯᐊᐳᕇᓴᒃᑯᑦ ᐊᑐᐊᒐᕆᔭᐅᓂᐊᖅᑐᓂᒃ 
ᐱᓯᒪᒐᓗᐊᖅᑎᓪᓗᒋᑦ ᐊᑐᖅᑐᓂᒃ ᐊᑐᖅᑕᐅᓚᐅᖅᑐᓂᒃ ᓄᓇᑦᑎᐊᑉ 
ᒐᕙᒪᒃᑯᖓᓂᙶᖅᑐᓂᒃ ᐊᕕᒃᐸᓪᓕᐊᑎᓪᓗᒌᒃ, ᖃᐅᔨᓴᕈᑎᒋᓚᐅᖅᑕᑦᑎᓐᓄᑦ 
ᑲᔪᓯᓚᐅᖅᑐᖅ ᐃᓱᒪᒋᔭᖃᙱᖦᖢᓂ ᑎᑎᕋᖅᓯᒪᔪᓂᒃ ᐊᑐᖅᑕᐅᔭᕆᐊᓕᖕᓂᒃ ᐊᒻᒪ 
ᒪᓕᒃᑕᐅᔭᕆᐊᓕᖕᓂᒃ. ᑕᐃᒪᐃᓐᓂᖓᓄᑦ, ᐊᔾᔨᒌᒃᑕᓚᐅᙱᑦᑐᑦ ᓂᕈᐊᕈᓯᖏᑦ 
ᐊᒻᒪ ᐊᖏᕆᓯᖏᑦ ᐱᓕᕆᐊᒃᓴᕐᓂᒃ ᖃᓄᕐᓗ ᐃᓱᒪᓕᐅᖅᐸᖕᓂᖏᑦ ᖃᓄᐃᑦᑐᓂᒃ 
ᐊᑐᖅᑐᐊᕐᓂᕐᓂᒃ ᐊᖏᖅᓯᖃᑦᑕᕐᓂᐊᕐᒪᖔᕐᒥ. ᐃᖅᑲᓇᐃᔭᖅᑏᑦ ᐅᖃᓚᐅᖅᐳᑦ 
ᑎᑎᕋᖅᓯᒪᔪᓂᒃ ᒪᓕᒃᑕᐅᔭᕆᐊᓕᖕᓂᒃ ᐊᑐᖅᑕᐅᔭᕆᐊᓕᖕᓂᒡᓗ 
ᐱᑕᖃᙱᓐᓂᖓᓂ. ᐅᖃᐅᔾᔭᐅᓚᐅᖅᐳᒍᑦ ᒪᓕᒃᑕᐅᔭᕆᐊᓖᑦ 
ᐊᑐᖅᑕᐅᔭᕆᐊᓖᓪᓗ ᓴᓇᔭᐅᕙᓪᓕᐊᖃᑦᑕᕐᒪᑕᒎᖅ ᐱᑕᖃᕆᐊᖃᖅᓕᕌᖓᑕ. 
ᐆᒃᑑᑎᒋᓪᓗᒍ, ᐊᐅᓚᑦᑎᔨᒻᒪᕆᐅᓚᐅᖅᓯᒪᔫᑉ ᐅᖃᐅᑎᓚᐅᖅᑖᑎᒍᑦ ᑯᐊᐳᕇᓴᓐ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

23. 

24. 

25. 

26. 

ᒪᓕᒃᑕᐅᔭᕆᐊᓕᖕᓂᒃ ᑎᑎᕋᖅᓯᒪᔪᓂᒃ ᐱᑕᖃᙱᓐᓂᖓᓂᒃ ᐱᔾᔪᑎᒋᓪᓗᒋᑦ 
ᐊᑐᖅᑐᐊᕐᓃᑦ ᓄᖅᑲᖅᑎᑕᐅᔪᑦ ᐃᖅᑲᖅᑐᐃᕕᒃᑎᒍᑦ ᐊᑐᖅᑕᐅᕙᙱᓐᓂᖏᓐᓄᑦ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑰᐊᐳᕇᓴᒃᑯᓐᓄᑦ.  

ᑎᑎᕋᖅᑕᐅᓯᒪᓃᑦ ᑎᑎᕋᖅᑕᐅᕌᓂᒃᓯᒪᓚᐅᙱᑦᑐᑦ ᐅᕝᕙᓘᓐᓃᑦ 
ᐱᑕᖃᓚᐅᙱᑦᑐᑦ. ᖃᐅᔨᒪᐅᖅᐳᒍᑦ ᑕᒪᕐᒥᐸᓗᒃ ᕿᒥᕐᕈᐊᓚᐅᖅᑕᕗᑦ 
ᐊᑐᖅᑐᐊᕐᓂᕐᒧᑦ ᑎᑎᖅᑲᖃᕐᕖᑦ ᐊᒥᒐᓚᐅᕐᓂᖏᓐᓂᒃ ᑎᑎᕋᖅᑕᐅᓯᒪᔪᓂᒃ; 
ᐊᑕᐅᓯᕐᒥ, ᑎᑎᖅᑲᖃᕐᕕᓗᒃᑖᖅ ᓇᓂᔭᒃᓴᐅᙱᖦᖢᓂ. ᐃᓚᖏᑦ ᑎᑎᕋᖅᑕᐅᓯᒪᔪᑦ 
ᐊᔾᔨᒌᙱᑦᑑᑎᓄᑦ ᐴᖅᑕᐅᓪᓗᑎᒃ ᑎᑎᖅᑲᖃᕐᕕᒃᑯᕕᖕᓂ ᐅᕝᕙᓘᓐᓃᑦ 
ᖃᕋᓴᐅᔭᕐᒥ ᐃᖅᑲᓇᐃᔭᖅᑎᓗᒃᑖᑦ ᑐᖅᑰᒪᕕᐊᓂ ᑯᐊᐳᕇᓴᒃᑯᑦ. ᐃᓚᖏᑦ 
ᖃᐅᔨᒃᑲᐃᔾᔪᑏᑦ ᒪᓕᒐᓕᕆᔨᐅᑉ ᐊᓪᓚᕝᕕᖓᓃᖦᖢᑎᒃ ᐋᑐᕚᒥ. ᐊᓯᖏᑦ 
ᖃᐅᔨᒃᑲᐃᔾᔪᑏᑦ ᐱᑲᐅᑎᒋᔭᒃᓴᐅᓚᐅᙱᑦᑐᑦ - ᐆᒃᑑᑎᒋᓪᓗᒍ, ᐊᕙᓗᐊ 
60,000 ᖑᔪᑦ ᖃᕋᓴᐅᔭᒃᑯᑦ ᑎᑎᖅᑲᓕᐊᖑᔪᕕᓃᑦ, ᐃᓚᖏᑦ ᐃᓗᓕᖃᖅᖢᑎᒃ 
ᖃᐅᔨᒃᑲᐃᔾᔪᑎᓂᒃ ᐊᑐᖅᑐᐊᖅᑕᕐᓂ ᖃᓄᐃᓕᐅᕈᑕᐅᔪᓂᒃ, ᐊᐅᓚᑦᑎᔨᒻᒪᕆᐅᑉ 
ᖃᕋᓴᐅᔭᖓᓄᐊᖅᑕᐅᓚᐅᖅᖢᑎᒃ. ᑖᒃᑯᐊ ᐃᕐᖐᓈᖅᑕᐅᑏᑦ ᑎᑎᕋᖅᑕᐅᔪᕕᓃᑦ 
ᐋᖅᑭᒃᑕᐅᓚᐅᙱᖦᖢᑎᒃ ᐱᑲᐅᑎᒋᔭᒃᓴᐅᓂᐊᕐᒪᑕ. ᐊᒻᒪᐃᓛᒃ, ᐃᓚᖏᑦ 
ᐱᔨᑦᑎᖅᑕᐅᔪᑦ ᐅᖃᓪᓚᖃᑎᒋᓂᖏᑦ ᐊᑐᖅᑐᐊᖅᑕᓄᑦ ᒪᓕᒃᑕᒃᓴᑦ 
ᐅᖃᐅᓯᕆᔭᐅᑎᓪᓗᒋᑦ ᑎᑎᕋᖅᑕᐅᓚᐅᙱᑦᑐᑦ ᑎᑎᖅᑲᖃᕐᕕᖕᓂ, ᐊᒻᒪ 
ᖃᕋᓴᐅᔭᒃᑯᑦ ᖃᐅᔨᒃᑲᐃᔾᔪᑏᑦ ᐃᓗᓕᖃᑐᐃᓐᓇᕆᐊᖃᕐᓂᑰᔪᑦ ᖃᐅᔨᒃᑲᐃᔾᔪᑎᓂᒃ 
ᐊᒃᑐᐊᔪᓂᒃ ᐊᑐᖅᑐᐊᖅᑕᕐᓄᑦ ᓄᖑᓴᖅᑕᐅᓚᐅᖅᖢᑎᒃ. ᓈᒻᒪᒃᑐᒥᒃ 
ᐅᓂᒃᑳᕐᕕᐅᓚᐅᙱᑦᑐᒍᑦ ᖃᓄᐃᒻᒪᑦ ᑕᐃᒪᑦᑐᖃᕐᓂᑰᖕᒪᖔᑦ, ᑕᒪᐃᑎᒍᑦ 
ᐊᑐᖅᑕᐅᒐᔪᙱᖦᑎᒃ ᐱᔅᓇᓯᓄᑦ.  

ᐊᒻᒪᒃᑲᓐᓂᖅ, ᑎᑎᕋᖅᑕᐅᓯᒪᔪᑦ ᓲᕐᓗ ᐊᑎᓕᐅᖅᑕᐅᓯᒪᔪᑦ ᐊᖏᕈᑏᑦ 
ᐊᑐᖅᑐᐊᕐᓂᕐᓄᑦ ᐊᒻᒪ ᖃᐅᔨᒃᑲᐃᔾᔪᑏᑦ ᓇᖕᒥᓂᕆᔭᒧᑦ ᓇᓪᓕᐅᒃᑯᒫᖅᓯᔾᔪᑎᓄᑦ 
ᓇᓂᔭᒃᓴᐅᓚᐅᙱᑦᑐᑦ. ᑕᒪᓐᓇ ᐊᒥᒐᕐᓂᖅ ᑎᑎᕋᖅᓯᒪᔪᓂᒃ 
ᐊᔪᖅᓱᕈᑎᒻᒪᕆᐅᓚᐅᖅᐳᖅ—ᐃᓛᓐᓂᒃᑯᑦ, ᑲᔪᓯᔭᒃᓴᐅᔪᓐᓃᖅᖢᓂ ᓈᒻᒪᒃᑐᒃᑯᑦ 
ᖃᖓᒃᑯᑐᐃᓐᓇᖅ—ᐋᖅᑭᒃᓱᐃᔭᕆᐊᒃᓴᖅ ᐱᒻᒪᕆᐅᓛᖑᔪᓂᒃ ᐊᑐᖅᑕᐅᓚᐅᖅᑐᓂᒃ 
ᐊᒻᒪ ᐅᖃᐅᓯᖃᕈᓐᓇᕆᐊᒃᓴᖅ ᐊᑐᖅᑐᐊᖅᑐᑦ ᑮᓇᐅᔭᖁᑎᖃᕐᕕᖏᑦ ᒥᒃᓵᓄᑦ.  

ᖃᐅᔨᒃᑲᐃᔾᔪᑏᑦ ᓇᐅᑦᑎᐅᒪᔪᓄᑦ ᐊᒻᒪ ᐋᖅᑭᒋᐊᕈᑎᓄᑦ 
ᐊᑐᖅᑕᐅᕙᒃᑐᑦ ᐋᖅᑭᒃᓯᒪᓂᕆᔭᒥᓄᑦ ᐊᔪᓚᐅᖅᐳᑦ. ᖃᐅᔨᓴᖅᑎᓪᓗᑕ 
ᖃᐅᔨᒋᐊᕈᒪᓚᐅᕋᑦᑎᒍᑦ ᓯᕗᓂᑦᑎᓐᓂ ᑑᓇᐅᓚᐅᖅᑐᓂᒃ ᐊᒻᒪ 
ᑐᓴᖅᑎᑕᐅᓚᐅᖅᑐᓂᒃ. ᓇᓕᖅᑲᓕᐊᕆᔭᐅᓯᒪᔪᓂᒃ ᖃᕋᓴᐅᔭᒃᑯᑦ 
ᑎᑎᖅᑲᓕᐊᕆᔭᐅᓚᐅᖅᑐᓂᒃ ᐊᒻᒪ ᑮᓇᐅᔭᓕᕆᓂᕐᒧᑦ ᑎᑎᖅᑲᓂᒃ 
ᐱᓇᓱᓚᐅᖅᐳᒍᑦ ᑯᐊᐳᕇᓴᐅᑉ ᑲᐅᔨᒃᑲᐃᔾᔪᑏᑦ ᓇᐅᑦᑎᐅᒪᕝᕕᖓᓂᑦ ᑯᐊᐴᕇᓴᐅᑉ 
ᖃᕋᓴᐅᔭᓕᕆᔨᒃᑯᖏᓐᓂᑦ. ᐊᒥᓱᐃᖅᓱᖅᖢᑕ ᐱᓇᓴᐊᓪᓚᓚᐅᖅᖢᑕ 
ᐱᐊᓂᒃᓯᒪᙱᑦᑐᓂᒡᓗ ᐱᑎᑕᐊᑲᑖᓪᓚᓚᐅᖅᖢᑕ, ᐃᓱᒪᓕᐅᓚᐅᖅᐳᒍᑦ 
ᑯᐊᐳᕇᓴᐅᑉ ᓇᐅᑦᑎᐅᒪᕝᕕᖓ ᐋᖅᑭᒋᐊᕈᑎᖓᓗ ᐊᔪᕐᓂᖓᓂᒃ, ᒪᓕᒃᑕᒃᓴᑦ 
ᑳᓐᑐᕌᒃᑎᒍᑦ ᓇᐅᑦᑎᐅᒪᔭᕐᓂᒃ ᐊᑎᖅᑎᑦᑎᔭᕆᐊᖃᕋᓗᐊᖅᑎᓪᓗᒍ ᐱᔨᑦᑎᖅᑐᑦ. 

ᐊᑐᓕᖁᔭᐅᔪᖅ. ᓄᓇᕗᑉ ᒐᕙᒪᖓᑦ ᒥᐊᓂᕆᓪᓗᐊᖅᐸᖓ ᐊᑐᕐᓂᖓᓂᒃ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᐱᑕᖃᓕᖅᑎᑕᐅᑎᓪᓗᒍ 

ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

ᐊᑐᕆᐊᖅᑕᒥᓂᒃ ᒪᓕᒋᐊᖃᖅᑕᒥᓂᒡᓗ ᕿᒥᕐᕈᐊᖅᑕᐅᖃᑦᑕᕐᓂᖏᓐᓂᒃ 
ᓇᓗᓇᐃᔭᖅᑕᐅᖃᑦᑕᕐᓂᐊᕐᒪᑦ ᐊᒃᑐᐊᓂᖃᐃᓐᓇᕐᓂᖏᑦ ᐊᑑᑎᖃᐃᓐᓇᕐᓂᖏᓪᓗ; 
ᓄᑖᙳᓕᖅᑎᑕᐅᓪᓗᐊᕐᓂᖏᓐᓄᑦ ᓄᑖᙳᖅᑎᑕᐅᔭᕆᐊᓖᑦ, ᐃᑲᔪᕐᓂᐊᕐᒪᑕ 
ᐃᖅᑲᓇᐃᔭᖅᑎᓂᒃ ᑲᒪᒋᔭᕆᐊᖃᖅᑕᒥᓄᑦ; ᐊᒻᒪ ᒪᓕᒃᑕᐅᓪᓚᕆᖕᓂᖏᓐᓄᑦ. 
ᑖᒃᑯᐊ ᓄᑖᙳᓕᖅᑎᑕᐅᔪᑦ ᐊᑐᖅᑕᐅᔭᕆᐊᓖᑦ ᒪᓕᒃᑕᐅᔭᕆᐊᓖᓪᓗ 
ᑐᙵᕕᖃᓪᓗᐊᖅᑐᑦ ᐊᑲᐅᓛᖑᔪᒥᒃ ᐊᑐᖅᑕᐅᕙᒃᑐᒥᒃ ᐊᑐᖅᑐᐊᖅᑎᑦᑎᕙᒃᑐᓄᑦ, 
ᐊᓯᔾᔨᕆᐊᖅᑕᐅᓯᒪᓪᓗᑎᒃ ᓈᒻᒪᖕᓂᖅᓴᐅᓂᐊᕐᒪᑕ ᐊᑐᖃᑦᑕᖅᑕᒥᓄᑦ ᑯᐊᐳᕇᓴᐅᑉ 
ᐊᒻᒪ ᓄᓇᕗᒻᒥ ᓇᖕᒥᓂᖃᕐᓂᕐᒥ ᐊᑐᖅᑕᐅᕙᒃᑐᓄᑦ. ᑯᐊᐳᕇᓴᓐ ᐃᓛᓐᓂᒃᑯᑦ 
ᕿᒥᕐᕈᐊᖃᑦᑕᓪᓗᐊᕐᒥᔪᖅ ᐊᑐᖅᑕᐅᕙᒃᑐᓂᒃ ᐅᔾᔨᕆᔭᐅᓂᐊᕐᒪᑕ 
ᐊᓯᔾᔨᖅᐸᓪᓕᐊᔪᑦ ᐃᓗᐊᓂ ᓯᓚᑖᓂᓗ. ᐊᓯᖏᓐᓄᓗ, ᐊᑐᖅᑕᐅᔪᑦ 
ᒪᓕᒃᑕᐅᔭᕆᐊᓖᓪᓗ ᑐᕌᕐᕕᒋᓪᓗᐊᖅᐸᖏᑦ 

• ᑎᑎᕋᖅᑕᐅᔭᕆᐊᓕᑦ ᕿᒥᕐᕈᐊᖅᑕᐅᔭᕆᐊᓖᓪᓗ ᐊᒻᒪ ᐊᐱᖅᑯᑕᐅᔭᕆᐊᓖᑦ 
ᓇᓗᓇᐃᔭᖅᑕᐅᓂᖓ ᐊᑐᖅᑐᐊᕐᓂᖅ/ ᐊᑐᖅᑐᐊᖅᑎᑕᐅᔪᓄᑦ 
ᓇᓪᓕᐅᒃᑯᒫᖃᖅᑎᑦᑎᔪᓐᓇᕐᓂᖅ/ᑮᓇᐅᔭᓂᒃ ᐊᑐᖅᑐᐊᕐᓂᕐᒧᑦ ᐸᐃᑉᐹᓂᒃ 
ᐊᒻᒪ ᐊᖏᖅᑕᐅᓂᕐᒧᑦ ᐊᑐᖅᖅᑕᐅᔭᕆᐊᓖᑦ; 

• ᓇᒧᙵᕈᓘᔭᖅᑎᑕᐅᔭᕆᐊᖃᙱᓐᓂᖏᑦ ᐊᒻᒪ ᓴᐳᒻᒥᔭᐅᔭᕆᐊᖃᕐᓂᖏᑦ 
ᖃᐅᔨᒃᑲᐃᔾᔪᑏᑦ ᓇᒧᙵᕈᓘᔭᖅᑕᐅᔭᕆᐊᖃᙱᑦᑐᑦ, ᑕᒪᒃᑭᒃ ᑎᑎᕋᖅᓯᒪᔪᑦ 
ᐊᒻᒪ ᖃᕋᓴᐅᔭᒃᑰᖓᔪᑦ; 

• ᐊᑐᖅᑐᐊᖅᑕᕐᓂᒃ ᓄᑖᙳᖅᑎᔾᔪᓰᑦ ᐅᕝᕙᓗᓐᓃᑦ ᐊᓯᔾᔨᕈᑏᑦ ᒪᓕᑕᒃᓴᖏᑦ 
ᐊᑐᖅᑐᐊᖅᑕᑉ; 

• ᐊᑐᖅᑐᐊᖅᑕᑦ ᒥᐊᓂᕆᔭᐅᔾᔪᓯᖏᑦ, ᐃᓚᐅᓪᓗᑎᒃ 
ᕿᒥᕐᕈᐊᖅᑕᐅᖃᑦᑕᕐᓂᖏᑦ ᐃᓛᓐᓂᒃᑯᑦ ᐱᔨᑦᑎᖅᑕᐅᔪᑦ ᑮᓇᐅᔭᓕᕆᓂᕐᒧᑦ 
ᖃᐅᔨᒃᑲᐃᔾᔪᑎᖏᑦ; 

• ᐅᑎᕐᕕᐅᔭᐅᓂᖏᑦ ᐊᑐᖅᑐᐊᖅᑕᑦ ᐅᑎᖅᑎᑕᐅᓂᖏᑦ ᑯᖑᕙᕈᑕᐅᔪᑦ; 

• ᐃᓱᒪᓕᐅᕈᓰᑦ ᖃᖓ ᖃᓄᕐᓗ ᐅᑐᖅᑐᐊᖅᑕᖅ ᓄᖅᑲᖅᑎᑕᐅᓪᓗᐊᕐᒪᖔᑦ 
ᐃᖅᑲᖅᑐᐃᕕᒃᑎᒍᑦ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᒐᕙᒪᒃᑯᑦ ᐊᖏᕈᑎᖃᒃᐳᑦ ᑕᒪᑐᒥᖓ 
ᐊᑐᓕᖁᔨᔾᔪᑎᒥᒃ ᐊᒻᒪᓗ ᐋᖅᑭᑦᑎᐊᒃᑲᓐᓂᖁᔨᔾᔪᑎᒥᒡᓗ ᐃᓚᖃᕐᑎᑕᐅᓗᓂ. 
ᑕᒪᓐᓇ. ᑯᐊᐸᕇᓴᒃᑯᑦ ᕿᒥᕈᒋᐊᖅᓯᒪᓕᖅᑐᖅ ᑕᒪᑐᒥᖓ, 
ᐃᖅᑲᓇᐃᔭᖅᑎᑖᑲᐃᓐᓇᖅᑐᑎᒃ ᓇᒻᒥᓂᖃᕐᓂᕐᒥᒃ ᖃᐅᔨᒋᐊᕋᓱᐊᖅᑐᓂᒃ, 
ᒪᓕᒐᖅᑎᒎᖅᑐᓂᒃ ᐊᒻᒪᓗ ᐃᖅᑲᓇᐃᔭᖅᑏᑦ ᕿᒥᕈᕙᒃᑐᓂᒃ. ᑕᒃᑯᐊ ᕿᒥᕈᔩᑦ 
ᓴᖅᑭᑎᑦᑎᓂᐊᕐᒪᑕ ᐅᓪᓗᒥᓕᓴᓪᓚᑦᑖᓂᒃ ᐊᐅᓚᓂᖓᓄᑦ ᐱᓕᕆᔪᓯᕐᓄᑦ 
ᐊᔪᕆᖅᓯᐅᔨᓯᒪᔪᓂᒃ. ᐱᓕᕆᔪᓐᓇᖅᑎᑕᐅᓗᑎᒃ ᐱᓕᕆᐊᖑᓗᑎᒃ 
ᐅᓪᓗᒥᓕᓴᓐᖑᖅᑎᑕᐅᔾᔪᑎᖏᑦ ᐊᒻᒪᓗ ᐱᔭᒃᓴᐅᑎᑦᑎᓗᑎᒃ ᖃᑯᑎᒃᑯᑦ ᐊᒻᒪᓗ 
ᑲᔪᓯᓗᓂ ᖃᐅᔨᒪᓇᓱᐊᕈᑕᐅᕙᒃᑐᒧᑦ, ᖃᐅᔨᓴᖅᓯᖃᑦᑕᕐᓂᖏᓪᓗ ᐊᒻᒪ ᐅᓪᓗᒥᒧᑦ 
ᐊᖑᒪᑎᓕᕆᐊᕈᑕᐅᓗᑎᒃ ᑯᐊᐸᕇᓴᒃᑯᑦ ᐊᕿᒃᓱᐃᔪᓯᖏᓐᓄᑦ ᐱᓕᕆᔪᓯᖏᓐᓄᓪᓗ 
ᐊᕿᒃᓱᖅᑕᐅᕙᓪᓕᐊᖕᒪᑕ. ᑕᒪᑐᒪᓗ ᐃᓚᖓ ᐃᓚᓯᓂᐊᕆᓪᓗᓂ ᑯᐊᐸᕇᓴᒃᑯᑦ 
ᐊᐅᓚᓂᖓᓄᑦ ᐱᓕᕆᔪᓯᕐᓄᑦ ᐊᔪᕆᖅᓯᐅᔨᓯᒪᔪᓂᒃ. 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

27. 

28. 

ᐱᓕᕆᔪᓰᑦ ᐋᖅᑭᒃᓱᐃᔪᓰᓪᓗ ᐱᔭᐅᓚᐅᖅᓯᒪᔪᑦ ᑯᐊᐸᕇᓴᒃᑯᓐᓄᑦ ᓄᓇᑦᓯᐊᑉ 
ᒐᕙᒪᒃᑯᖏᓐᓃᖓᖅᖢᑎᒃ ᒪᓐᓇ ᐊᑐᖅᑕᐅᒃᑲᓐᓂᓕᖅᐳᑦ. ᐊᑑᑎᖃᕋᓗᐊᕐᒪᖔᑕ 
ᐊᑐᕈᓐᓇᕐᓂᖏᑦ ᖃᐅᔨᓴᖅᑕᐅᓂᐊᖅᑐᑦ ᐱᓕᕆᐊᖑᕙᓪᓕᐊᓕᖅᑎᓪᓗᒋᑦ 
ᕿᒥᕈᔭᐅᕙᓪᓕᐊᓗᑎᒃ. 

ᖃᑦᓯᑲᓪᓚᐃᑦ ᐊᑐᓕᖁᔨᔾᔪᑏᑦ ᑕᒪᑐᒪᓂ ᕿᒥᕈᓂᐅᔪᒥ ᖃᐅᔨᔭᐅᑎᑦᑎᖕᒪᑕ 
ᐱᔭᐅᔭᕆᐊᖃᕐᓂᖏᖕᓂᒃ ᐊᒥᒐᖏᓪᓗᑎᒃ, ᒪᓐᓇᓕᓴᐅᓗᑎᒃ ᑕᒻᒪᖅᓯᒪᖏᓪᓗᑎᒡᓗ 
ᑎᑎᕋᖅᓯᒪᔪᖁᑎᑦ, ᐊᑐᐊᒐᐃᑦ, ᐱᓕᕆᔪᓯᑦ ᐱᓕᕆᓃᓪᓗ. 
ᑭᒡᓕᓕᑎᑐᐃᓐᓇᖏᓪᓗᒋᑦ ᑭᐅᔪᑕᐅᔪᑦ ᐃᒻᒥᒃᑯᖅᑐᓄᑦ ᐊᑐᓕᖁᔨᔾᔪᑎᓄᑦ, 
ᑯᐊᐸᕇᓴᒃᑯᑦ, ᓴᖖᒋᔪᒥᒃ ᐃᑲᔪᖅᑕᐅᓂᖏᓐᓄᑦ ᒐᕙᒪᒃᑯᓐᓄᑦ 
ᐊᕿᒃᓱᐃᕙᓪᓕᐊᑎᓪᓗᒋᑦ ᐱᓕᕆᒋᐊᕈᑎᒋᓂᐊᖅᑕᒥᖕᓂᒃ ᐸᕐᓇᒃᑎᓪᓗᒋᑦ 
ᐊᑐᖅᑕᐅᑎᑦᑎᔪᓐᓇᕐᓂᐊᖅᑐᒥᒃ ᐊᑐᓕᖅᑎᑦᑎᒍᑕᐅᑦᑎᐊᕐᓂᐊᕐᓗᓂ 
ᐃᓗᓐᓇᖏᓐᓄᑦ ᐱᓕᕆᔪᑎᓕᐊᕆᓯᒪᔪᓄᑦ ᐅᖃᐅᑕᐅᔪᓄᑦ ᐅᓂᒃᑳᓕᐊᖑᓯᒪᔪᓂ. 
ᑕᒪᓐᓇ ᓴᕿᑎᑦᑎᓂᐊᕐᒪᑦ ᑯᐊᐸᕇᓴᒃᑯᑦ ᐱᓯᒪᓕᕐᓂᖏᓐᓂᑦ ᐊᐅᓚᓂᖓᓄᑦ 
ᐱᓕᕆᔪᓯᕐᓄᑦ ᐊᔪᕆᖅᓯᐅᔨᓯᒪᔪᑦ ᐅᓪᓗᒥᒧᑦ ᐊᖑᒻᒪᑎᔪᓂᒃ, 
ᐊᑐᖅᑕᐅᑦᑎᐊᕈᓐᓇᕐᓗᑎᒃ ᐊᒻᒪᓗ ᐅᖃᓪᓚᐅᑕᐅᔪᓕᕆᓗᑎᒃ. ᑖᒃᑯᐊ 
ᐊᔪᕆᖅᓯᐅᔨᓯᒪᔪᑦ ᐊᑐᖅᑕᐅᖃᑦᑕᕐᓂᐊᕐᒪᑕ ᐊᑐᐊᖅᑕᐅᑦᑎᐊᖅᑎᑦᑎᓗᑎᒃ 
ᐃᓗᓐᓇᖏᓐᓄᑦ ᑕᒃᑯᐊ ᑯᐊᐸᕇᓴᒃᑯᑦ ᐱᓕᕆᐊᒥᓂᒃ ᐱᓕᕆᑎᓪᓗᒋᑦ, ᐊᒻᒪᓗ 
ᑕᐃᒪᖓᓕᒪᖅ ᖃᐅᔨᒪᔭᐅᒋᐊᖏᓐᓇᕐᓂᐊᖅᖢᑎᒃ 
ᖃᐅᔨᓇᓱᐊᖅᑕᐅᖏᓐᓇᕐᓗᑎᒡᓗ ᐱᑐᖃᖑᕐᓂᐊᖏᒻᒪᑕ. 

ᐊᑐᓕᖁᔭᐅᔪᖅ. ᓄᓇᕗᑦ ᒐᕙᒪᖓ ᓄᓇᕗᑦ ᐱᕙᓪᓕᐊᔪᓕᕆᓕᔨᒃᑯᑦ 
ᑯᐊᐳᕇᓴᖓᓂᑦ ᓇᐅᑦᑎᖅᓱᓪᓗᐊᖅᑐᖅ ᐃᓕᓴᕆᔭᐅᓯᒪᔪᓂᒃ ᒪᓕᒃᑕᐅᔪᒃᓴᓂᒃ 
ᓴᓇᓪᓚᑦᑖᖁᓗᓂᒋᑦ ᐃᖅᑲᓇᐃᔭᖅᑏᑦ ᑎᑎᕋᖅᐸᓪᓕᐊᖃᑦᑕᖅᑕᖏᓐᓄᑦ. 
ᐃᓚᐅᓪᓗᐊᖅᐳᖅ ᓇᓗᓇᐃᖅᑕᐅᓂᖓ ᑎᑎᕋᖅᑕᐅᓯᒪᔪᑦ ᐱᑎᖃᕆᐊᖃᖅᑐᑦ 
ᑎᑎᖅᑲᖃᕐᕕᖕᓂ ᐃᑲᔪᖅᓱᑦᑎᐊᕈᓐᓇᕐᓂᐊᕐᒪᑕ ᓇᓗᓇᐃᔭᐃᓂᕐᒧᒃ 
ᑐᑭᓕᐅᕆᓂᕐᒥᒡᓗ ᐃᓱᒪᓕᐅᕈᑕᐅᔪᓄᑦ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᒐᕙᒪᒃᑯᑦ ᐊᖏᖃᑎᖃᕐᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ ᐊᒻᒪᓗ ᐱᓕᕆᖃᑎᖃᑦᑎᐊᕐᓂᐊᕐᓗᑎᒃ ᑯᐊᐸᕇᓴᒃᑯᓐᓄᑦ 
ᐱᓕᕆᑦᑎᐊᕈᑕᐅᔪᓐᓇᖁᓪᓗᒋᑦ ᐱᓕᕆᔪᑎᓕᐊᕆᓯᒪᔪᑦ ᑎᑎᕋᒃᓯᒪᔪᒃᑯᕕᑦ 
ᑎᑎᖃᖁᑎᑦ ᒪᓕᒃᑕᐅᑦᑎᐊᖁᓪᓗᒋᑦ ᐃᓱᒪᓕᕈᑕᐅᔪᑦ ᐊᑐᓕᖅᑎᑕᐅᓂᖏᓐᓄᑦ 
ᐃᓗᓐᓇᖏᑎᒍ ᐃᑲᔪᖅᓱᖅᑕᐅᖁᓪᓗᒋᑦ ᑎᑎᖃᖁᑎᓪᓗ ᑕᐃᑲᓂᑦᑐᑦ ᑎᑎᖃᓂᒃ 
ᑎᑎᕋᒃᓯᒪᔪᒃᑯᕕᖕᒥ. ᐊᑯᓐᓂᖓᓂᓕ, ᖃᐅᔨᒪᔪᑎᓂ ᐱᔭᕆᖅᑕᐅᔪᓄᑦ 
ᑎᑎᖃᖁᑎᓄᐊᖅᑕᐅᔭᕆᐊᓕᑦ ᑕᐃᒪᓐᓇ ᐊᑐᖅᑕᐅᓪᓗᐊᑕᓱᑦ ᑎᑎᕋᖅᒪᔪᒃᑯᕕᑦ 
ᐋᖅᑭᒃᑕᐅᓯᒪᓕᖅᑐᑦ ᑯᐊᐸᕇᓴᒃᑯᓐᓄᑦ ᐊᑐᖅᑕᐅᓯᒪᓕᖅᑐᑎᒡᓗ 
ᐅᐊᑦᑎᐊᕈᑲᓪᓚᑐᖃᓂᑦ, ᐊᕿᑦᑎᐊᖅᑕᐅᔪᓐᓇᖁᓪᓗᒋᑦ ᐊᑐᓂ ᐃᓗᓐᓇᑎᒡᓗ 
ᑎᑎᕋᒃᓯᒪᔪᒃᑯᕖᑦ ᐱᔭᕆᖅᑕᐅᑎᕐᓗᑎᒃ, ᑕᒻᒪᖅᓯᒪᖏᓪᓗᑎᒃ ᐅᓪᓗᒥᒧᓪᓗ 
ᐊᖑᒪᑎᑦᑎᐊᕐᓗᑎᒃ. 

ᐊᑐᓕᖁᔭᐅᔪᖅ. ᓄᓇᕗᑦ ᒐᕙᒪᖓ ᓄᓇᕗᒻᒥᑦ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᖓᓂᑦ ᓇᐅᑦᑎᖅᓱᓪᓗᐊᖅᑐᖅ ᐋᖅᑭᒃᓱᖁᓪᓗᒋᑦ 
ᓈᒻᒪᒃᑐᓂᒃ ᖃᐅᔨᒃᑲᐃᔾᔪᑎᓄᑦ ᓇᐅᑦᑎᐅᒪᔭᕐᓂᒃ ᐊᒻᒪ ᐋᖅᑭᒃᐸᓪᓕᐊᓂᕐᒧᑦ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

29. 

30. 

ᐊᑐᖅᑕᐅᔪᒃᓴᓂᒃ ᑲᔪᓯᑦᑎᐊᕈᓐᓇᕐᓂᕐᒧᑦ ᐱᔪᒃᓱᖃᑦᑎᐊᕐᓂᒃᑯᓪᓗᑦ 
ᐱᔭᐅᔪᓐᓇᕐᓂᐊᕐᒪᑕ ᐱᔅᓇᓯᒥ ᓅᑕᐅᕙᒃᑐᓄᑦ ᑎᑎᖅᑲᐃᑦ 
ᐊᑲᐅᙱᓕᐅᕈᑎᑕᖃᓕᑳᓪᓚᖕᓂᖅᐸᑦ ᐊᑐᖅᑕᐅᒐᔪᙱᑦᑐᒥᒃ. ᓇᐅᑦᑎᐅᒪᔭᑦ 
ᓇᓕᖅᑲᓕᐊᖑᓯᒪᔪᑦ ᑐᖅᑯᖅᑕᐅᓯᒪᓪᓗᐊᖅᑐᑦ ᐊᓯᐊᓂ ᑲᑦᑐᕆᐊᖅᑕᐅᓂᐊᕐᒪᑦ 
ᖃᐅᔨᒃᑲᐃᔾᔪᑏᑦ ᐱᑕᖃᕈᓐᓃᑐᐃᓐᓇᕆᐊᖃᕐᓂᖏᑦ. ᓇᐅᑦᑎᐅᒪᔭᑦ 
ᐃᓛᓐᓂᒃᑯᓚᐅᓱᖓᖅ ᐆᒃᑐᖅᑕᐅᖃᑦᑕᓪᓗᐊᖅᑐᑦ ᖃᓄᐃᙱᒃᑲᓗᐊᕐᒪᖔᑕ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᒐᕙᒪᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ. ᒫᓐᓇ ᑯᐊᐸᕇᓴᒃᑯᑦ ᐊᑐᖅᑕᐅᓚᕆᒃᑎᑦᑎᓇᓱᐊᕐᒪᑕ 
ᖃᕋᑕᐅᔭᐃᑦ ᐱᔨᑦᓯᕈᑎᖏᑕ ᐱᓕᕆᔨᖏᓐᓂᒃ, ᐊᓪᓚᕕᑦᑕ ᓯᓚᑖᓂ ᐃᓂᖃᕐᑐᓂᒃ, 
ᒪᓕᒃᑕᐅᑦᑎᐊᕈᓐᓇᖁᓪᓗᒋᑦ ᓴᓇᕕᐅᕙᒃᑐᑦ ᐱᓕᕆᔾᔪᑎᓕᐊᕆᓯᒪᔭᖏᑎᒍᑦ 
ᖃᐅᔨᒪᔾᔪᑎᖏᓐᓂᒃ ᐊᓯᐅᔨᔭᐃᑯᑎᖃᖁᓪᓗᒋᑦ ᐱᓂᕐᓗᒃᑕᐅᔾᔭᐃᒃᑯᑎᖃᕐᓗᑎᒡᓗ. 
ᐊᑕᐅᑦᑎᒃᑰᖃᑎᒋᓗᓂᐅᒃ, ᑯᐊᐸᕇᓴᒃᑯᑦ ᖃᐅᔨᓇᓱᐊᕐᒪᑕ ᖃᑦᓯᑲᓪᓚᖕᓂᒃ 
ᓇᓕᐊᒃᑯᕈᑎᒃᓴᓂᒃ ᖃᕋᑕᐅᔭᕐᓄᑦ ᐱᓕᕆᔾᔪᑎᓄᑦ ᐊᒻᒪᓗ ᑎᑎᕋᕐᓯᒪᔪᒃᑯᕕᖕᓂᒃ 
ᓴᐳᒻᒥᒃᓯᒍᑎᒃᓴᓂᒃ, ᐱᖃᓯᐅᑎᓪᓗᒋᑦ ᐊᑐᖅᑕᐅᔪᖅ ᓄᓇᕗᑦ ᒐᕙᒪᒃᑯᖏᑕ 
ᐱᔭᕆᐊᑐᓂᖅᓴᓕᕆᔾᔪᑎᖏᑎᒍ, ᑖᒃᑯᑎᒎᓇ 
ᐊᓯᐅᔨᔭᐃᖅᓯᓯᒪᔾᔪᑎᒋᔪᓐᓇᕐᓂᐊᕐᒪᒋᑦ ᖃᐅᔨᒪᔾᔪᑎᒃᓴᖁᑎᒥᖕᓂᒃ 
ᐱᑦᑎᐊᖅᓯᒪᔪᒃᑯᑦ ᐱᔭᒃᓴᐅᑎᑦᑎᓗᑎᒃ ᓈᒻᒪᓈᖅᑐᒃᑯᑦ ᖃᐅᔨᒪᔪᑎᒃᓴᑦ 
ᐅᑎᖅᑎᑕᐅᔪᓇᕈᑎᖏᓐᓂᒃ, ᑕᐃᒪᓐᓇᐃᒋᐊᖃᑐᐊᖅᐸᑕ. 

ᐊᑐᖅᑐᐊᕐᓂᕐᒧᑦ ᐱᓇᓱᐊᕈᑏᑦ ᓇᓗᓇᐃᔭᖅᑕᐅᑦᑎᐊᓚᐅᙱᑦᑐᑦ 
ᐊᖏᖅᑕᐅᖁᓚᐅᔭᐅᖅᑎᓐᓇᒋᑦ 

ᑲᔪᓯᑦᑎᐊᕐᓂᕐᒧᑦ ᐱᒻᒪᕆᐅᔪᖅ ᑯᐊᐸᕆᓴᒧᑦ ᐃᒪᓕᐅᑦᑎᐊᕈᓐᓇᕐᓂᖅ 
ᐊᖏᖅᑕᐅᔭᕌᖓᑎᒃ ᐱᓇᓱᐊᕈᑏᑦ ᐊᑐᖅᑐᐊᕐᓂᕐᒧᑦ. ᐱᓇᓱᐊᕈᑏᑦ ᑎᑭᐅᑎᔪᑦ 
$500,000-ᓄᑦ ᐊᖏᖅᑕᐅᕙᒃᐳᑦ ᑲᑎᒪᔨᓄᑦ; ᑕᐃᒃᑯᐊ ᐅᖓᑖᓅᖅᑐᑦ $500,000 
ᐊᖏᖅᑕᐅᕙᒃᐳᑦ ᒥᓂᔅᑕᒧᑦ. ᑲᑎᒪᔩᑦ ᒥᓂᔅᑕᓗ ᑐᙵᕕᒋᕙᖏᑦ ᑯᐊᐳᕇᓴᐅᑉ 
ᐃᖅᑲᓇᐃᔭᖅᑎᖏᑦ ᑐᓂᔭᐅᖃᑦᑕᕐᓂᖏᓐᓄᑦ ᖃᐅᔨᒃᑲᐃᔾᔪᑎᓂᒃ ᐱᓇᓱᐊᖅᑑᑉ 
ᐅᑎᖅᑎᑦᑎᑦᑎᐊᕈᓐᓇᖅᑎᒋᓂᖓᓂᒃ ᐊᒻᒪ ᑲᔪᓯᑦᑎᐊᖅᑐᒃᓴᐅᓂᕆᓇᔭᖅᑕᖓᓂᒃ 
ᐱᔅᓇᓯᐅᑉ ᐅᕝᕙᓘᓐᓃᑦ ᐱᓕᕆᐊᒃᓴᐅᑉ. ᑐᓂᓯᔪᓐᓇᕆᐊᒃᓴᖅ ᓈᒻᒪᒃᑐᓂᒃ 
ᖃᐅᔨᒃᑲᐃᔾᔪᑎᓂᒃ, ᐃᖅᑲᓇᐃᔭᖅᑏᑦ ᕿᒥᕐᕈᐊᑦᑎᐊᕆᐊᖃᕋᔭᖅᑐᑦ 
ᐊᐱᖅᓲᑎᒋᓗᒍᓗ ᐱᓇᓱᐊᖅᑑᑉ ᐅᑎᖅᑎᑦᑎᑦᑎᐊᕈᓐᓇᖅᑎᒋᓂᕆᔭᖓᓂᒃ ᐊᒻᒪᓗ 
ᐊᑐᖅᑐᐊᖅᑑᑉ ᓇᓗᓇᐃᔭᑦᑎᐊᖅᑎᒋᓂᕆᔭᖓᓄᒃ ᑲᔪᓯᔪᓐᓇᕐᓂᖓᓄᑦ 
ᐱᓕᕆᐊᒃᓴᐅᑉ.  

ᕿᒥᕐᕈᐊᖅᑕᕗᖅ ᑎᑎᖅᑲᑲᕐᕖᑦ ᑐᙵᕕᒋᓪᓗᒍ, ᐃᖅᑲᓇᐃᔭᖅᑏᑦ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᓂᑦ 
ᕿᒥᕐᕈᐊᑦᑎᐊᖃᑦᑕᓚᐅᙱᑦᑐᑦ ᐊᐱᖅᓱᑦᑎᐊᙱᖦᖢᑎᒡᓗ ᓇᓗᓇᐃᔭᖅᑎᓪᓗᒋᑦ 
ᖃᐅᔨᒃᑲᐃᔾᔪᑎᓂᒃ ᐱᓇᓱᐊᖅᑐᓂᙶᖅᑐᓂᒃ ᐱᔾᔪᑎᖃᖅᑐᓂᒃ ᐱᔅᓇᓯᐅᑉ 
ᑲᔪᓯᑦᑎᐊᕈᓐᓇᕐᓂᕆᓇᔭᖅᑕᖓᓂᒃ ᐱᕙᓪᓕᐊᖏᓐᓇᕐᓗᓂ 
ᐱᕈᖅᐸᓪᓕᐊᖏᓐᓇᕐᓗᓂᓗ. ᓇᓗᓇᐃᕈᑎᒃᓴᖃᓗᐊᓚᐅᙱᑦᑐᖅ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᓇᓗᓇᐃᔭᑦᑎᐊᓚᐅᕐᓂᖓᓂᒃ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

31. 

32. 

33. 

ᐅᑎᖅᑎᑦᑎᔪᓐᓇᑦᑎᐊᕐᓂᖏᓐᓂᒃ ᐱᓇᓱᐊᖅᑐᑦ, ᐱᔅᓇᓯᐅᑉ ᐊᖏᖓᓂᒃ 
ᐅᕝᕙᓘᓐᓃᑦ ᐊᑭᓕ ᓕᒫᑦ ᐱᒋᔭᑦ ᓂᐅᕕᖅᑕᐅᔪᒃᓴᖅ ᐅᕝᕙᓘᓐᓃᑦ ᓴᓇᔭᐅᔪᒃᓴᖅ, 
ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᑦ ᐱᓪᓚᑖᖑᓂᖓᓂᒃ ᐱᖅᑑᑉ 
ᐊᑐᕐᓂᐊᕐᓂᕋᐃᔭᖏᓐᓂᒃ ᐃᑲᔪᕐᓂᕐᒧᑦ ᐱᓕᕆᐊᒃᓴᕐᒥᒃ, ᐅᕝᕙᓘᓐᓃᑦ 
ᑲᔪᓯᒃᑎᐊᖅᑎᒋᓇᔭᖅᑕᖓᓂᒃ ᐱᓕᕆᐊᒃᓴᐅᑉ. ᑕᐃᒪᐃᓐᓂᖓᓄᑦ, 
ᓇᓕᐊᖕᓄᑐᐃᓐᓇᖅ ᐊᑐᖅᑐᐊᕐᓂᕐᒧᑦ ᐊᖏᖅᑕᐅᓯᒪᔪᒧᑦ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᐊᖏᑐᐃᓐᓇᕆᐊᖃᕐᓂᑰᕗᑦ 
ᑮᓇᐅᔭᑎᒍᑦ ᐊᑦᑕᕐᓇᑐᐃᓐᓇᕆᐊᖃᖅᑐᑦ 
ᖃᕝᕙᓯᖕᓂᖅᓴᐅᑐᐃᓐᓇᕆᐊᖃᕆᐊᒃᓴᖏᓐᓂᒃ ᓴᖅᑭᑕᐅᓚᐅᖅᑐᓂᒃ 
ᑐᓴᐅᑎᒋᑎᑕᐅᓂ ᐊᒻᒪ ᐊᖏᐅᑎᒋᔭᐅᔪᓂ. 

ᑐᑭᓯᓂᐊᕋᑦᑕ ᖃᓄᖅ ᐃᓱᒪᓕᐅᖅᑐᖃᖅᐸᖕᒪᖔᑦ—ᐱᔾᔪᑎᒋᓪᓗᒍ 
ᑎᑎᕋᐅᓯᕆᔭᐅᒐᔪᓚᐅᙱᑦᑐᑦ—ᐊᐱᖅᓱᓚᐅᖅᐸᕗᑦ ᓯᕗᓂᐊᓂ 
ᐊᐅᓚᑦᑎᔨᒻᒪᕆᒋᔭᐅᓚᐅᖅᑐᖅ, ᑮᓇᐅᔭᓕᕆᔨᒻᒪᕆᒃ (ᑎᒃᑯᐊᖅᑕᐅᓵᓚᐅᖅᖢᓂ 
ᑮᓇᐅᔭᓕᐊᕆᐊᕆᕙᒃᑐᓂᒃ ᖃᐅᔨᓴᒻᒪᕆᒃᑎᓪᓗᑕ), ᑲᑎᒪᔩᓪᓗ ᐃᒃᓯᕙᐅᑕᖓ. 
ᖃᐅᔨᒃᑲᐃᔾᔪᑏᑦ ᓇᓗᓇᐃᔭᖅᑕᐅᓂᖏᑦ ᑲᒪᒋᔭᐅᕙᓚᐅᖅᐳᖅ 
ᐊᑐᖅᑐᐊᖅᑐᓕᕆᔨᒧᑦ ᐋᖅᑭᒃᓱᖅᖢᓂᒋᑦ ᑲᑎᒪᔨᓄᑦ (ᓄᖅᑲᖅᑐᕕᓂᐅᓪᓗᓂ 
ᑯᐊᐳᕇᓴᓐᒥᑦ ᐋᒡᒐᓯ 2006-ᒥ); ᑎᑎᕋᖅᓯᒪᑦᑎᐊᙱᓈᓚᐅᖅᑕᕗᑦ. 16-ᓂ 
17-ᓂᑦ ᑎᑎᖅᑲᖃᕐᕕᖕᓂᒃ ᕿᒥᕐᕈᓚᐅᖅᑕᑦᑎᓐᓂ (94 ᐳᓴᑦ), 
ᓇᓗᓇᐃᖅᓯᔾᔪᑎᓯᐊᓚᐅᙱᑦᑐᒍᑦ ᓯᕗᓂᐊᓂ ᐊᐅᓚᑦᑎᔨᒻᒪᕆᐅᑉ ᐊᓯᐊᑕᓘᓐᓃᑦ 
ᐃᖅᑲᓇᐃᔭᖅᑎᐅᑉ ᕿᒥᕐᕈᐊᓚᐅᖅᑐᕕᓂᐊᓂᖓᓂ ᑕᒪᒃᑯᓂᖓᓗ 
ᖃᐅᔨᕚᓪᓕᕋᓱᓚᐅᕐᓂᖓᓂ.  

ᑎᑎᖅᑲᖃᕐᕕᖕᓂᑦ ᕿᒥᕐᕈᐊᓚᐅᖅᑕᑦᑎᓐᓂ ᐊᖏᖅᑕᐅᓵᓚᐅᖅᑐᓂᒃ 
ᐊᑐᖅᑐᐊᕐᓂᕐᒧᑦ, ᖃᐅᔨᓚᐅᖅᑐᒍᑦ 88 ᐳᓴᑦ ᐅᕝᕙᓘᓐᓃᑦ 15-ᖑᔪᑦ 
ᑎᑎᖅᑲᖃᕐᕖᑦ 17-ᓂᑦ ᖃᐅᔨᒃᑲᐃᔾᔪᑎᓂᒃ ᐊᒥᒐᓗᐊᓚᐅᖅᑐᑦ 
ᓇᓗᓇᐃᔭᖅᑕᐅᔪᓐᓇᕆᐊᒃᓴᖅ ᖃᔅᓯᖃᕆᐊᖃᕐᒪᖔᑦ ᑮᓇᐅᔭᓂᒃ ᐱᓕᕆᐊᒃᓴᖅᒧᑦ 
ᐅᕝᕙᓘᓐᓃᑦ ᐱᓇᓱᐊᖅᑐᖅ ᑲᔪᓯᔪᓐᓇᕋᔭᕐᒪᖔᑦ ᐱᓕᕆᐊᒃᓴᖅᒥᒃ 
ᐊᑐᖅᑐᐊᖅᑕᒥᓂᒡᓗ ᐅᑎᖅᑎᑦᑎᔭᕆᐊᒃᓴᖅ. ᑮᓇᐅᔭᓕᐅᕈᓐᓇᕐᓂᒧᑦ 
ᓇᓗᓇᐃᔭᖅᑕᐅᔪᑦ ᐊᒻᒪᓗ ᑮᓇᐅᔭᑦ ᐊᐅᓚᓂᕆᔭᖏᑦ ᑮᓇᐅᔭᑦ 
ᐱᑕᖃᓚᐅᙱᑦᑐᑦ ᐅᕝᕙᓘᓐᓃᑦ ᓈᒻᒪᙱᓗᐊᓚᐅᖅᑐᑦ. ᑕᐃᒪᓐᓇᓱᒋᔭᑦ 
ᐊᑐᖅᑕᐅᔪᑦ ᓯᕗᓂᒃᓴᐅᙳᐊᕋᔭᖅᑐᓕᖅᓯᓂᕐᒧᑦ ᓇᓗᓇᐃᖅᓯᒪᙱᓚᑦ ᐊᒻᒪ 
ᑕᐃᒪᐃᑦᑐᒥᓇᕆᔪᓐᓇᕋᓗᐊᕆᐊᒃᓴᖏᓐᓂᒃ ᓯᕗᓂᒃᓴᐅᙳᐊᕋᔭᖅᑐᓕᖅᓯᓂᕐᒧᑦ 
ᐅᒃᐱᕐᓇᕈᒥᓇᓗᐊᕋᑎᒃ. 

ᐆᒃᑑᑎᒋᓪᓗᒍ, ᑕᓪᓕᒪᐅᔪᓂ 17-ᓂᑦ ᐊᑐᖅᑐᐊᖅᑐᕕᓃᑦ 
ᑎᑎᖅᑲᖃᖅᕕᖏᓐᓂ ᕿᒥᕐᕈᐊᓚᐅᖅᑕᑦᑎᓐᓂ (29 ᐳᓴᑦ), ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᑎᑎᕋᓚᐅᖅᐳᑦ 
ᖃᐅᔨᒫᓂᖕᓂᕆᔭᒥᓂᑦ ᐊᑲᐅᙱᓕᐅᕈᑕᐅᔪᓂᒃ ᐊᐅᓚᑦᑎᔪᓐᓇᑦᑎᐊᙱᓐᓂᕐᒧᑦ 
ᐅᕝᕙᓘᓐᓃᑦ ᑮᓇᐅᔭᓂᒃ ᐊᐅᑦᑎᑦᑎᐊᙱᓐᓂᑰᓂᖓᓂᒃ ᑭᑎᐊᓂ 
ᐊᑐᖅᑐᐊᖅᑕᐅᓂᕐᒧᑦ ᐊᖏᖅᑕᐅᖁᔭᐅᓪᓗᓂᐅᒃ ᓱᓕ ᑲᑎᒪᔨᓄᑦ ᐅᕝᕙᓘᓐᓃᑦ 
ᒥᓂᔅᑕᒧᑦ. ᐊᑐᖅᑐᐊᖅᑕᑦ ᐊᖏᖅᑕᐅᓚᐅᖅᐳᖅ ᐃᑲᔪᖅᓱᕈᑎᖃᕋᑎᒃ ᖃᓄᐃᒻᒪᑦ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

35. 

ᐊᖏᖅᑕᐅᓪᓗᐊᕐᒪᖔᑕ ᑲᑎᒪᔨᓄᑦ ᐊᒻᒪ ᑭᖑᓂᐊᓂ ᐅᑎᕐᕕᐅᔭᐅᒃᑲᓐᓂᙱᔅᖢᑎᒃ 
ᒥᐊᓂᖅᓯᔪᓄᑦ ᐊᑐᖅᑐᐊᖅᑐᑦ ᖃᓄᐃᓕᖓᖕᒪᖔᑕ ᑮᓇᐅᔭᖅᑎᒍᑦ. ᑕᒪᕐᒥᒃ 
ᑕᓪᓕᒪᑦ ᐊᑐᖅᑐᐊᖅᑐᕕᓃᑦ ᐊᑲᐅᙱᓕᐅᕈᑎᖃᓚᐅᖅᐳᑦ ᐊᒻᒪ, 
ᕿᒥᕐᕈᐊᖅᑎᓪᓗᑕ, ᑭᖑᕙᖅᓯᓯᒪᕐᔪᐊᓚᐅᖅᐳᑦ ᐅᑎᖅᑎᑦᑎᔭᕆᐊᖃᖅᑕᒥᓂᒃ. 
ᐊᑕᐅᓯᖅ ᓇᖕᒥᓂᖃᖅᑐᖅ ᐱᔅᓇᓯᒥᑦ ᓄᖅᑲᑦᑎᐊᒻᒪᕆᓚᐅᖅᑐᖅ, 
ᐊᑕᐅᓯᐊᑐᐃᓐᓇᖅᖢᓂᓗ ᐊᑮᑦᑐᕐᒥᓄᑦ ᐃᓪᓕᕆᓪᓗᓂ ᐊᑐᖅᑐᐊᖅᑕᒥᓂᒃ 
ᑭᖑᓪᓕᖅᐹᖅ ᐱᓯᒫᓂᓕᖅᑎᓪᓗᓂᐅᒃ, ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ 
ᑯᐊᐳᕇᓴᖓᑦ ᓱᓕ ᑮᓇᐅᔭᓕᐅᕋᓱᐊᕐᓂᕆᓚᐅᖅᑕᒥᓂᒃ ᐋᖅᑭᓚᐅᙱᓚᑦ. 
ᐊᒻᒪᒃᑲᓐᓂᖅ, ᓇᓗᓇᐃᔭᐃᓃᑦ ᐃᓗᓕᖃᓚᐅᙱᑦᑐᑦ 
ᖃᓄᐃᓕᖓᑐᐃᓐᓇᕆᐊᖃᑐᓂᒃ ᐱᐅᓛᖑᔪᒃᑯᑦ ᐱᐅᙱᓛᖑᔪᒃᑯᓪᓗ 
ᐊᑐᖅᑐᐊᖅᑕᐅᔪᑦ ᐅᑎᖅᑎᑕᐅᓇᓱᒋᐊᖃᕐᓂᖅᐸᑦ ᑮᓇᐅᔭᙳᖅᑎᑦᑎᓂᒃᑯᑦ 
ᐊᑭᓕᐅᑎᖃᕈᒪᒧᑦ ᐅᕝᕙᓘᓐᓃᑦ ᐱᔅᓇᓯ ᓂᐅᕕᐊᒃᓴᙳᖅᑎᑕᐅᔭᕆᐊᖃᖅᐸᑦ. 

65 ᐳᓴᐸᓗ ᑎᑎᖅᑲᖃᕐᕕᖕᓂᒃ ᕿᒥᕐᕈᐊᓚᐅᖅᑕᑦᑎᓐᓂ (11-ᖑᔪᑦ 
17-ᓂᑦ), ᖃᐅᔨᒃᑲᐃᔾᔪᑏᑦ ᓴᖅᑭᑎᑕᐅᔪᑦ ᑲᑎᒪᔨᓄᑦ ᑕᒻᒪᖅᓯᒪᓚᐅᖅᐳᑦ 
ᑐᑭᓯᓂᕐᓗᒃᑎᑦᑎᓪᓗᑎᒡᓘᓐᓃᑦ ᑎᑎᕋᖅᑕᐅᖃᓯᐅᑎᙱᑦᑐᓂᒃ. ᐆᒃᑑᑎᒋᓪᓗᒍ, 
ᑲᑎᒪᔩᑦ ᑐᓴᖅᑎᑕᐅᓚᐅᖅᐳᑦ ᐊᑐᖅᑐᐊᑐᐃᓐᓇᕆᐊᖃᖅᑐᖅ $600,000 ᐅᖔᑖᓂ 
ᑮᓇᐅᔭᖃᖅᑎᒋᓂᖓᓂᒃ, ᑖᒃᑯᐊᓗ ᑮᓇᐅᔭᑦ ᐊᑭᑐᐊᖓᔪᒧᑦ ᑲᒻᐸᓂᒥ 
ᑮᓇᐅᔭᓕᐅᕋᓱᐊᕈᑕᐅᓃᑰᕌᓂᒃᑎᓪᓗᒋᑦ. ᐊᑐᖅᑐᐊᑐᐃᓐᓇᕆᐊᖃᖅᑐᖅ 
ᑮᓇᐅᔭᖃᓪᓚᑦᑖᓗᐊᕌᓗᓚᐅᙱᑦᑑᖅ. 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ 
ᐃᖅᑲᓇᐃᔭᖅᑎᖏᑦ ᐃᖕᒥᒎᖅᖢᑎᒃ ᖃᐅᔨᒋᐊᓚᐅᙱᑦᑐᑦ ᓱᓕᖕᒪᖔᑕ 
ᐅᕝᕙᓘᓐᓃᑦ ᓈᒻᒪᒃᑐᒃᑯᑦ ᐊᐱᖅᓲᑎᖃᓚᐅᙱᑦᑐᑦ ᑮᓇᐅᔭᓕᕆᓂᕐᒧᑦ 
ᖃᐅᔨᒃᑲᐃᔾᔪᑎᓂᒃ ᐅᓯᐊᓂᒡᓗ ᖃᐅᔨᒃᑲᐃᔾᔪᑎᓂᒃ ᐱᔨᑦᑎᖅᑕᐅᔪᑦ 
ᓴᖅᑭᑎᑕᖏᓐᓂᒃ. ᐃᖕᒥᒍᖅᑐᒃᑯᑦ ᖃᐃᔨᒋᐊᕐᓂᖅ ᐱᒻᒪᕆᐅᕗᖅ 
ᓇᓗᓇᐃᔭᖅᑕᐅᓂᖏᓐᓂ ᑕᒻᒪᖅᓯᒪᙱᒻᒪᖔᑕ, ᐱᐊᓂᒃᑕᐅᓯᒪᖕᒪᖔᑕ, 
ᓱᓕᖕᒪᖔᑕᓗ ᑮᓇᐅᔭᓕᕆᓂᕐᒧᑦ ᖃᐅᔨᒃᑲᐅᔾᔪᑏᑦ ᓴᖅᑭᑎᑕᐅᔪᑦ ᐊᑐᖅᑐᐊᕐᓂᕐᒧᑦ 
ᐱᓇᓱᐊᕈᑎᒥ. 15-ᓂ 17-ᓂᑦ ᑎᑎᖅᑲᖃᕐᕕᖕᓂᑦ ᖃᐅᔨᓴᓚᐅᖅᑕᑦᑎᓐᓂ (88 
ᐳᓴᑦ), ᖃᐅᔨᓚᐅᖅᑐᒍᑦ ᑮᓇᐅᔭᓕᕆᓂᕐᒧᑦ ᖃᐅᔨᒃᑲᐃᔾᔪᑏᑦ ᓴᖅᑭᑎᑕᐅᔪᑦ 
ᐱᓇᓱᐊᖅᑐᒧᑦ ᐊᑐᖅᑕᐅᓚᐅᖅᑐᑦ ᓇᓗᓇᐃᔭᖅᑕᐅᓂᖓᓄᑦ ᐊᑐᖅᑐᐊᕋᓱᖕᓂᕐᒧᑦ 
ᐱᓇᓱᐊᕈᑎᒥ ᕿᒥᕐᕈᐊᖅᑕᐅᓚᐅᙱᑦᑐᑦ, ᑮᓇᐅᔭᓕᐊᕆᐊᕆᔭᑦ 
ᖃᐅᔨᓴᖅᑕᐅᒻᒪᕆᙱᖦᖢᑎᒃ, ᐅᕝᕙᓘᓐᓃᑦ ᐊᐱᖅᓲᑕᐅᓚᐅᙱᑦᑐᑦ ᐊᖕᒥᒎᖅᑐᒥᑦ. 
ᓇᓗᓇᓚᐅᖅᐳᖅ ᖃᓄᖅ ᐃᖅᑲᓇᐃᔭᖅᑏᑦ ᖃᐅᔨᒋᐊᓚᐅᖅᒪᖔᑕ 
ᖃᐅᔨᒋᐊᓚᐅᕋᓗᐊᕐᒪᖔᑕᓘᓐᓃᑦ ᓈᒻᒪᖕᓂᕆᔭᖏᓐᓂᒃ ᖃᐅᔨᒃᑲᐃᔾᔪᑏᑦ.  

ᐊᒻᒪᒃᑲᓐᓂᖅ, ᓇᓗᓇᐃᕈᑎᒃᓴᓂᒃ ᑕᑯᓗᐊᓚᐅᙱᑦᑐᒍᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᐃᖅᑲᓇᐃᔭᖅᑎᖏᑦ 
ᐱᖃᑦᑕᓚᐅᕐᓂᖏᓐᓂᒃ ᐅᕝᕙᓘᓐᓃᑦ ᓇᓗᓇᐃᔭᖃᑦᑕᓚᐅᕐᓂᖏᓐᓂᒃ ᐊᑭᖏᑦ 
ᓇᓚᐅᑦᑖᖅᓯᒪᔪᑦ ᐊᑭᒋᓪᓚᑦᑖᓛᖅᑕᖏᓐᓂᒃ ᐱᓕᕆᐊᒃᓴᐃᑦ ᐊᒻᒪ ᐊᑭᓕᓕᒫᑦ 
ᐱᒋᔭᑦ ᓇᓗᓇᐃᔭᖅᑕᐅᓚᐅᕋᑎᒃ ᓱᓕᓂᕋᖅᑕᐅᔪᓐᓇᕐᓂᐊᕐᒪᑦ 
ᑮᓇᐅᔭᖅᑖᕋᓱᒍᑕᐅᔪᑦ ᐱᓇᓱᐊᕈᑎᒥ. ᐆᒃᑑᑎᒋᓪᓗᒍ, ᐊᑕᐃᓯᕐᒥ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

ᑎᑎᖅᑲᖃᖅᕕᖕᓂᑦ ᐱᔨᑦᑎᖅᑕᐅᔪᖅ ᐅᖃᑐᐃᓐᓇᖅᑐᖃᓚᐅᖅᐳᖅ 
ᐊᑭᓖᓛᖅᑕᒥᓂᒃ ᐊᑭᓕᓕᒫᑦ ᐱᒋᔭᖏᓐᓄᑦ ᓂᐅᕕᕈᒪᔭᖓᑕ ᐱᔅᓇᓯᐅᑉ. 
ᓇᓗᓇᐃᕈᑎᒃᓴᖃᓚᐅᙱᑉᐳᖅ ᑎᑎᖅᑲᖃᕐᕕᖕᓂ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᐃᖅᑲᓇᐃᔭᖅᑎᖏᑦ ᓱᓕᒐᓗᐊᕐᒪᖔᑕ 
ᖃᐅᔨᒋᐊᓚᐅᕐᓂᖏᓐᓂᒃ ᑖᒃᑯᐊ ᐊᑭᓕᓕᒫᑦ ᐱᒋᔭᑦ ᑭᓲᖕᒪᖔᑕ ᐊᒻᒪ 
ᐱᔨᑦᑎᖅᑕᐅᔫᑉ ᓂᐅᕕᕈᒪᔭᖏᑦᑕ ᐊᑭᖏᑦ ᓈᒻᒪᓚᐅᕐᒪᖔᑕ.  

ᑭᖑᓪᓕᕐᒥ, ᐊᑐᖅᑐᐊᖅᑎᑕᐅᓇᓱᒃᑐᑦ ᑎᑭᐅᑎᓪᓚᑦᑖᕈᓐᓇᕐᓂᐊᕐᒪᑕ 
ᑎᑭᐅᑎᔭᕆᐊᖃᖅᑕᒥᓂᒃ ᐊᑮᑦᑐᖃᕐᓂᕐᒥᓄᑦ, ᐱᒻᒪᕆᐅᕗᖅ ᐱᔅᓇᓯᒥᖕᓄᑦ 
ᓇᖕᒥᓂᖁᑎᒥᓂᑦ ᑮᓇᐅᔭᓕᐅᕋᓱᐊᕈᓐᓇᕐᓂᖏᑦ ᑮᓇᐅᔭᓕᐅᕋᓱᐊᕆᐊᖃᕐᓂᖏᓪᓗ 
ᐃᓚᓕᐅᑎᔭᐅᓗᓂᔾᔪᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ 
ᑯᐊᐸᐱᓴᓐᑯᓐᓂᙶᖅᑐᑦ ᑮᓇᐅᔭᓄᑦ. ᑲᒻᐸᓃᑦ ᓇᖕᒥᓂᖁᑎᖃᙱᓗᐊᖅᑐᑦ 
ᑮᓇᐅᔭᓕᐅᕈᓐᓇᕐᓂᕐᒥᒃ ᐊᔪᖅᓴᕈᓐᓇᕐᒪᑕ ᑎᑭᐅᑎᔪᓐᓇᕆᐊᒃᓴᖅ ᐊᖏᔫᑎᓂᒃ 
ᐅᑎᖅᑎᑦᑎᔭᕆᐊᖃᖃᑦᑕᕐᓂᕐᒥᓄᑦ, ᐱᓗᐊᖅᖢᓂ ᐱᒋᐊᓕᓵᖅᑎᓪᓗᒋᑦ 
ᐱᓕᕆᐊᒃᓴᐃᑦ. ᓈᒻᒪᒃᑐᒥᒃ ᓇᖕᒥᓂᖁᑎᖃᕐᓂᖅ ᓴᖅᑭᔮᕈᑕᐅᒋᕗᖅ ᐱᓇᓱᐊᖅᑐᖅ 
ᐱᓕᕆᐊᒃᓴᐅᑉ ᑲᔪᓯᑦᑎᐊᕐᓂᖓᓂᒃ ᐊᔪᐃᓐᓇᖅᑐᖅ ᑮᓇᐅᔭᑎᒍᓪᓗ 
ᐊᑦᑕᕐᓇᕈᓐᓇᖅᑐᓄᑦ ᐊᒃᑐᖅᑕᐅᖃᑕᐅᔪᓐᓇᖅᖢᓂᓗ.  

ᐊᑐᖅᑐᐊᖅᑕᐅᔪᓂᑦ ᕿᒥᕐᕈᐊᓚᐅᖅᑕᑦᑎᓐᓂᒃ 24 ᐳᓴᑦ ᐊᕙᓗᐊᓂ 
(ᐅᕝᕙᓘᓐᓃᑦ 4-ᖑᔪᑦ ᑎᑎᖅᑲᖃᕐᕖᑦ 17-ᓂᑦ), ᓇᖕᒥᓂᕆᔭᑦ ᖃᔅᓯᐅᓂᕆᔭᖏᑦ 
ᒥᑭᓐᓂᖅᓴᐅᓚᐅᖅᐳᓪᓘᓐᓃᑦ 10 ᐳᓴᑦ ᑕᐃᒪᐃᑦᑕᕆᐊᖃᖅᑎᓯᒪᔭᖅ ᒪᓕᒐᖓᑎᒍᑦ 
ᐅᕝᕙᓘᓐᓃᑦ ᐱᑕᖃᙱᑦᑎᐊᒻᒪᕆᒃᖢᑎᒃ ᕿᒥᕐᕈᓂᐅᔪᒥ. ᐊᓯᖏᓐᓂ 
ᑎᑎᖅᑲᖃᕐᕕᖕᒦᑦᑑᑎᒋᔭᖤ ᓇᓗᓇᐃᕈᑎᑕᖃᓚᐅᙱᓚᐅᖅ ᐃᖅᑲᓇᐃᔭᖅᑎᑦ 
ᖃᐅᔨᒋᐊᖅᑕᖃᓚᐅᕆᐊᒃᓴᖏᓐᓂᒃ ᐊᑐᖅᑐᐊᕈᒪᔫᑉ ᓇᖕᒥᓂᕆᓂᕋᒪᓯᒪᖏᓐᓂ 
ᓴᔅᕙᖅᑕᐅᙱᐊᕋᔭᖅᑐᓂ ᐅᕝᕙᖣᓐᓃᑦ ᖃᓄᑎᒋ ᐊᑭᖃᕈᓐᓇᖅᑎᒋᖕᒪᖔᑕ 
ᐱᔨᑦᑎᕐᓂᕆᔭᑦ ᐊᒻᒪ ᐱᖁᑎᒋᓕᐊᓂᒃᓯᒪᔭᑦ ᐊᑐᖅᑐᐊᖅᑑᑉ 
ᐃᓕᖃᓯᐅᑎᓂᐊᕈᒪᓯᒪᓂᕋᖅᑕᖏᑦ ᐱᓕᕆᐊᒃᓴᐅᓂᐊᖅᑐᒧᑦ. ᑕᐃᒪᐃᓐᓂᖓᓄᑦ 
ᖃᐅᔨᒪᔾᔪᑎᖃᕈᓐᓇᖅᓯᓚᐅᙱᓚᒍᑦ ᖃᓄᖅ ᐃᖅᑲᓇᐃᔭᖅᑎᖏᑦ 
ᓴᐃᐹᖁᓯᖅᑕᐅᖃᑦᑕᓚᐅᕆᐊᒃᓴᖏᓐᓂᒃ ᓇᖕᒥᓂᕆᔭᑦ ᓴᒡᕙᖅᑕᐅᙱᐊᕋᔭᖅᑐᑦ 
ᐱᑕᖃᓪᓚᕆᒃᑲᓗᐊᕐᒪᖔᑕ ᓈᒻᒪᒃᑲᓗᐊᕐᒪᖔᑕᓗ.  

ᐊᑐᓕᖁᔭᐅᔪᖅ. ᓄᓇᕗᑦ ᒐᕙᒪᖓᑦ ᓄᓇᕗᑦ ᐱᕙᓪᓕᐊᔪᓕᕆᔨᑦᑯᑦ 
ᑯᐊᐳᕇᓴᖓᓂᑦ ᓇᐅᑦᑎᖅᓱᓪᓗᐊᖅᑐᑦ ᕿᒥᕐᕈᐊᖃᑦᑕᕐᒪᖔᑕ ᐊᑐᖅᑐᐊᕐᓂᕐᒥᒃ 
ᐅᖏᕐᓂᕐᒧᑦ ᐊᑐᖅᐸᒃᑕᖏᓐᓂᒃ ᒪᑯᐊ ᑕᐃᒪᐃᒃᑯᐊᓗᐊᕐᒪᖔᖏᑕ 

• ᓇᓗᓇᐃᔭᖅᑕᐅᔪᑦ ᐱᐊᓂᒃᓯᒪᖕᒪᖔᑕ ᐊᑐᖅᑕᐅᔪᒃᓴᑦᑎᐊᕙᐅᖕᒪᖔᑕᓗ; 

• ᖃᐅᔨᓇᓱᒃᑕᖃᕈᓰᑦ ᐱᓕᕆᐊᖑᕙᒃᐳᑦ 
ᐊᑐᐊᖅᑕᐅᔭᕆᐊᖃᓕᖑᓯᒪᔾᔪᓯᖅᑎᒍᑦ ᓇᖢᓇᐃᖅᓯᓯᒪᔪᓂᒃ ᑭᓱᓂᒃ 
ᕿᓂᕆᐊᖃᕐᒪᖔᑕ ᐊᒻᒪ ᖃᓄᖅ ᖃᐅᔨᔭᑦ ᑐᑭᓕᐅᖅᑕᐅᓪᓗᐊᕐᒪᖔᑕ; 

• ᖃᐅᔨᒃᑲᐃᔾᔪᑏᑦ ᐋᖅᑭᒃᓱᖅᑕᐅᔪᑦ ᑲᑎᒪᔩᑦ ᐃᑲᔪᖅᓱᕈᓐᓇᕐᓂᐊᕐᒪᑕ 
ᐊᑐᓕᖁᔭᐅᔪᓂᑦ ᑕᒻᒪᖅᓯᒪᙱᒻᒪᖔᑕ ᐱᐊᓂᒃᓯᒪᖕᒪᖔᑕᓗ ᐊᒻᒪ 
ᓱᓕᖕᒪᖔᑕ ᖃᐅᔨᓴᖅᑕᐅᖕᒪᖔᑕ ᐃᖕᒥᒎᖅᑐᒃᑯᑦ; ᐃᖕᒥᒎᖅᑐᒃᑯᑦ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

40. 

ᐊᑐᖅᑕᐅᔪᑦ ᓇᓂᔭᐅᔪᓐᓇᙱᑉᐸᑕ, ᐃᓱᒪᓕᐅᕈᑕᐅᔪᑦ 
ᑎᑎᕋᖅᑕᐅᓪᓗᐊᖅᑐᑦ ᑎᑎᖅᑲᖃᕐᕕᖕᓂ ᐊᒻᒪ ᑲᑎᒪᔨᑦ ᑐᓴᖅᑎᑕᐅᓗᑎᒃ 
ᐱᓕᕆᐊᒃᓴᖅ ᐊᖏᖅᑕᐅᓕᖅᐸᑦ; 

• ᑮᓇᐅᔭᓕᕆᔪᑦ ᓇᓗᓇᐃᔭᐃᓂᕐᒥ ᕿᒥᕐᕈᐊᖅᑕᐅᖕᒪᖔᑕ 
ᑮᓇᐅᔭᓕᕆᔨᒻᒪᕆᖕᒧᑦ ᐱᓇᓱᐊᕈᑏᑦ ᑲᑎᒪᔨᓄᐊᖅᑕᐅᓚᐅᖅᑎᓐᓇᒋᑦ 
ᐊᖏᖅᑕᐅᓂᐊᕐᒪᑕ;  

• ᑲᑎᒪᔩᑦ ᑐᓴᖅᑎᑕᐅᖕᒪᖔᑕ ᑭᓱᑐᐃᓐᓇᕐᓂᒃ ᐊᑐᖅᑕᐅᒐᔪᙱᑦᑐᓂᒃ, 
ᐃᑐᓴᓕᐊᕆᔭᐅᔪᓂᒃ, ᐊᒻᒪ ᑕᐃᒪᓐᓇᓱᒋᓂᕆᔭᑦ ᐊᑐᖅᑕᐅᔪᑦ 
ᕿᒥᕐᕈᔭᖃᕌᖓᒥᒃ ᐊᒻᒪ 

• ᖃᐅᔨᒃᑲᐃᔾᔪᑏᑦ ᓴᖅᑭᑎᑕᐅᔪᑦ ᑲᑎᒪᔨᒃᑯᓐᓄᑦ ᐱᓇᓱᐊᕈᑏᑦ 
ᐊᖏᖅᑕᐅᔪᒃᓴᐅᓂᖏᓐᓄᑦ ᑎᑎᕋᖅᓯᒪᖕᒪᖔᑕ ᑯᐊᐳᕇᓴᒧᑦ 
ᐊᑦᓇᕐᓇᓛᖑᔪᓂᑦ, ᐊᓯᖏᓐᓂᒡᓗ ᐊᓯᐊᒎᖔᕈᑕᐅᔪᓐᓇᖅᑐᓂᒃ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᒐᕙᒪᒃᑯᑦ ᐊᖏᖃᑎᖃᕐᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ ᐊᒻᒪᓗ ᐱᓕᕆᑦᑎᐊᕐᓂᖅᓴᐅᓕᖁᔨᔾᔪᑎᖏᓐᓄᑦ. 
ᐅᖓᑖᓄᒃᑲᓐᓂᖅ, ᑯᐊᐸᕇᓴᒃᑯᑦ ᐋᖅᑭᒃᓯᓯᒪᓕᕇᕐᒪᑕ ᐃᓚᒋᓕᐅᔾᔨᓯᒪᓕᖅᖢᑎᒃ 
ᑕᒪᒃᑯᓂᖓ ᐃᓚᒋᓕᐅᑎᖁᔭᐅᔪᓂᒃ ᒫᓐᓇ ᐊᑐᖅᑕᒥᖕᓂ ᐱᓕᕆᐊᒥᖕᓂ ᐊᒻᒪᓗ 
ᐊᑐᖅᑕᐅᓕᒃᑲᓐᓂᖅᑎᑦᑎᓪᓗᑎᒃ ᐊᐅᓚᓂᖓᓄᑦ ᐊᔪᕆᖅᓯᐅᔾᔨᓯᒪᔪᑦ. 
ᐃᓚᒋᓗᓂᒋᑦ ᒐᕙᒪᒃᑯᑦ, ᑯᐊᐸᕇᓴᒃᑯᑦ ᐋᖅᑭᒃᓯᓂᐊᕐᒪᑕ ᐊᕿᒃᓱᐃᔪᑎᓂᒃ 
ᐱᓕᕆᔪᓯᕐᒧᑦ ᑎᑎᖃᖁᑎᓕᐅᕐᓗᑎᒃ ᒪᑯᓄᖓᖓᔪᓂᒃ ᐊᑐᖅᑐᐊᖅᑕᐅᑎᑕᐅᔪᑦ 
ᓈᒪᒃᓴᕈᑎᖏᓐᓄᑦ ᐱᓕᕆᐊᖑᑎᓪᓗᒋᑦ ᐊᒻᒪᓗ ᐱᖃᓯᐅᑎᓪᓗᒋᑦ ᐅᓪᓗᒥᓕᓴᕐᓄᑦ 
ᐊᖑᒻᒪᑎᔪᓄᑦ ᐊᐅᓚᓂᖓᓄᑦ ᐱᓕᕆᔪᓯᕐᓄᑦ ᐊᔪᕆᖅᓯᐅᔨᓯᒪᔪᑦ. 

ᑮᓇᐅᔭᖅᑖᖅᑎᑦᑎᓃᑦ ᐊᐅᓚᑕᐅᑦᑎᐊᓚᐅᙱᑦᑐᑦ 

ᓂᕆᐅᒋᓚᐅᖅᑕᕗᑦ ᑯᐊᐳᕇᓴᓐ ᑮᓇᐅᔭᖅᑖᖅᑎᑦᑎᖃᑦᑕᕐᓂᐊᕐᓂᖏᓐᓂᒃ 
ᑮᓇᐅᔭᓂᒃ ᒪᓕᒡᓗᑎᒃ ᖃᓄᑎᒋᐅᔪᒃᓴᐅᑕᐅᖕᒪᖔᑦ ᖃᓄᕐᓗ 
ᒪᓕᒋᐊᓂᒃᑕᖃᕐᒪᖔᑦ ᐃᓗᓕᕆᔭᐅᓗᑎᒃ ᐊᑎᓕᐅᖅᓯᒪᔭᒧᑦ ᐊᑐᖅᑐᐊᕐᓂᕐᒧᑦ 
ᐊᖏᖃᑎᒌᒍᑎᒥ. ᓂᕆᐅᒋᔭᖃᓚᐅᖅᐳᒍᑦ ᑮᓇᐅᔭᖅᑖᖅᑎᑦᑎᓂᕆᔭᑦ 
ᑕᑉᐱᖅᑕᐅᓯᒪᖃᑦᑕᕋᔭᕆᐊᒃᓴᖏᓐᓂᒃ ᓂᐅᕕᐊᓄᑦ ᐊᖏᖃᑎᒌᒍᑎᓄᑦ, 
ᐊᑭᓖᓂᕋᐃᔾᔪᑎᓄᑦ ᐱᖁᑎᒋᔭᕆᐊᖃᑕᓂᒃ ᐅᕝᕙᓘᓐᓃᑦ ᑳᓐᑐᓛᖃᖅᑐᑦ 
ᐱᕙᓪᓕᖅᐸᓪᓕᐊᓂᕋᖅᓯᒪᔭᖏᓐᓂᒃ ᓴᓇᔭᐅᕙᓪᓕᐊᔪᓄᑦ ᐱᖁᑎᒋᔭᕆᐊᖃᖅᑕᓄᑦ. 
ᖃᐅᔨᒪᔾᔪᑕᐅᓇᔭᕐᒪᑕ ᐱᖁᑎᒋᔭᕆᐊᖃᖅᑕᑦ ᐱᑕᖃᓪᓚᕆᒃᑲᓗᐊᕐᒪᖔᑕ, 
ᐱᓕᕆᐊᒃᓴᕆᔭᑦ ᑲᔪᓯᕙᓪᓕᐊᓂᖃᕋᓗᐊᕐᒪᖔᑕ ᐸᕐᓇᐅᑎᖏᑎᒍᑦ, ᐊᒻᒪ 
ᐊᑭᓕᒃᓴᖃᕐᕕᒋᔭᑦ ᐊᑭᓕᖅᓱᖅᑕᐅᕙᓪᓕᐊᒐᓗᐊᕐᒪᖔᑕ. ᕿᓂᓚᐅᕆᕗᒍᓪᓗ 
ᐱᔭᕇᖅᓯᓯᒪᓂᕋᐃᔪᓂᒃ ᓇᓕᖅᑲᓂᒃ ᑎᑎᖅᑲᖃᕐᕕᖕᒦᑦᑑᑕᐅᓯᒪᔪᓂ ᑎᑎᕋᖃᖅᑐᓂ 
ᓴᓇᔭᐅᑎᑦᑎᔪᓂᒃ ᐱᔭᕇᖅᓯᓯᒪᓂᕋᐃᓯᒪᔪᓂ ᐊᒻᒪ ᓴᓇᒪᓂᕐᒧᑦ ᖃᐅᔨᓴᕐᓂᐅᓲᑦ 
ᓈᒻᒪᒃᓴᕐᓂᕋᖅᓯᒪᒐᓗᐊᕐᒪᖔᑕ, ᐱᔾᔪᑎᒋᓪᓗᒍ ᓴᐳᑎᔭᐅᓯᒪᓇᔭᕐᒪᑕ 
ᑮᓇᐅᔭᙳᖅᑎᑦᑐᓐᓇᖅᑕᖁᑎᖏᑦ ᐱᖁᔭᒋᔭᖁᑎᒋᓪᓘᓐᓃᑦ.  



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

41. 

42. 

43. 

44. 

ᐃᓚᖏᑦ ᐊᑭᓕᖅᑕᐅᓃᑦ ᑲᔪᓯᑎᑕᐅᓚᐅᖅᑐᑦ ᓈᒻᒪᒃᑐᓂᒃ 
ᐃᑲᔪᖅᓲᑎᖃᕋᑎᒃ. 7-ᓂ 17-ᓂᑦ ᑎᑎᖅᑲᖃᕐᕕᖕᓂᑦ (41 ᐳᓴᑦ) 
ᐅᔾᔨᕈᓱᓚᐅᖅᑐᒍᑦ ᐊᑭᓕᖅᑕᐅᔪᖃᓚᐅᕐᓂᖓᓂᒃ ᓈᒻᒪᒃᑐᓂᒃ ᑎᑎᕋᖅᓯᒪᔪᖃᕋᑎᒃ 
ᐃᑲᔪᖅᓱᖅᑐᓂᒃ. ᐆᒃᑑᑎᒋᓪᓗᒍ, ᐅᔾᔨᕈᓱᓚᐅᖅᑐᒍᑦ ᒪᕐᕈᐃᖅᓱᖅᖢᓂ 
ᐊᑭᓕᖅᑕᐅᓚᐅᕐᓂᖓᓂᒃ $15,000-ᓂᒃ ᐊᑐᖅᑐᐊᖅᑐᖅ. ᖄᒃᑲᓐᓂᐊᒍᑦ 
ᑮᓇᐅᔭᖅᑖᖅᑎᑕᐅᔪᕕᓃᑦ ᑭᖑᓂᐊᒍᑦ ᐅᑎᖅᑎᑕᐅᓚᐅᕋᓗᐊᖅᖢᑎᒃ, ᓈᒻᒪᒃᑐᓂᒃ 
ᐊᐅᓚᑦᑎᓂᖅᑕᖃᖅᐸᑦ ᑖᔅᓱᒥᖓ ᑕᐃᒪᐃᓕᖓᔪᒥᒃ ᓄᖅᑲᖅᑎᑦᑎᔪᓐᓇᕋᔭᖅᑐᑦ. 

ᐅᔾᔨᕈᓱᓚᐅᖅᑐᒍᑦ 7-ᓂ 17-ᓂᑦ ᑎᑎᖅᑲᖃᕐᕕᖕᓂ (41 ᐳᓴᑦ) ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᐃᖅᑲᓇᐃᔭᖅᑎᖏᑦ 
ᓴᒃᑯᐃᓚᐅᕐᓂᖏᓐᓂᒃ ᑮᓇᐅᔭᓂᒃ ᐊᑐᖅᑐᐊᖅᑐᒧᑦ ᖃᐅᔨᒋᐊᖅᑳᓚᐅᕋᑎᒃ 
ᑮᓇᐅᔭᑦ ᐊᑐᖅᑕᐅᓇᔭᖅᑐᑦ ᐊᑐᖅᑐᐊᖅᑎᑕᐅᓂᕐᒧᑦ ᐱᔾᔪᑕᐅᔪᒧᑦ, ᓇᖕᒥᓂᕆᔭᒧᑦ 
ᓇᓪᓕᐅᒃᑯᒫᑦ ᐋᖅᑭᒃᓯᒪᑦᑎᐊᕐᒪᖔᑕ ᐅᕝᕙᓘᓐᓃᑦ ᐊᑐᖅᑐᐊᕐᓂᕐᒧᑦ 
ᐊᖏᖃᑎᒌᖑᑎᑦ ᐊᑎᓕᐅᖅᑕᐅᓯᒪᒐᓗᐊᕐᒪᖔᑕ ᑕᒪᐃᓐᓄᑦ. ᑕᒪᒃᑯᐊ 
ᑮᓇᐅᔭᖅᑖᖅᑎᑦᑎᔾᔪᓯᑦᑎᐊᕙᐅᙱᑦᑐᑦ ᐱᕐᔪᐊᙳᕈᑕᐅᑐᐃᓐᓇᕆᐊᖃᕐᒪᑕ 
ᐊᑐᖅᑐᐊᖅᑐᖅ ᐊᑭᓖᑲᑕᒍᓐᓃᕐᓂᖅᐸᑦ ᐊᓯᖔᑦ ᐊᑭᓕᒃᓴᖃᕐᕕᒋᔭᑦ 
ᐊᑭᓕᖅᑕᐅᖅᑳᕋᔭᕆᐊᒃᓴᖏᓐᓂᒃ ᐊᑭᓕᒃᓴᐃᕐᕕᐅᓚᐅᖅᑎᓐᓇᒋᑦ. 
ᐅᔾᔨᕆᔭᖃᓚᐅᕋᑦᑕ ᐊᓯᖏᓐᓂᒃ ᓇᓪᓕᐅᒃᑯᒫᓕᖅᓯᒪᙱᓗᐊᖅᑐᓂᒃ 
ᐊᑐᖅᑐᐊᕐᓂᐅᔪᓂᒃ ᐊᑭᓕᖅᓱᐃᙱᓐᓂᖅᑕᖃᓕᕋᔭᖅᐸᑦ 
ᔭᒐᐃᔾᔪᑕᐅᑐᐃᓐᓇᕆᐊᖃᕈᒥᓇᖅᑐᓂᒃ. 

ᑭᖑᓪᓕᕐᒥ, ᖃᐅᔨᓚᐅᖅᑐᒍᑦ ᒪᕐᕉᖕᓂ ᑲᒪᒋᔭᐅᔪᓂ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐸᕆᓴᓐᑯᑦ ᐊᑭᓖᔪᕕᓃᑦ ᒪᓕᒐᓕᕆᓂᕐᒧᑦ 
ᐊᒻᒪᓗ /ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ ᐊᑮᑦᑐᖏᓐᓂᒃ ᑕᒪᒃᑭᖅᖢᒋᑦ ᐊᕙᓗᐊ 
$6,000-ᑐᖅᖢᓂ ᐊᑭᓖᔾᔪᑎᓪᓗᓂᒋᒃ ᐊᑐᖅᑐᐊᕋᓱᒃᑑᒃ; ᑭᖑᓂᖓᒍᑦ, 
ᐊᑐᖅᑐᐊᕐᓂᕐᒥᒃ ᐊᖏᖅᑕᐅᓚᐅᙱᖦᖢᑎᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᐅᑎᖅᑎᑦᑎᔪᓐᓇᐃᓪᓕᓪᓗᑎᒃ ᐊᑎᓕᐅᖅᓯᒪᔪᒥᒃ 
ᐊᖏᕈᑎᖃᖃᑎᒋᙱᓐᓇᒥᐅᒃ ᐊᑐᖅᑐᐊᖅᑐᖅ ᓇᖕᒥᓂᕆᔭᒧᓪᓗ 
ᓇᓪᓕᐅᒃᑯᒫᖅᓯᔾᔪᑎᖃᕋᑎᔾᓗ. ᐅᖓᑖᓂ 40 ᐳᓴᑦᓂᑦ ᓄᑖᖑᔪᓂᑦ 
ᐊᖏᖅᑕᐅᓯᒪᔪᓂᒃ ᐊᑐᖅᑐᐊᕐᓂᕐᒧᑦ ᕿᒥᕐᕈᐊᓚᐅᖅᑕᑦᑎᓐᓂ (7-ᖑᔪᑦ 17-ᓂᑦ 
ᑎᑎᖅᑲᖃᕐᕕᖕᓂᑦ), ᐊᑐᖅᑐᐊᖅᑎᑕᐅᕙᒌᓚᐅᖅᑐᑦ ᐊᑎᓕᐅᖅᑐᖃᓚᐅᖅᑎᓐᓇᒍ 
ᐊᖏᕈᑎᒥᒃ ᐅᕝᕙᓘᓐᓃᑦ ᐱᔪᖃᓚᐅᖅᑎᓐᓇᒍ ᑎᑎᖅᑲᕐᒥᒃ 
ᐊᑐᖅᑐᐊᕈᓐᓇᕐᓂᕋᐃᔪᒥᒃ.  

ᑮᓇᐅᔭᖅᑖᖅᑎᑕᐅᔪᑦ ᐊᑐᖅᑕᐅᙱᑐᐃᓐᓇᕆᐊᖃᖅᑐᕕᓃᑦ 
ᐊᖏᖅᑕᐅᔾᔪᑎᒋᔭᒥᓄᑦ. ᒪᕐᕉᖕᓂᑦ ᑎᑎᖅᑲᖃᕐᕕᖕᓂᑦ ᖃᐅᔨᓴᓚᐅᖅᑕᑦᑎᓐᓂ, 
ᐊᔪᕐᓇᓚᐅᖅᐳᖅ ᐅᕙᑦᑎᓐᓂᑦ ᓇᓗᓇᐃᖅᓯᔭᕆᐊᒃᓴᖅ ᑮᓇᐅᖅᑖᖅᑎᑕᐅᔪᑦ 
ᐊᑐᖅᑕᐅᓚᐅᕐᒪᖔᑕ ᐊᖏᖅᑕᐅᔾᔪᑕᐅᔪᓄᑦ ᐊᒻᒪ ᐱᔅᓇᓯᒥᑦ ᐃᑲᔪᕐᓂᕐᒧᑦ. 
ᒪᕐᕈᐃᖅᓱᖅᖢᑕ ᑲᒪᒋᔭᐅᔪᓂᒃ ᐅᔾᔨᕈᓱᓚᐅᖅᑐᒍᑦ ᑯᐊᐳᕇᓴᓐ 
ᑮᓇᐅᔭᖅᑖᖅᑎᑦᑎᔪᕕᓂᖅ ᐅᖓᑖᓅᖓᔪᓂᒃ ᐊᑐᖅᑐᐊᖅᑐᕕᓃᑦ 
ᐊᑐᕈᐊᖃᕐᓂᕆᐃᔭᖏᓐᓂᒃ ᐊᑐᖅᑐᐊᕋᓱᐊᕈᑎᒥ.  



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

 

 
20 ᐅᓂᒃᑳᓕᐊᖓ ᑲᓇᑕᐅᑉ ᑮᓇᐃᔭᓕᐊᕆᐊᖑᕙᒃᑐᓂᒃ ᖃᐅᔨᓴᖅᑎᒻᒪᕆᖓᑕ ᓄᓇᕗᒻᒥ ᒪᓕᒐᓕᐅᕐᕕᖕᒧᑦ - 2007
 

45. 

46. 

47. 

ᐊᑐᓕᖁᔭᐅᔪᖅ. ᐱᓕᕆᐊᕆᔭᕆᐊᓕᖏᑦ ᑭᒡᓕᖃᖅᑎᓪᓗᒍ 
ᐊᑐᖅᑐᐊᖅᑎᑦᑎᓂᕐᒥᒃ, ᐊᑐᖅᑐᐊᖅᑎᑕᐅᔪᓄᑦ ᓇᓪᓕᐅᒃᑯᒫᖃᖅᑎᑦᑎᔪᓐᓇᕐᓂᕐᒥᒃ, 
ᐊᒻᒪ ᑮᓇᐅᔭᓂᒃ ᐊᑐᖅᑐᐊᕐᓂᕐᒧᑦ ᐸᐃᑉᐹᓂᒃ, ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᐊᑮᑦᑐᖅᑖᖅᐸᓪᓕᐊᓪᓗᐊᙱᑦᑐᖅ ᐱᔾᔪᔾᔨᓪᓗᓂᒋᑦ 
ᐅᑐᖅᑐᐊᓛᑐᐃᓐᓇᕆᐊᖃᖅᑐᑦ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᑯᐊᐸᕇᓴᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ. ᑕᒪᓐᓇ ᐱᓕᕆᔾᔪᑕᐅᕙᓚᐅᖅᑐᖅ ᐊᑐᖅᑕᐅᔪᓐᓃᖅᐳᖅ. 
ᐊᑐᖅᑐᐊᕈᓐᓇᑐᐃᓐᓇᕆᐊᓖᑦ ᐊᓯᐊᓅᖅᑎᑕᐅᖔᖃᑦᑕᓕᖅᐳᑦ 
ᐱᓕᕆᐊᒃᓴᖁᑎᒃᑲᓐᓂᕐᓄᑦ ᐱᔭᐅᔪᓐᓇᕐᒥᔪᓄᑦ ᐃᑲᔪᖅᑕᐅᖁᓪᓗᒋᑦ 
ᐱᓕᕆᐊᖁᑎᖏᑎᒍ ᐱᔭᕆᐊᖃᒃᑕᖏᑦ ᐊᑐᖅᑐᐊᓚᐅᓐᖏᓂᖏᓐᓂ 
ᐃᑲᔪᖅᑕᐅᖃᑦᑕᕐᓂᐊᓕᕐᓂᕐᒥᓄᑦ ᑯᐊᐸᕇᓴᒃᑯᓐᓄᑦ. 

ᐊᑐᓕᖁᔭᐅᔪᖅ. ᑮᓇᐅᔭᖅᑖᖅᑎᑦᑎᓚᐅᖅᑎᓐᓇᑎᒃ ᐊᑐᖅᑐᐊᖅᑕᐅᔪᒥᒃ 
ᐃᓚᖓᓂᓪᓘᓐᓃᑦ ᐊᑐᖅᑐᐊᖅᑕᐅᔪᒥᒃ, ᑯᐊᐳᕇᓴᓐ ᖃᐅᔨᒋᐊᓪᓗᐊᖅᑐᖅ 

• ᐊᑐᖅᑐᐊᕈᓐᓇᕐᓂᖅ ᐊᖏᖅᑕᐅᓯᒪᖕᒪᖔᑦ ᓈᒻᒪᒃᑐᓄᑦ ᓴᙱᓐᓂᖃᖅᑐᓄᑦ 
ᐊᒻᒪ ᑮᓇᐅᔭᖅᑖᖅᑎᑦᑎᓂᖅ ᐃᑲᔪᖅᓱᖅᑕᐅᑦᑎᐊᕐᒪᖔᑦ ᑎᑎᖅᑲᕐᓄᑦ ᓲᕐᓗ 
ᐊᑭᓕᖅᑕᐅᔪᒪᔾᔪᑎᓂᒃ ᓂᐅᕕᖅᑎᑦᑎᕙᒃᑐᓂᑦ, ᑮᓇᐅᔭᓕᕆᔪᓄᑦ ᑎᑎᖅᑲᑦ 
ᓴᖅᑭᔮᖅᑐᓂᒃ ᐊᑭᓕᖅᑕᐅᔭᕆᐊᓕᖕᓂᒃ, ᓱᓕᓂᕋᐃᔾᔪᑎᒥᒃ ᒪᓕᒐᓕᕆᔨᓂᒃ 
ᓴᐳᒻᒥᔭᐅᔭᕆᐊᓖᑦ ᐅᕝᕙᓘᓐᓃᑦ ᓇᖕᒥᓂᕆᔭᕐᓄᑦ ᓇᓪᓕᐅᒃᑯᒫᖅᓯᐅᑏᑦ 
ᑎᑎᕋᖅᑕᐅᓚᐅᕐᓂᖏᓐᓂᒃ ᒪᓕᒃᖢᒍ ᐊᑐᖅᑐᐊᕐᓂᕐᒥᒃ ᐊᖏᖅᓯᓂᕐᒧᑦ 
ᑕᑕᑎᕈᖅ, ᐊᒻᒪ ᐊᑎᓕᐅᖅᓯᒪᔪᑦ ᐊᑐᖅᑐᐊᕐᓂᕐᒧᑦ ᐊᖏᕈᑏᑦ; ᐊᒻᒪ 

• ᐊᑎᓕᐅᖅᓯᔪᑦ ᓯᒃᑭᓂᒃ ᐱᑎᑕᐅᖃᑦᑕᕆᐊᒃᓴᖏᓐᓂᒃ ᓈᒻᒪᒃᑐᓂᒃ 
ᑎᑎᖅᑲᕐᓂᒃ ᐃᑲᔪᖅᓱᖅᑐᓂᒃ ᐊᑎᓕᐅᖅᓯᓚᐅᖅᑎᓐᓇᒋᑦ ᓯᒃᑭᒥᒃ 
ᐅᕝᕙᓘᓐᓃᑦ ᐊᖏᖅᓯᓚᐅᖅᑎᓐᓇᒋᑦ ᖃᕋᓴᐅᔭᒃᑯᑦ ᓅᑕᐅᓂᖏᓐᓄᑦ 
ᑮᓇᐅᔭᑦ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᑯᐊᐸᕇᓴᒃᑯᑦ ᐊᖏᖅᐳᑦ ᑖᑦᓱᒧᖓ 
ᐊᑐᓕᖁᔨᔾᔪᑎᒧᑦ ᐊᒻᒪᓗ ᐃᓚᒋᓕᐅᔾᔨᓯᒪᓕᕇᖅᖢᑎᒃ ᑖᒃᑯᓄᖓ 
ᐊᑐᖅᑐᐊᖅᑕᐅᑎᓂᐊᖅᑕᖏᓐᓄᑦ ᕿᒥᕐᕈᓂᕐᒥᓄᑦ ᐊᒻᒪᓗ ᓈᒪᒃᓴᕐᓂᕐᒥᓄᑦ 
ᐱᓕᕆᔾᔪᑎᒋᕙᒃᑕᖏᑕ. 

ᑯᐊᐳᕇᓴᓐ ᐊᐅᓚᑦᑎᐊᓚᐅᙱᑦᑐᖅ ᒥᐊᓂᖅᓯᑦᑎᐊᙱᖦᖢᓂᓗ 
ᐊᑐᖅᑐᐊᖅᑎᑕᒥᓂᒃ 

ᐊᑐᖅᑐᐊᖅᑕᐅᔪᑦ ᐊᐅᓚᑕᐅᓂᖏᑦ ᐊᒻᒪ ᓇᐅᑦᑎᖅᓱᖅᑕᐅᓂᖏᑦ 
ᐱᒻᒪᕆᐅᕗᖅ ᐅᑎᖅᑎᑕᐅᓇᓱᖕᓂᕐᒧᑦ ᐊᑐᖅᑐᐊᖅᑕᐅᓚᐅᖅᑐᓂᒃ, ᒪᓕᖕᓂᕐᒧᑦ 
ᒪᓕᒃᑕᒃᓴᖏᓐᓂᒃ ᐊᑐᖅᑐᐊᕐᓂᕐᒧᑦ ᐊᖏᕈᑎᓂᒃ, ᐊᒻᒪ ᐅᖓᓯᒃᑐᒧᑦ 
ᑲᔪᓯᑦᑎᐊᕈᓐᓇᕐᓂᖓ ᑯᐊᐳᕇᓴᓐ. ᓇᐅᑦᑎᖅᓱᒐᔪᖃᑦᑕᕐᓂᖅ 
ᓇᓗᓇᐃᖅᓯᓇᔭᖅᐳᖅ ᐊᑐᖅᑐᐊᕐᓂᕐᒥ ᓄᑖᙳᖅᑎᑕᐅᔭᕆᐊᖃᖅᑐᓂᒃ ᐊᒻᒪ 
ᐅᑎᕐᕕᐅᔭᕆᐊᖃᖅᑐᓂᒃ. ᓇᓗᓇᐃᖅᓯᓇᔭᕐᒥᔪᖅ ᓇᓕᐊᖕᓂᑐᐃᓐᓇᖅ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

48. 

49. 

51. 

ᐊᑐᖅᑕᐅᔭᕆᐊᓕᖏᓂᒃ ᐊᑐᖅᑐᐊᕐᓂᕐᒥ ᑭᖑᕙᕈᑕᐅᔪᓂᒃ, ᓲᕐᓗ ᐋᖅᑭᒋᐊᕐᓂᕐᒥᒃ, 
ᐅᑎᕐᕕᐅᔭᐅᓂᕐᒧᑦ ᐊᑐᖅᑕᐅᕙᒃᑐᑦ, ᐊᒻᒪ ᐃᖅᑲᖅᑐᐃᕕᒃᑎᒍᑦ ᓄᖅᑲᖅᑎᑕᐅᔪᑦ.  

ᑯᐊᐳᕇᓴᓐ ᐅᓂᒃᑳᓕᐅᖃᑦᑕᓚᐅᙱᑦᑐᑦ ᐊᒻᒪ ᐊᑐᖅᑐᐊᕐᓂᕐᒧᑦ 
ᐅᑎᖅᑎᑕᐅᔪᑦ ᓈᓴᐅᑎᖁᑎᖏᑦ ᓈᓴᐅᑎᖁᑎᓄᑦ ᐊᔾᔨᒌᖕᒪᖔᑕ 
ᖃᐅᔨᓴᒋᐊᖅᑕᐅᓚᐅᙱᑦᑐᑦ. ᑮᓇᐅᔭᓕᐊᕆᐊᕆᔭᕐᓂᒃ ᖃᐅᔨᓴᒻᒪᕆᖕᓂᑦᑎᓐᓂ 
ᖃᐅᔨᓚᐅᖅᑐᒍᑦ ᑯᐊᐳᕇᓴᓐ ᐃᓚᓐᓂᒃᑯᑦ ᖃᐅᔨᒋᐊᖅᐸᓚᐅᙱᑦᑐᑦ 
ᐊᔾᔨᒌᖕᒪᖔᑕ ᑕᖅᑭᑕᒫᑦ ᐊᑐᕐᕕᐅᖃᑦᑕᖅᑐᑦ ᐊᑐᖅᑐᐊᖅᑕᐅᔪᓄᑦ ᐊᒻᒪ 
ᓂᕆᐅᒋᔭᖏᑦ ᐅᑎᖅᑎᑕᐅᕝᕕᒃᓴᖄᓂᒃᑐᑦ. ᑕᐃᒪᐃᓐᓂᖓᓄᑦ, ᓇᓕᐊᑐᐃᓐᓇᐃᑦ 
ᐅᑎᖅᑎᑕᐅᓚᐅᙱᑦᑐᑦ ᐅᔾᔨᕆᔭᐅᓚᐅᙱᑦᑐᑦ. ᓱᓪᓗᓂ ᐊᒃᓱᓪᓘᓐᓃᑦ 
ᑎᑎᖅᑲᖃᕐᕕᖕᓂ 6-ᓂ, ᑯᐊᐳᕇᓴᒃᑯᑦ ᐅᑎᖅᑎᑕᐅᓚᐅᙱᑦᑐᑦ ᐊᕐᕌᒍᒥ 
ᖃᖓᒃᑰᖅᐸᒃᖢᑎᒃ ᐅᔾᔨᕆᔭᐅᕙᙱᖦᖢᓂᓗ.  

ᐊᒻᒪᐃᓛᒃ, ᑮᓇᐅᔭᓕᐊᕆᐊᕆᔭᑦ ᖃᐅᔨᓴᒻᒪᕆᒃᑎᓪᓗᑎᒍᑦ, ᑯᐊᐳᕇᓴᓐ 
ᓂᐅᕕᓚᐅᖅᐳᖅ ᖃᕋᓴᐅᔭᒃᑰᕈᑎᒥᒃ ᑕᐃᔭᐅᔪᒥᒃ The Exceptional Assistant 
(TEA) ᑐᑭᖃᖅᖢᓂ ᐃᑲᔪᖅᑎᒻᒪᕆᒃ ᐃᑲᔪᖅᓱᕐᓂᐊᕐᒪᑦ ᐊᑐᖅᑐᐊᖅᑎᑦᑎᓂᕐᒧᑦ 
ᐱᓕᕆᐊᒃᓴᖓᓂᒃ. ᓇᓂᓯᓚᐅᖅᐳᒍᑦ ᐊᒥᓱᓂᒃ ᑕᒻᒪᖅᓯᒪᔪᓂᒃ ᖃᐅᔨᒃᑲᐃᔾᔪᑎᓂᑦ 
ᐃᓕᐅᖅᑲᖅᑕᐅᓚᐅᖅᑐᓂᑦ ᖃᕋᓴᐅᔭᒃᑰᕈᑎᒥᒃ, TEA. ᑕᐃᒪᐃᓐᓂᖓᓄᑦ, 
ᕿᑐᕐᖏᐅᕈᑏᑦ ᐊᒻᒪ ᐅᑎᖅᑎᑕᐅᓂᖏᑦ ᑲᑎᔅᖢᒋᑦ ᑮᓇᐅᔭᑦ ᑕᒻᒪᖅᓯᒪᓪᓗᑎᒃ 
ᓇᐃᓴᖅᑕᐅᓚᐅᖅᑐᑦ 14-ᓂ 62-ᓂᑦ ᐊᑐᖅᑐᐊᖅᑕᐅᔪᓂᑦ, ᐅᕝᕙᓘᓐᓃᑦ 23 ᐳᓴᑦ 
ᐊᕙᓗᐊᓂ ᑕᒪᒃᑭᑦᑐᓂᑦ ᐊᑐᖅᑐᐊᖅᑕᐅᔪᓂᑦ.  

ᐅᔾᔨᕆᓚᐅᕐᒥᔭᕗᑦ ᒪᓕᒃᑕᒃᓴᑦ ᐊᑐᖅᑐᐊᕐᓂᕐᒧᑦ ᐊᓯᔾᔨᖅᑕᐅᔪᕕᓃᑦ 
ᐊᖏᖅᑕᐅᖅᑳᓚᐅᖅᑎᓐᓇᒋᑦ ᑲᑎᒪᔨᓄᑦ, ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᓐ ᐱᖁᔭᖓᑕ ᐊᑐᕆᐊᖃᖅᑎᖦᖢᓂᐅᒃ. 
ᓇᓗᓇᐃᖅᓯᔪᓐᓇᓚᐅᙱᑦᑐᒍᑦ ᖃᔅᓯᐅᖕᒪᖔᑕ ᐊᑐᖅᑐᐊᕐᓃᑦ ᐊᒻᒪᓗ ᑮᓇᐅᔭᑦ 
ᖃᔅᓯᐅᓚᐅᕐᒪᖔᑦ ᑐᓂᔭᐅᔪᑦ, ᐱᔾᔪᑎᒋᓪᓗᒍ ᑎᑎᖅᑲᖃᕐᕖᑦ ᐊᒥᒐᖅᓯᓗᐊᕐᓂᖏᑦ. 
ᑖᓐᓇ ᐅᓂᒃᑳᓕᐊᖅ ᑎᑎᕋᖅᑎᓪᓗᑎᒍᑦ, ᑯᐊᐳᕇᓴᓐ ᓱᓕ ᐋᖅᑭᒃᓱᐃᓇᓱᓚᐅᖅᐳᖅ 
ᒪᓕᒃᑕᒃᓴᕐᒥᓂᒃ ᐊᑐᖅᑐᐊᖅᑕᐅᔪᓄᑦ.  

ᓄᓇᕗᒻᒥ ᓇᖕᒥᓂᖃᕐᓂᕐᒧᑦ ᑮᓇᐅᔭᒃᑯᕕᒃ ᑲᐊᐳᕇᓴᓐ 
ᓱᒃᑲᐃᓗᐊᖅᖢᑎᒃ ᑲᒪᒋᔭᖃᓚᐅᖅᐳᑦ ᐊᑐᖅᑐᐊᖅᑕᐅᔪᑦ 
ᐅᑎᖅᑎᑕᐅᙱᑦᑐᓂᒃ ᓴᐳᒻᒥᓂᕐᒥᓄᒃ ᑮᓇᐅᔭᓕᐅᕋᓱᐊᕈᑎᒥᓂᒃ. 
ᖃᐅᔨᓚᐅᖅᐳᒍᑦ ᐅᑎᖅᑎᑕᐅᓇᒍᑦᑎᐊᙱᖢᐊᖅᑐᑦ ᐊᒻᒪ ᐅᑎᕐᕕᕙᒃᑐᑦ 
ᐅᑎᑦᑎᑦᑎᓂᕐᒧᑦ ᑭᖑᕙᖅᑐᑦ ᐊᔾᔨᒌᙲᑦᑕᖅᖢᑎᒃ, ᐃᓛᓐᓂᒃᑯᑦ 
ᐅᑎᕐᕕᐅᔭᐅᓇᓱᓗᐊᖅᐸᙱᖦᖢᑎᒃ ᐊᒻᒪ ᐃᓛᓐᓂᒃᑯᑦ 
ᐅᑎᕐᕕᐅᔭᐅᓇᓱᕐᔪᐊᖅᐸᒃᖢᑎᒃ. ᐊᒃᓱᓪᓘᓐᓃᑦ ᐱᖓᓱᐃᖅᓱᖅᖢᑎᒃ 
ᐊᑐᖅᑐᐊᖅᑎᐅᔪᓄᑦ ᑭᖑᕙᕐᔪᐊᖅᓯᒪᔪᓄᑦ ᐊᒥᓱᓄᑦ ᐊᕐᕌᒍᓄᑦ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓ ᖃᓄᐃᓕᐅᓗᐊᓚᐅᙱᑦᑐᑦ. 
ᐃᖅᑲᓇᐃᔭᖅᑏᑦ ᑕᓯᐅᖅᑕᐅᔭᕆᐊᓖᑦ ᖃᓄᖅ ᐃᓱᒪᓕᐅᕆᐊᒃᓴᖅ ᑭᓱᑦ 
ᓈᒻᒪᖕᒪᖔᑕ ᖃᖓᒃᑯᑦ.  



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

52. 

53. 

54. 

55. 

ᓱᕋᐃᓂᕐᒧᑦ ᓇᓪᓕᐅᒃᑯᒫᑦ ᐊᑐᕈᓐᓃᖅᑎᓪᓗᒋᑦ 
ᓄᑖᙳᖅᑎᒋᐊᖅᑕᐅᓯᒪᙱᑦᑐᑦ. ᑯᐊᐳᕇᓴᐅᑉ ᓱᕋᐃᓂᕐᒧᑦ ᓇᓪᓕᐅᒃᑯᒫᖁᑎᖏᑦ 
ᑎᑎᕋᖅᑕᐅᖃᑦᑕᕋᓗᐊᕐᒪᑕ ᒪᓕᒐᓕᕆᔨᒧᑦ ᑭᒡᓕᖃᑐᒧᑦ ᐊᕐᕌᒍᓄᑦ. ᔫᓐ 2006-ᒥ, 
ᑯᐊᐳᕇᓴᐅᑉ ᑮᓇᐅᔭᓕᐊᕆᐊᕆᔭᖏᑦ ᖃᐅᔨᓴᒻᒪᕆᒃᑎᓪᓗᑎᒍᑦ, ᖃᐅᔨᓚᐅᖅᑐᒍᑦ 
5-ᓂ 62-ᓂᑦ ᑎᑎᖅᑲᖃᕐᕕᖕᓂᑦ ᐱᔪᓐᓇᐅᑎᖃᕐᓂᖅ ᐊᑭᓕᒃᓴᓖᑦ ᐱᖁᑎᖏᓐᓂᒃ 
ᐸᐸᑦᑎᔪᓐᓇᕐᓂᕐᒧᑦ ᐱᒋᔭᕐᓄᑦ ᓱᕋᐃᓂᕐᒧᑦ ᓇᓪᓕᐅᒃᑯᒫᓕᐊᕆᔭᕐᓄᑦ 
ᐊᑐᕈᓐᓃᖅᑐᕕᓃᑦ. ᑖᓐᓇ ᑐᑭᖃᖅᐳᖅ ᐊᑐᖅᑐᐊᖅᑐᖅ 
ᐅᑎᖅᑎᑦᑎᖃᑦᑕᕈᓐᓃᖅᐸᑦ ᐊᑐᖅᑕᐊᓚᐅᖅᑕᒥᓂᒃ, ᑯᐊᐳᕇᓴᓐ ᑖᒃᑯᓂᖓ 
ᐱᒋᔭᕐᓂᒃ ᐱᖅᑳᕈᓐᓇᕋᔭᙱᑦᑐᖅ ᐊᑐᕐᕕᐅᔪᓐᓇᐃᓪᓕᔪᓐᓇᖅᖢᓂᓗ 
ᑮᓇᐅᔭᖁᑎᒥᓂᒃ. ᑖᓐᓇ ᑲᑎᒪᔨᓄᑦ ᑐᓴᖅᑎᓚᐅᖅᑕᕗᑦ ᑮᓇᐅᔭᓕᕆᐊᕆᔭᑦ 
ᖃᐅᔨᓴᒻᒪᕆᒃᑎᓪᓗᑎᒍᑦ, ᑕᐃᒪᙵᓂᓗ ᑯᐊᐳᕇᓴᓐ ᒪᓕᒐᕆᔨᑖᖅᓯᒪᕗᖅ 
ᕿᒥᕐᕈᐊᕐᓂᐊᕐᒪᑦ ᓱᕋᐃᓂᕐᒧᑦ ᓇᓪᓕᐅᒃᑯᒫᓂᒃ ᐊᒃᑐᐊᔪᓂᒃ ᐊᑐᖅᑐᐊᖅᑎᑕᐅᔪᓄᑦ. 
ᑮᓇᐅᔭᓕᐊᕆᐊᕆᔭᑦ ᖃᐅᔨᓴᒻᒪᕆᒃᑕᑦᑕ ᐃᓱᐊᓂ, ᓱᓕ ᐱᐊᓂᒃᑕᐅᓚᐅᙱᓚᖅ 
ᓄᑖᙳᖅᑎᑕᐅᓂᖏᑦ ᕿᒥᕐᕈᐊᖅᑎᑕᐅᓂᖏᑦ ᓱᕋᐃᓂᕐᒧᑦ ᓇᓪᓕᐅᒃᑯᒫᑦ.  

ᐊᑐᖅᑐᐊᖅᑎᑦᑎᓂᕆᔭᑦ ᐅᐃᒍᔭᐅᖃᑦᑕᓚᐅᙱᓚᑦ. ᐊᑐᖅᑐᐊᖅᑕᑦ 
ᖃᑯᒍᑲᓪᓚᙳᖅᓯᕐᓗᒍ ᐊᑭᓕᖅᓱᒐᒃᓴᐅᕗᑦ. ᐱᐅᓯᕆᔭᐅᒡᒍᕗᖅ 
ᕿᓚᒥᐅᓈᖅᑕᖅᓯᒪᓂᖅᓯᒪᔪᓂᒃ ᐊᑭᓖᔭᕆᐊᖃᕐᓇᖅᑕᖃᖅᑎᑦᑎᕙᒡᓗᓂ ᐊᒻᒪ 
ᕿᒥᕐᕈᓇᕆᐊᖅᐸᒡᓗᒋᑦ. ᑕᐃᒃᑯᓇᓂ 17ᓂ ᑎᑎᖅᑲᖃᕐᕕᖕᒦᑦᑑᑎᒋᔭᓂ 
ᕿᒥᕐᕈᔭᑦᑎᓐᓂ 6ᖑᔪᑦ ᐊᑐᖅᑐᐊᖅᑎᑕᑦ ᐅᐃᒍᓯᔾᔪᔾᔭᐅᓯᒪᓚᐅᙱᓚᑦ 
ᐃᓱᓕᔾᔪᔾᔨᓯᒪᖕᒪᑕ ᐊᑭᓕᖅᓱᐃᓂᒃᓴᕋᔭᒥᓂᒃ ᑭᓯᐊᓂᓗ ᐊᑐᖅᑐᐊᖅᑕᑦ 
ᐊᑭᓕᖅᑕᐅᕌᓂᒃᓯᒪᖕᒥᓇᑎᒃ. ᐃᓚᖓᓐᓂ ᐊᑭᓕᖅᓱᐃᓂᒃᓴᕆᔭᖅ 
ᐃᓱᓕᓚᐅᖅᓯᒪᓐᓂᖅᖢᓂ ᐊᕐᕌᒍᑦ ᑕᓪᓕᒪᑦ ᐊᓂᒍᖅᓯᒪᓕᖅᖢᑎᒃ. 
ᐊᖏᖃᑎᒌᒍᓐᓃᕋᔭᕐᓂᖅᐸᑎᒃ ᐊᑐᖅᑐᐊᖅᑐᖅ ᐊᑐᕋᔭᖅᑑᒐᓗᐊᑦ ᖃᓄᖅ 
ᐊᑭᓕᒃᓴᐃᔭᓪᓗᐊᕐᓂᖅᑕᖃᕐᒪᖓᑦ ᖃᓄᕐᓗ ᒪᓕᒐᒃᓴᓕᖅᑕᐅᓯᒪᖕᒪᖔᑦ 
ᖃᐅᔨᑦᑎᐊᒐᒃᓴᐅᙱᑐᐃᓐᓇᕆᐊᖃᖅᐳᑦ ᐊᒻᒪ ᑕᐃᒪᐃᓐᓂᑯᐊᓄᑦ 
ᐊᑐᖅᑎᑕᐅᓇᓱᒍᓐᓇᙱᓐᓇᔭᕐᒪᖔᑕ.  

ᖃᐅᔨᓴᕐᓇᕆᐊᖅᑕᖃᖅᐸᖕᓂᖅ ᐊᑐᖅᑐᐊᑕᐅᔪᓂᒃ ᐱᕐᔪᐊᖑᓂᖃᖅᐳᖅ 
ᑯᐊᐳᕇᓴᓐ ᐊᐅᓚᓐᓂᕆᔭᖓᓄᑦ ᑮᓇᐅᔭᙳᖅᑎᑦᑐᓐᓇᖅᑕᖁᑎᖏᓐᓄᓪᓗ. 
ᐊᑐᖅᑐᖅᑐᐊᕐᓂᕆᔭᑦ ᐃᓱᓕᖃᑦᑕᕐᓂᕆᔭᖏᑦ ᐅᐃᒍᔭᐅᕙᒐᑎᒃ ᖃᐅᔨᒪᓇᕈᑕᐅᕗᖅ 
ᑮᓇᐅᔭᑎᒍᑦ ᖃᐅᔨᓴᖃᑦᑕᕐᓂᒃᑯᓪᓗ ᐊᐅᓚᑦᑎᓂᕆᔭᑦ 
ᐊᑑᑎᖃᙱᑦᑕᕆᐊᒃᓴᖏᓐᓂᒃ. 

ᐃᖕᒥᖕᓅᖓᔪᓂᒃ ᐅᓂᒃᑳᓕᐅᕐᓂᖅᑕᖃᑏᒻᒪᑦ. ᐃᖕᒥᖕᓄᑦ 
ᐅᓂᒃᑳᓕᐅᕈᓯᖅ ᐃᖅᑲᓇᐃᖅᑎᒋᔭᓄᑦ ᐊᑐᖅᑕᐅᔪᓐᓇᖅᐸᖕᒪᑦ 
ᖃᓄᐃᓕᐅᕆᖃᓕᕐᓂᕆᔭᒥᓂᒃ ᐱᓕᕆᐊᖃᕈᓐᓇᖁᓪᓗᒋᑦ ᒪᓕᒃᖢᒋᑦ 
ᐱᓕᕆᐊᒃᓴᖁᑎᒋᔭᒥ ᐊᒻᒪ ᐱᓕᕆᓂᕆᖃᑦᑕᖅᑕᒥ ᒥᒃᓵᓄᑦ. 
ᐊᑐᕐᓂᖃᑦᑎᐊᕈᓐᓇᖁᓪᓗᒍ, ᑕᒻᒪᖅᓯᒪᓂᖃᙱᑦᑕᕆᐊᖃᕐᒪᑦ, 
ᓈᒻᒪᓈᖅᓯᒪᓂᖃᕆᐊᖃᖅᖢᓂᓗ ᑭᖑᕙᓯᒐᓂ ᐊᒻᒪ ᐃᓗᐃᑦᑑᔭᕆᐊᖃᖅᖢᓂ. 
ᖄᒃᑲᓐᐊᒍᓪᓗ, ᑐᓴᐅᒪᓕᖅᑎᑕᐅᓂᒃᑯᑦ ᓴᖅᑭᑎᑕᐅᔪᑦ ᐅᓂᒃᑳᓕᐊᖑᔪᑎᒍᑦ 

57. 

58. 

ᓴᖅᑭᑦᑐᖅᑕᖃᕋᔭᖅᐸᑦ ᐊᑲᐅᙱᓕᐅᕈᑎᑕᖃᓕᕐᓂᖓᓂᒃ, ᒥᐊᓂᖅᓯᔨᒋᔭᑦ 
ᐱᓕᕆᑲᐅᑎᒋᓂᖃᕆᐊᖃᖅᐳᑦ ᐋᖅᑭᒃᓯᒋᐊᕐᓂᖃᕐᓂᕐᒥᒃ ᑭᖑᕙᓯᙱᑦᑐᒥᒃ. 

ᐅᔾᔨᕆᔭᕆᐊᓂᒃᓯᒪᓂᕋᖅᑕᐅᔪᖅ, ᑯᐊᐅᕇᓴᓐ ᐊᑭᓕᖅᓯᐊᓂᒃᓯᒪᕗᑦ 
ᑐᓴᐅᒪᑎᑦᑎᔾᔪᓯᐅᕈᑎᒃᓴᒥᒃ ᖃᕋᓴᐅᔭᒃᑯᑦ “The Exceptional Assistant” 
(TEA), ᐊᑐᕋᔭᖅᑕᒥᓂᒃ ᒥᐊᓂᖅᓯᓂᕐᒥᓄᑦ ᐊᑐᖅᑐᐊᖅᑐᑦ 
ᖃᓄᐃᑉᐸᓪᓕᐊᓂᕆᔭᖏᓐᓄᑦ. ᑕᒡᕘᓇ ᐊᔾᔨᒌᙱᑦᑐᑦ ᑲᑎᖅᓱᖅᑕᐅᔪᓐᓇᖅᐳᑦ, 
ᓲᕐᓗ ᖃᓄᑎᒋ ᕿᕐᖏᐅᕐᓂᕐᒥᒃ ᐊᑭᓕᖅᓱᐃᓪᓗᐊᕐᒪᖔᑦ, ᖃᓄᑎᒋ 
ᐊᑭᓕᖅᓱᐃᔅᓲᔭᖅᑎᒋᓂᐊᕐᒪᖔᑦ, ᖃᖓᒧᑦ ᐊᑐᖅᑐᐊᕐᓂᖃᕐᒪᖔ, ᐊᒻᒪ ᖃᓄᑎᒋ 
ᐊᑭᓕᖅᓱᐃᖃᑦᑕᕋᔭᕐᒪᖔ ᐊᑭᓕᒃᓴᕆᔭᒥ ᐊᒥᐊᒃᑯᖓᓄᑦ. ᑭᓯᐊᓂᓕ, 
ᖃᐅᔨᓚᐅᖅᐳᒍᑦ ᑯᐊᐳᕇᓴᓐ ᑕᒪᑐᒥᖓ ᐊᑐᖅᑎᑦᑎᙱᒻᒪᑦ ᐊᓯᖔᖓᓂᒡᓘᓐᓃᑦ 
ᐊᑐᖅᑎᑦᑎᖕᒥᓇᑎᒃ ᐅᓂᒃᑳᓕᐅᕈᓐᓇᐅᑎᒋᔪᓐᓇᖅᑕᒥᒃ 
ᓴᖅᑭᑎᑦᑎᔾᔪᑎᒃᓴᕆᔪᓐᓇᖅᑕᒥᓂᒃ, ᑕᒪᓐᓇ ᐊᑐᖅᑕᐅᒍᓂ ᑕᐃᒪᐃᑦᑐᓂᒃ 
ᐅᓂᒃᑳᓕᐅᕈᓐᓇᐅᑎᖃᕈᓐᓇᑦᑎᐊᕋᓗᐊᖅᑎᓪᓗᒍ. 

ᖃᐅᔨᓚᐅᖅᐳᒍᑦ ᐅᓂᒃᑳᓕᐊᑦ ᐃᓚᖏᑦ ᑎᑎᕋᖅᑕᐅᖃᑦᑕᓚᐅᖅᐳᑦ ᐊᒻᒪ 
ᑐᓴᐅᒪᔾᔪᑎᒃᓴᑦ ᐃᓚᖏᑦ ᑲᑎᒪᔨᓄᐊᖅᑕᐅᕙᓚᐅᖅᐳᑦ, ᑭᓯᐊᓂ ᑲᑎᒪᔨᑦ 
ᑐᒃᓯᕋᖃᑦᑕᐅᔭᖃᑦᑕᓕᕌᖓᑕ. ᑐᓴᐅᒪᔾᔪᑎᑖᕆᑎᑕᕐᓗ 
ᓇᓗᓇᐃᖅᓯᓯᒪᑐᐃᓐᓇᖃᑦᑕᓚᐅᖅᐳᖅ ᖃᓄᐃᓕᓂᕆᕕᓂᕆᔭᕕᓂᐅᓪᓗᑎᒃ 
ᐅᕝᕙᓘᓐᓃᑦ ᐊᑐᖅᑐᐊᖅᑕᐅᔪᑦ, ᐊᒻᒪ ᐅᔾᔨᕈᓱᓚᐅᕆᓪᓗᑕ ᑐᓴᐅᒪᔾᔪᓯᖅᓯᔾᔪᑎᑦ 
ᐃᓚᑰᓪᓗᑎᒡᓘᓐᓃᑦ ᑕᒻᒪᖅᓯᒪᓪᓗᑎᒡᓘᓐᓃᑦ. ᐊᒻᒪᒃᑲᓐᓂᖅ ᓱᓕ, 
ᑐᑭᓯᓇᖅᓯᑎᑦᑎᓂᖅᑕᖃᖃᑦᑕᓚᐅᕋᓂ ᑕᐃᒃᑯᓄᖓ ᐊᑐᖅᑐᐊᖅᑐᑦ ᖃᓄᐃᒻᒪ 
ᑭᖑᕙᓯᖕᒫᖓᑕ ᐊᑭᓕᖅᓱᐃᓂᕆᔭᒥᓂᒃ. 

ᐊᑐᓕᖁᔭᐅᔪᖅ. ᓄᓇᕘᑉ ᒐᕙᒪᒃᑯᖏᑦ ᑕᐃᒪᐃᒃᑲᓗᐊᕐᒪ `ᖓᑕ 
ᖃᐅᔨᒪᓇᓱᒋᐊᖃᖅᐳᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 

• ᓇᓗᓇᐃᖅᓯᖕᒪᖔᑕ ᑐᓴᐅᒪᑎᑦᑎᔾᔪᑎᒋᔭᕆᐊᖃᖅᑕᒥᓂᒃ 
ᓇᐅᑦᑎᖅᓱᐃᓂᐊᕐᓗᑎᒃ ᖃᓄᐃᓕᐅᕐᓂᕆᓯᒪᔭᒥᓂᒃ ᐊᒻᒪ 
ᐋᖅᑭᒃᓯᓕᕐᒥᓗᑎᒃ ᐅᓂᒃ̀ᑲᓕᐊᓂᒃ ᑕᒪᑐᒥᖓ ᑐᓴᕈᓐᓇᕈᑎᒋᓂᐊᖅᑕᒥᓂᒃ 
ᑐᓴᐅᒪᔭᕆᐊᓕᖕᒥᓂᒃ. ᐅᓂᒃᑳᓕᐊᑦ ᑐᓐᓂᖅᓴᐅᑕᐅᓪᓗᐊᖅᐳᑦ 
ᑐᓴᕆᐊᓕᖕᓄᑦ ᐃᖅᑲᓇᐃᔭᖅᑎᓄᑦ ᐊᒻᒪ ᕿᒥᕐᕈᓇᒃᑕᐅᔭᕆᐊᖃᖅᖢᑎᒃ 
ᐊᒻᒪ ᐋᖅᑭᒋᐊᕈᑎᒃᓴᑦ ᐊᑐᓕᖅᑕᐅᔭᕆᐊᖃᖅᖢᑎᒃ 
ᑕᐃᒪᐃᑦᑐᓐᓇᕐᓂᖅᑕᖃᕌᖓ; ᐊᒻᒪ  

• ᑐᑭᓯᓯᒪᓂᖃᕐᓗᑎᒃ ᐅᓂᒃᑳᓕᐅᕈᓐᓇᕐᓂᕆᔭᖓᓂᒃ 
ᑐᓴᐅᒪᔾᔪᑎᓕᐅᕈᓐᓇᐅᑎᒋᓕᓵᖅᑕᒥᓂᒃ ᖃᕋᓴᐅᔭᒃᑰᕈᑎᒥᒃ ᑕᐃᔭᖅ TEA. 
ᑕᐃᒪᐃᑦᑕᕆᐊᖃᕈᑎᒡᓗ, ᑕᒪᑐᒥᖓ ᑐᓴᐅᒪᔾᔪᑎᑖᕐᕕᒋᔭᑦ 
ᐃᓕᓐᓂᐊᖅᑎᑦᖁᔭᐅᖕᒥᓗᓂ. 

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᒐᕙᒪᒃᑯᑦ ᐊᖏᖃᑎᖃᒃᐳᑦ ᑖᒃᑯᓂᖓ 
ᒪᕐᕉᖕᓂᒃ ᐊᑐᓕᖁᔨᔾᔪᑏᖕᓂᒃ. ᑯᐊᐸᕇᓴᒃᑯᑦ ᐊᐅᓚᑦᑎᔨᖏᑦ ᐱᓕᕆᐊᖃᕐᒪᑕ 
ᐋᖅᑭᒃᓯᓇᓱᐊᖅᖢᑎᒃ ᐱᕕᒃᓴᖃᑦᑎᐊᖅᑎᑦᑎᓂᒃᑯᑦ, ᓇᓚᐅᑦᑎᑦᑎᐊᖅᑐᒃᑯᓪᓗ 

ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

ᐅᓂᒃᑳᖅᓯᒪᔪᑦ ᐊᑐᖅᑕᐅᓚᕆᖁᓪᓗ’ᖏᑦ ᑕᐃᒪᖖᒐᓕᒫᖅ ᖃᐅᔨᒪᔭᐅᒋᐊᕐᓗᑎᒃ 
ᖃᐅᔨᓇᓱᐊᖅᑕᐅᕙᒡᓗᑎᒡᓗ ᐃᑲᔪᖅᑕᐅᕙᒃᑐᑦ ᑎᑎᕋᖅᓯᒪᔪᒃᑯᕕᖏᑦ 
ᐱᔭᕇᖅᑕᐅᕙᒡᓗᑎᒃ ᐱᓕᕆᐊᖑᕕᒋᕙᒃᑕᖏᑎᒍ ᑕᐅᕗᓐᖓᓕᒫᖅ 
ᐊᑐᖅᑐᐊᒐᖃᕐᓂᓕᒫᖓᓂ. ᑯᐊᐸᕇᓴᒃᑯᑦ ᐋᖅᑭᒃᓱᐃᕙᓪᓕᐊᕗᑦ ᐃᓕᓐᓂᐊᕈᑎᒥᒃ 
ᐸᕐᓇᒍᑎᒥᒃ ᐃᖅᑲᓇᐃᔭᖅᑎᖏᑦ ᐱᓕᕆᔪᓐᓇᕐᓂᓕᒫᒥᓄᑦ 
ᐅᓂᒃᑳᖅᓯᒪᔪᓕᐅᖃᑦᑕᖁᓪᓗᒋᑦ ᐱᔪᓐᓇᕐᓂᕐᒥᓄᑦ ᐊᔾᔨᐅᖏᑦᑐᒃᑯᑦ ᐃᑲᔪᕈᑎᒃᑯᑦ 
ᐃᓚᒋᓗᓂᐅᒡᓗ, ᑐᑭᖃᑦᑎᐊᕐᓗᑎᒃ ᐅᓂᒃᑳᖅᓯᒪᔪᑦ ᐱᓕᕆᐊᖑᕙᓪᓕᐊᓕᕐᒪᑕ 
ᐃᖅᑲᓇᐃᔭᖅᑎᓄᑦ ᑐᓂᐅᖅᑲᖅᑕᐅᓪᓗᑎᒡᓗ ᑕᒪᒃᑮᖏᓐᓄᑦ ᐊᐅᓚᑦᑎᔨᓄᑦ 
ᑲᑎᒪᔨᓄᓪᓗ ᐅᖃᓕᒫᖅᑕᐅᖁᓪᓗᒋᑦ ᐱᓕᕆᒋᐊᕈᑕᐅᖁᓪᓗᒋᓪᓗ. 

ᐊᑐᓕᖁᔭᐅᔪᖅ. ᓄᓇᕗᑦ ᒐᕙᒪᖓᑦ ᑕᐃᒪᐃᒃᑲᓗᐊᕐᒪ̀ᖓᑕ 
ᖃᐅᔨᒪᓇᓱᒋᐊᖃᖅᐳᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 

• ᓇᓕᖅᑲᕇᒃᓯᓇᓱᒡᓗᑎᒃ ᐊᑐᖅᑐᐊᕐᓂᕐᒧᑦ ᐊᑭᓕᖅᓱᐃᓂᕆᔭᑦ 
ᐊᖑᒻᒪᑎᓯᒪᒐᓗᐊᕐᒪᖔᖏᑕ ᐊᑭᓕᖅᓱᐃᓂᖃᕆᐊᖃᖅᑕᒧᑦ ᑕᒪᓐᓇᓗ 
ᑭᖑᕙᓯᓗᐊᖅᑕᐃᓕᒪᔭᕆᐊᖃᖅᖢᓂ. ᐊᔾᔨᒌᙱᓐᓂᕆᔭᖅ ᖃᓄᐃᒻᒪᑦ 
ᑕᐃᒪᓕᖓᓂᖅᓯᐅᖅᑕᐅᔭᕆᖃᖅᐳᖅ; 

• ᐊᖏᐅᑎᒋᔭᖃᖅᐳᑦ ᖃᓄᑎᒌᖕᓂᕆᔭᐅᓂᐊᖅᑐᒥᒃ ᒪᓕᒐᕆᔭᐅᓂᐊᖅᑐᒥᒡᓗ 
ᐊᖏᐅᑎᒋᐊᓂᒃᓯᒪᔭᒥᓄᑦ ᐊᑐᖅᑐᐊᖅᑎᑦᑎᓂᕐᒧᑦ ᐊᒻᒪ 
ᑎᑎᖅᑲᖃᕐᕕᖕᒦᑦᑑᑎᒥᓂᒃ ᐊᖑᓯᑎᑦᑎᒋᐊᕐᓗᑎᒃ. ᐊᓯᔾᔨᖅᑎᑕᐅᓃᑦ 
ᖃᓄᑎᒌᖕᓂᕆᔭᐅᓂᕋᓯᒪᔭᒧᑦ ᐅᕝᕙᓘᓐᓃᑦ ᒪᓕᒐᕆᔭᐅᓂᕋᖅᑕᓄᑦ 
ᓈᒻᒪᖕᓂᖃᑦᑎᐊᖅᑐᒃᑯᑦ ᐊᖏᐅᑎᒋᔭᐅᔭᕆᐊᖃᖅᐳᑦ ᐊᑐᖅᓯᓂᖃᕐᓗᑎᒃ 
ᑕᐃᒪᐃᖁᔨᕙᖕᓂᕆᔭᐅᔪᓂᒃ ᐊᐅᓚᑦᑎᓂᖃᖅᑎᐅᔪᓄᑦ 
ᐊᓯᔾᔨᖅᑕᐅᓇᔭᕐᓂᖅᐸᑕ; 

• ᐃᓛᒃᑰᖓᔪᒥᒃ ᕿᒥᕐᕈᓂᖃᖃᑦᑕᖅᐳᑦ ᑐᓴᐅᒪᓂᖅᑖᕆᔭᐅᔪᓂᒃ 
ᓴᖅᑭᑎᑕᐅᔪᓂᒃ ᖃᕋᓴᐅᔭᒃᑰᕈᓐᓇᑎᑖᕆᓯᒪᔭᒧᑦ “The Exceptional 
Assistant” (TEA) ᑕᐃᒪᐃᒃᑲᓗᐊᕐᒪᖔᑦ ᖃᐅᔨᓇᓱᒃᑕᖃᒧᑦ 
ᐃᓗᐃᑦᑑᑎᑦᑎᖃᑦᑕᕋᓗᐊᕆᐊᒃᓴᖓᓂᒃ 
ᑕᒻᒪᖅᓯᒪᓂᖅᑕᖃᖃᑦᑕᙱᒃᑲᓗᐊᕆᐊᒃᓴᖓᓂᒡᓗ. ᑖᔅᓱᒥᖓ 
ᐊᑐᖅᑕᖃᕈᓐᓇᕐᓂᖅ ᖃᔅᓰᓐᓇᕐᓅᖓᔭᕆᐊᖃᖅᐳᖅ 
ᓇᐅᑦᑎᖅᓱᖅᑕᐅᑦᑎᐊᕆᐊᖃᖅᖢᓂᓗ. ᐊᓯᔾᔨᕐᓂᕆᔭᑦ ᓴᖅᑭᑦᑐᓂᒃ 
ᕿᒥᕐᕈᔭᐅᔭᕆᐊᖃᖅᐳᑦ ᐊᖏᐅᑎᒋᔭᐅᔭᕆᐊᖃᖅᖢᑎᒡᓗ;  

• ᓈᒻᓈᖅᓯᒪᔪᓂᒃ ᐱᔪᓐᓇᕐᓂᕆᑎᓯᒪᔭᓂᒡᓗ ᒪᓕᒐᓕᕆᔭᐅᑎᑦᑎᕙᒃᕗᑦ 
ᐊᑭᓕᖅᓱᖅᑕᐅᙱᓕᖅᑐᓄᑦ ᐊᑭᓕᒃᓴᕆᔭᕐᓄᑦ ᑕᐃᒪᐃᑦᑕᕆᐊᖃᕌᖓᒥᒃ; 

• ᖃᐅᔨᓴᐃᓇᕆᐊᓂᖅᑕᖃᖃᑦᑕᖅᐳᖅ ᐊᑐᖅᑐᐊᖅᑕᓂᒃ 
ᑕᐃᒪᐃᓐᓂᖅᑕᖃᑦᑎᐊᖁᓪᓗᒍ ᐅᐃᒍᓯᔭᕆᐊᖃᕐᓂᕐᒥᒃ 
ᐊᑭᓕᓱᖅᐃᓂᕆᔭᕐᓄᑦ;  

• ᕿᒥᕐᕈᕙᒡᓗᑎᒃ ᑭᖑᕙᖅᓯᒪᔪᓐᓃᖅᑎᑦᑎᕙᒡᓗᑎᒡᓗ 
ᔭᒐᐃᔾᔭᐃᒃᑯᑎᖃᕐᕕᒋᔭᑦ ᐊᑐᖅᑐᐊᖅᑕᐅᔪᓄᑦ ᐊᒻᒪ 
ᖃᐅᔨᒪᔭᖃᕋᓱᒃᐸᒡᓗᑎᒃ ᓱᓕ ᐊᑐᕋᓗᐊᕐᒪᖔᑕ. ᐊᑐᕈᓐᓃᕋᔭᖅᐸᑕ 

ᑯᐊᐳᕇᓴᓐ ᖃᓄᖅᑑᕐᓂᖃᕆᐊᖃᖅᐳᑦ ᑖᔅᓱᒥᖓ ᐊᑐᖅᑐᐊᕐᓂᐅᑉ 
ᖃᓄᐃᓕᖓᓂᕆᔭᖓᓂᒃ ᐊᒻᒪ ᐃᓚᓯᔭᕆᐊᖃᕐᒪᖔᕐᒥᒃ ᐊᓯᖏᓐᓂᒃ 
ᔭᒐᐃᔾᔭᐃᒃᑯᑎᖃᕐᓂᕆᔭᑦ ᑕᐃᒪᐃᑦᑕᕆᐊᖃᕈᑎᒃ; ᐊᒻᒪ  

• ᐋᖅᑭᒃᓯᕙᒡᓗᑎᒃ ᕿᒥᕐᕈᔭᖃᖅᐸᒡᓗᑎᒡᓗ ᐃᖕᒥᖕᓅᖓᔪᓂᒃ 
ᐅᓂᒃᑳᓕᐊᖑᓯᒪᔪᓂᒃ ᓇᐅᑎᖅᓱᐃᓇᕆᐊᖃᑦᑕᕈᓐᓇᖁᓪᓗᒋᑦ 
ᖃᓄᐃᑉᐸᓪᓕᐊᓂᕆᔭᒥᓂᒃ. ᐊᒻᒪ ᐊᓯᖏᑎᒍᑦ, ᑯᐊᐳᕇᓴᓐ 
ᑐᓴᐅᒪᓂᖃᕆᐊᖃᕐᒪᑕ ᑭᖑᕙᖅᓯᒪᓂᖃᖅᑐᓂᒃ, 
ᐅᐃᒍᓂᖅᑖᖅᑎᑦᑕᕆᐊᖃᖅᓵᓕᓂᐊᓕᖅᑐᓂᒃ, ᐊᑐᖅᑐᐊᖅᑎᑦᓂᕐᒧᑦ 
ᔭᒐᐃᔾᔭᐃᒃᑯᑎᐅᔪᓂᒃ, ᐊᒻᒪ ᐱᓯᓇᓯᐅᔪᑦ ᖃᓄᐃᓕᖓᓂᕆᔭᖏᓐᓂᒃ 
ᐱᓗᐊᖅᑐᒥ ᑕᐃᒃᑯᓄᖓ ᓇᐅᑦᑎᖅᓱᕐᓂᖅᓴᕆᔭᕆᐊᖃᕈᒥᓇᖅᓯᓯᒪᔪᓂᒃ - 
ᑕᐃᒃᑯᐊ ᐱᓯᓇᒦᑦ ᐊᑐᖅᑐᐊᕐᓂᕐᒧᑦ ᐊᑭᓕᖅᓱᐃᔪᓐᓇᕐᓂᕆᔭᖓ 
ᑭᐱᔭᐅᑐᐃᓐᓇᕆᐊᖃᕈᒥᓇᖅᓯᓯᒪᒃᐸᑦ. 

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᒐᕙᒪᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ ᐊᒻᒪᓗ ᐱᓕᕆᐊᖑᖁᔭᐅᔪᓂᒃ ᐋᖅᑭᒋᐊᕈᑎᒃᓴᓂᒃ ᐊᒻᒪᓗ 
ᐊᑐᓪᓚᕆᖁᓪᓗᒋᑦ ᑖᒃᑯᐊ ᑯᐊᐸᕇᓴᒃᑯᑦ ᐃᓚᒋᓕᐅᔨᖁᓪᓗᒋᑦ ᑖᒃᑯᓂᖓ 
ᐱᓕᕆᐊᖑᐃᓐᓇᖁᓪᓗᒋᑦ ᐱᓕᕆᐊᖁᑎᓄᑦ ᐱᓕᕆᔪᑕᐅᕙᒃᑐᑦ. ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᑲᐃᓐᓇᖅᑏᑦᓗ ᖃᐅᔨᓇᓱᐊᖅᓯᓕᕐᒪᑕ ᐃᓘᓐᓇᓕᒫᖓᓂᑦ 
ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᓯᐅᕙᑦᑐᖅ. ᑕᐃᓐᓇ ᕿᒥᕈᓂᖅ, ᐱᖃᓯᐅᔨᖕᒪᑦ 
ᐱᔪᓐᓇᕐᓂᖅᐹᖑᑎᒋᐊᕐᓗᒍ ᐊᔾᔨᐅᖏᑦᑐᒃᑯᑦ ᐃᑲᔪᖅᑕᐅᔾᔪᑎᖃᕈᓐᓇᕐᓂᐅᑉ 
ᐱᓕᕆᔪᓐᓇᕐᓂᖓ ᐊᒻᒪᓗ ᓴᓇᖃᑦᑕᕐᓂᖓᓗ ᐊᒻᒪᓗ ᐊᑐᕐᓂᖓᓄᑦ 
ᐅᓂᒃᑳᓕᐊᕆᓯᒪᔪᑦ ᓴᖅᑭᑕᐅᕙᒃᑐᑦ ᑕᒪᑐᒪᖓ ᐱᓕᕆᔾᔪᑎᒧᑦ 
ᐊᔪᕈᓐᓂᖅᒃᐸᓪᓕᑎᑦᑎᓂᐊᕐᓂᕐᒧᑦ ᑲᔪᓯᔪᒧᑦ ᖃᐅᔨᒪᓇᓱᐊᕈᑕᐅᕙᒃᑐᒧᑦ 
ᐊᑐᖅᑐᐊᕐᓂᕐᒧᑦ ᐱᓕᕆᔪᓯᐅᕙᖕᓂᐊᖅᑐᒧᑦ. 

ᑯᐊᐳᕇᓴᓐ ᐊᐅᓚᑦᑎᓂᖃᓚᐅᙱᓚᑦ ᐱᓕᕆᔾᔪᔾᔨᓪᓗᑎᒃ ᕿᑎᕐᒥᐅᑦ. 
ᐱᕙᓪᓕᖅᐸᓪᓕᖅᑐᓕᕆᔨᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑎᒥᙳᖅᑎᑕᐅᓯᒪᕗᖅ 
ᓄᓇᓕᖕᓂᒃ ᓯᕗᓂᒃᓴᖅᓯᓇᓱᒍᓯᖅᓯᔨᐅᓪᓗᑎᒃ ᓄᓇᕘᑉ ᐊᕕᒃᑐᖅᓯᒪᓂᖓᓂ 
ᕿᑎᕐᒥᐅᓂ. ᐱᔭᒃᓴᓪᓗᐊᑕᖃᓚᐅᖅᐳᑦ ᐊᖏᓗᐊᙱᑦᑐᓄᑦ ᐱᓯᓇᓯᓄᑦ 
ᐊᑐᖅᑐᐊᖅᑎᑦᑎᖃᑦᑕᕐᓂᕐᒥᒃ $75,000. 2001ᖑᑎᓪᓗᒍ ᒥᓂᔅᑕᒋᔭᖅ 
ᐊᐅᓚᑦᑎᓂᖃᖅᑎᑕᖅ ᑎᓕᓯᓚᐅᕐᒪᑦ ᑯᐊᐳᕇᓴᓐ ᒥᐊᓂᖅᓯᔨᐅᖔᓕᖁᓪᓗᒋᑦ 
ᕿᑎᕐᒥᐅᑦ ᐱᕙᓪᓕᖅᐸᓪᓕᖅᑐᓕᕆᔨᖏᓐᓂᒃ. ᐱᕙᓪᓕᖅᐸᓪᓕᖅᑐᓕᕆᔨᐅᑉ 
ᑲᑎᒪᔨᖏᑦ ᓱᑕᐃᖅᑕᐅᓚᐅᖅᐳᑦ, ᑎᑎᕋᖅᓯᒪᔫᑎᖏᑦ ᑐᓂᔭᐅᓚᐅᖅᐳᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᒃᑯᓄᑦ ᐊᒻᒪ ᐊᑎᓕᐅᖅᓯᔪᓐᓇᕐᓂᖅ 
ᑮᓇᐅᔭᒃᑯᕕᖓᓐᓄᑦ ᑐᓂᔭᐅᓪᓗᓂ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ 
ᑯᐊᐳᕇᓴᓐ ᐃᖅᑲᓇᐃᔭᖅᑎᖏᓐᓄᑦ. 

2003ᖑᑎᓪᓗᒍ ᑎᑎᕋᖅᑕᐅᔪᒥ ᒥᓂᔅᑕ ᑎᓕᓯᓂᖃᓚᐅᖅᐳᖅ 
ᑯᐊᐳᕇᓴᓐ ᓇᓂᓯᑲᐅᖅᑐᖁᓪᓗᒋᑦ ᐊᓯᖔᖓᓂᒃ ᑎᒥᐅᔪᒥᒃ 
ᐊᐅᓚᑦᑎᖔᓕᕋᔭᖅᑐᒥᒃ ᕿᑎᕐᒥᐅᑦ ᐱᕙᓪᓕᖅᐸᓪᓕᖅᑐᓕᕆᔨᖏᓐᓂᒃ 
ᐱᕕᖃᓕᖁᓪᓗᒋᑦ NBCC ᐱᔭᒃᓴᖔᖏᓐᓂᒃ ᑲᒪᔪᓐᓇᖁᒧᑦ. ᐱᓕᕆᐊᖃᖅᑎᐅᓂᖅ 
ᕿᑎᕐᒥᐅᕐ ᐱᕙᓪᓕᖅᐸᓪᓕᖅᑐᓕᕆᕕᐊᓂᒃ ᐲᖅᑕᐅᓚᐅᙱᓚᐅᖅ ᓄᓇᕗᒻᒥ 

ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᒃᑯᓐᓂᑦ. ᑭᓯᐊᓂᓕ ᐊᑐᖅᑐᐊᕐᓂᕐᒧᑦ 
ᑎᑎᖅᑲᖃᕐᕕᖕᒦᑦᑑᑎᒋᔭᑦ ᑐᖅᑯᖅᑕᐅᑐᐃᓐᓇᓚᐅᖅᐳᑦ ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᐃᖅᑲᓇᐃᔭᖅᑎᖏᑦ ᑮᓇᐅᔭᒃᑯᕕᖕᒥᑦ 
ᑎᑎᕋᖅᓯᒪᔪᖅᑖᖏᓐᓇᖃᑦᑕᓚᐅᖅᐳᑦ ᕿᑎᕐᒥᐅᑦ ᐱᕙᓪᓕᖅᐸᓪᓕᖅᑐᓕᕆᕕᐊᓄᑦ. 
ᑭᓯᐊᓂ ᑕᒪᒃᑯᐊ ᑎᑎᕋᑎᖅᓯᒪᔪᑦ ᑕᐃᒪᐃᒃᑲᓗᐊᕆᐊᒃᓴᐃᑕ 
ᐱᓕᕆᐊᖑᕙᓚᐅᙱᓚᑦ; ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᐃᖅᑲᓇᐃᔭᖅᑎᖏᑦ ᖃᐅᔨᓇᓱᖕᓂᖃᖃᑦᑕᓚᐅᙱᓚᑦ ᐊᑐᖅᑐᐊᕐᓂᐅᔪᓂᒃ ᐊᒻᒪ 
ᐊᑭᓖᑎᑦᑎᓇᓱᒃᐸᓚᐅᕋᑎᒃ. ᑕᐃᔅᓱᒪᓂᐅᑎᓪᓗᒍ ᖁᓕᐸᓘᓚᐅᖅᐳᑦ 
ᐊᑐᖅᑐᐊᖅᑐᑦ ᐊᑭᓕᒃᓴᖃᖅᖢᑎᒃ $306,000 ᐊᑭᓕᒃᓴᖃᖅᖢᑎᒃ ᐊᒻᒪ 
ᑐᖅᑯᖅᓯᒪᔪᖁᑎᖃᖅᖢᑎᒃ $400,000 ᕿᑎᕐᒥᐅᑦ ᐱᕙᓪᓕᖅᐸᓪᓕᖅᑐᓕᕆᕕ 
ᑮᓇᐅᔭᒃᑯᕕᐊᓂ. 

ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔫᑎᓂᒃ ᐋᖅᑭᒃᓱᖅᑕᐅᔪᖃᓚᐅᖅᓯᒪᙱᓚᖅ 
ᕿᑎᕐᒥᐅᑦ ᐱᕙᓪᓕᖅᐸᓪᓕᖅᑐᓕᕆᔨᖏᓐᓄᑦ 2001-ᒥᑦ. ᖃᐅᔨᓚᐅᖅᐳᒍᑦ 
ᖃᓄᐃᓐᓂᕆᔭᖤ 2001-ᒥᑦ ᓇᓗᓇᐃᖅᓯᓯᒪᓂᖃᙱᓚᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᑎᓕᔭᐅᑎᓪᓗᒋᑦ 
ᒥᐊᓂᖅᓯᔨᐅᖁᔭᐅᓕᖅᖢᑎᒃ ᕿᑎᕐᒥᐅᑦ ᐱᕙᓪᓕᖅᐸᓪᓕᖅᑐᓕᕆᔨᖏᓐᓂᒃ 
ᑎᑎᕋᖅᑕᐅᓚᐅᙱᓚᑦ ᕿᑎᕐᒥᐅᑦ ᐱᕙᓪᓕᖅᐸᓪᓕᖅᑐᓕᕆᔨᖏᓐᓂᓪᓘᓐᓃᑦ. 
ᑐᓴᐅᒪᔾᔪᑎᒃᓴᐅᓇᔭᖅᑐᖅ ᐴᖅᑕᐅᑐᐃᓐᓇᓚᐅᕐᒪᑕ ᓱᖁᑎᒋᔭᐅᓇᑎᒡᓗ.  

ᐅᔾᔨᕆᔭᖃᓚᐅᖅᐳᒍᑦ ᑕᒪᓐᓇ ᓴᖅᑭᑦᑎᔾᔪᑎᒋᓚᐅᖅᑕᕗᑦ 
ᑲᒪᒋᔭᖃᐃᓐᓇᕐᓂᖏᓐᓂᒃ ᕿᑎᕐᒥᐅᑦ ᐱᕙᓪᓕᖅᐸᓪᓕᖅᑐᓕᕆᔨᖏᑕ 
ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᕆᔭᖏᓐᓂᒃ ᐅᓂᒃᑳᓕᐅᖅᑎᓪᓗᑕ 2004-ᒥ 
ᒪᓕᒐᓕᐅᖅᑎᓄᑦ.  

ᐊᑐᓕᖁᔭᐅᔪᖅ. ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ 
ᑯᐊᐳᕇᓴᖓᑦ ᐊᐱᕆᓪᓗᐊᖅᐳᑦ ᒥᓂᔅᑕ ᐱᖁᔨᓯᒪᖕᒪᖔᑦ ᓱᓕ ᑐᓂᓯᓯᒪᖁᔨᓪᓗᓂ 
ᕿᑎᕐᒥᐅᕐ ᐱᕙᓪᓕᖅᐸᓪᓕᖅᑐᓕᕆᕕᐊᓄᑦ ᑲᒪᒋᔭᐅᔪᒃᓴᓂᒃ ᐊᓯᖔᖓᓄᑦ 
ᐅᕝᕙᓘᓐᓃᑦ ᖃᓄᐃᓕᖓᖁᔭᖓᓂᒃ ᒥᓂᔅᑕᐅᑉ ᒪᓕᒃᓯᓗᑎᒃ. 
ᑕᐃᒪᐃᑦᑐᖃᓚᐅᖅᑎᓐᓇᒍ ᒥᐊᓂᖅᓰᓐᓇᓪᓗᐊᖅᐳᑦ ᕿᑎᕐᒥᐅᕐ 
ᐱᕙᓪᓕᖅᐸᓪᓕᖅᑐᓕᕆᕕᐊᑕ ᐊᑐᖅᑐᐊᖅᑕᐅᑎᑦᑎᓂᕆᓯᒪᔭᖏᓐᓂᒃ ᐊᒻᒪ 
ᐋᖅᑭᒃᓯᕙᒡᓗᑎᒃ ᑮᓇᐅᔭᓕᕆᓂᕐᒨᖓᔪᒥᒃ ᑐᓴᐅᑎᒃᓴᓂᒃ ᐱᔭᕆᐊᖃᕐᓂᑎᒃ. 

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᑯᐊᐸᕇᓴᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ. ᑯᐊᐸᕇᓴᒃᑯᑦ ᒫᓐᓇ ᐋᖅᑭᒃᓱᐃᕙᓪᓕᐊᓇᓱᐊᖅᑐᑦ 
ᓴᒃᑯᐃᕙᓪᓕᐊᓂᕐᒥᒃ ᑕᒪᑐᒪᖖᒐᑦ ᑲᒪᒋᔭᖃᕆᐊᖃᕐᓂᕐᒥᓂᑦ, ᐱᓕᕆᐊᖃᕐᓗᓂ 
ᐅᒃᐱᕆᓗᒋᑦ ᐱᓕᕆᐊᕆᔭᕆᐊᓕᓂ ᕿᓚᒻᒥᐅᔪᒃᑯᑦ ᐊᑐᕐᓂᐊᖅᑐᒃᑯᑦ. 

ᐅᓄᖅᑐᓂᒃ ᓱᕋᐃᓯᒪᓂᖅᑕᖃᓚᐅᖅᐳᖅ ᐱᖁᔭᓂᒃ ᐊᑐᐊᒐᕆᔭᓂᒡᓗ 

ᐅᖃᐅᓯᕆᐊᓂᒃᓯᒪᔭᑦᑎᒍᑦ ᑖᒃᑯᓇᓂ ᐅᓂᒃᑳᓂ, ᒥᐊᓂᖅᓯᔨᑦᑎᐊᕙᐅᓂᖅ 
ᑮᓇᐅᔭᓕᕆᓂᕐᒥᒡᓗ ᐊᐅᓚᑦᑎᓂᖃᑦᑎᐊᕐᓂᖅ ᐃᓚᖃᖅᐳᖅ ᐊᑐᐊᖅᓯᓂᕐᒥᒃ 
ᐊᒃᑐᐊᓂᖃᖅᑐᓂᒃ ᐱᖁᔭᕐᓂᒃ ᐊᑐᐊᒐᕐᓂᒡᓗ. ᖃᐅᔨᓚᐅᖅᐳᒍᑦ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

ᐅᔾᔨᖅᓴᕐᓂᖅᑕᖃᙱᓐᓂᕆᔭᒥᒃ ᒪᓕᒐᓂᒃ ᐃᒃᐱᒍᓱᒐᓱᒋᐊᖃᕐᓂᕐᒥᒃ ᑯᐊᐳᕇᓴᒧᑦ 
ᐊᒃᑐᐊᔪᓂᒃ. ᐊᒻᒪ ᓱᓕ ᓇᓗᓇᐃᖅᓯᒫᓂᒃᑕᑦᑕ ᖄᒃᑲᓐᓂᐊᒍᑦ ᐱᖁᔭᕐᓂᒃ 
ᐊᑐᐊᒐᕆᔭᓂᒡᓗ ᒪᓕᙱᑕᖃᕐᓃᑦ ᒪᑯᐊ ᓇᓂᓚᐅᖅᐸᕗᑦ:  

• ᕿᑐᕐᖏᐅᓂᕐᒧᑦ ᖃᔅᓯ ᐳᓴᒋᑎᑕᑦ ᓈᒻᒪᙱᓐᓂᖃᓚᐅᕐᒪᑦ ᐃᓚᖓ 10(2) 
ᓇᖕᒥᓂᖃᑦᑐᑦ ᐊᑐᖅᑐᐊᕐᓂᖏᓐᓄᑦ ᐊᒻᒪ ᐊᑐᖅᑐᐊᖅᑕᐅᔪᑦ 
ᐅᑎᖅᑎᑕᐅᓪᓚᕆᖕᓂᐊᕐᓂᕋᕈᖏᓄᑦ ᐊᑐᐊᒐᕌᓛᖅ ᐊᒻᒪ ᐊᑐᖅᑐᐊᖅᑎᑦ 
ᐊᑭᓕᖅᓱᐃᑎᑕᐅᖃᑦᑕᓚᐅᕐᒪᑕ ᕿᑐᕐᖏᐅᕈᓯᕐᓂᒃ ᐃᓛᓐᓂᒃᑯ 
ᖁᕝᕙᓯᖕᓂᖅᓴᐅᔪᓂᒃ ᐃᓛᓐᓂᒃᑯᑦ ᐊᒃᐸᓯᖕᓂᖅᓴᐅᔪᓂᒃ 
ᐊᖏᐅᑎᒋᓯᒪᔭᐅᔪᓂᑦ. ᐊᖏᐅᑎᒋᔭᐅᓯᒪᔪᖅ 2 ᐳᓴᐅᕙᒃᐳᖅ ᐊᑦᑏᓚᖑᔫᑉ 
ᕿᑐᕐᖏᐅᕐᓂᕆᑎᑕᒧᑦ ᑮᓇᐅᔭᒃᑯᕕᖕᓂᑦ ᐊᑐᖅᑐᐊᖅᑎᑦᑎᕙᒃᑐᓂᑦ 
ᑎᒍᒥᐊᖅᑎᐅᔪᓂᒃ ᑲᑎᖅᓱᖅᓯᒪᓪᓗᒋᑦ ᓄᓇᕘᑉ ᒐᕙᒪᒋᔭᖏᑕ 
ᑮᓇᐅᔭᕆᔭᖏᓐᓂᒃ. ᑯᐊᐳᕇᓴᒃᑯᑦ ᕿᑐᕐᖏᐅᖅᑎᑦᑎᓂᕆᔭᖏᑦ 
ᐊᔾᔨᒌᖃᑦᑕᓚᐅᙱᓚᑦ ᐃᓛᓐᓂᑦ 1ᐳᓴᑦ ᐊᕝᕙᐃᓐᓇᖓᓂᒃ ᐃᓛᓐᓂᑦ 
5ᐳᓴᑦ ᐊᕝᕙᕐᓗ ᐊᑭᓖᑎᑦᑎᕙᒃᖢᑎᒃ ᐊᑦᑏᓚᖑᔫᑉ ᖄᒃᑲᓐᓂᐊᒍᑦ. 
ᑮᓇᐅᔭᓂᒃ ᐊᐅᓚᑦᑎᔩᑦ ᑲᑎᒪᔨᖏᑦ (FMB) ᐊᖏᕈᑎᖃᕈᓐᓇᖅᑎᓪᓗᒋᑦ 
ᕿᑐᕐᖏᐅᕐᓂᕐᒥᒃ ᐊᑦᑎᖕᓂᖅᓴᐅᔪᒥᒃ ᐊᖏᐅᑎᒋᔭᐅᓯᒪᔪᒥᑦ, ᑎᓴᒪᑦ 
ᑕᐃᒃᑯᓇᓂ 17ᓐᓂ ᑎᑎᕋᖅᑕᐅᓯᒪᕝᕕᖕᒦᑦᑐᓂᒃ ᕿᒥᕐᕈᔭᑦᑎᓐᓂ 
ᐊᖏᖅᓯᒪᓂᖅᓯᐅᖅᑕᐅᓚᐅᙱᓚᑦ ᐊᑦᑎᖕᓂᖅᓴᐅᒐᓗᐊᖅᑎᓪᓗᒋᑦ. 

• ᑭᒡᓕᖃᕐᓂᕆᑎᑕᖅ ᐊᕐᕌᒍᓄᑦ ᐱᖓᓱᓄᑐᐊᖅ ᐊᑐᖅᑐᐊᖅᑐᑦ 
ᐊᑐᖅᑐᐊᕐᓂᕐᒧᑦ ᕿᑐᕐᖏᐅᕐᓂᕆᔭᒥ ᐊᑭᓖᖃᑦᑕᕈᓐᓇᕐᓂᕆᔭᖏᑦ 
ᖄᖏᐅᔾᔭᐅᓯᒪᓚᐅᖅᐳᖅ ᒪᕐᕈᖕᓄᑦ ᐊᑕᐅᓯᖅ ᖄᖏᖅᓯᓯᒪᔭᖃᓚᐅᖅᐳᖅ 
ᑕᖅᑭᓂᒃ 8ᓂᒃ ᐊᒻᒪ ᐱᖃᑖ ᖄᖏᖅᓯᓯᒪᓪᓗᓂ ᐊᕐᕌᒎᒃ ᒪᕐᕉᒃ ᐅᖓᑖᓂᒃ. 
ᑭᒡᓕᖃᕐᓂᕆᑎᑕᖅ ᐊᕐᕌᒍᓄᑦ ᐱᖓᓱᓄᑐᐊᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᓐ ᐱᖁᔭᖓᓂ. 

• ᐊᓯᔾᔨᖅᓯᒪᓂᖃᓪᓚᕆᒃᑐᑦ ᐊᑐᖅᑐᐊᕐᓂᕐᒧᑦ ᐊᑯᓂᐅᓂᕆᔭᐅᓂᐊᖅᑐᓄᑦ 
ᒪᓕᒐᕆᔭᐅᓂᐊᖅᑐᓄᓪᓗ ᐊᖏᐅᑎᒋᔭᐅᓯᒪᓚᐅᙱᒻᒪᑕ 
ᐊᖏᐅᑎᖃᕈᓐᓇᖅᑎᑕ(ᒧ)ᓄᑦ ᒪᓕᒃᖢᒍ ᐃᓚᖓ 41(1) ᐱᖁᔭᖓᓂ. 
ᐳᔾᔨᕈᓱᓚᐅᖅᐳᒍᑦ ᐊᓯᔾᔨᕐᓂᕆᔭᐅᔪᓂᒃ ᓴᒡᕙᖅᑕᐅᓯᒪᔪᓄᑦ 
ᐊᑐᖅᑐᐊᕐᓂᕐᒧᑦ ᐊᒻᒪ ᐊᓯᔾᔨᕐᓂᕆᔭᐅᔪᓂᒃ ᐊᑭᓕᒃᓴᐃᔭᖃᑦᑕᕐᓂᕐᒧ; 
ᐃᓚᖓᓂ, ᐅᔾᔨᕆᔭᖃᓚᐅᖅᐳᒍ ᕿᑐᕐᓂᕐᓂᒃᓴᕆᔭᑦ ᐊᑐᖅᑐᐊᖅᑕᓄᑦ 
ᐊᓯᔾᔨᖅᑕᐅᓚᐅᕐᓂᕆᐊᒃᓴᖓᓂᒃ ᐊᔾᔨᒋᔭᐅᓇᓂ ᑎᑎᖅᑲᓃᑦᑐᑦ 
ᐊᑐᖅᑐᐊᖅᑎᑦᑎᔪᓐᓇᐅᑎᓂ. ᑕᒪᒃᑯᐊ ᐊᓯᔾᔨᕐᓃᑦ 
ᐊᖏᐅᑎᒋᔭᐅᖅᑳᖅᓯᒪᔪᖃᓚᐅᙱᓚᑦ ᐊᑐᓕᖅᑎᑕᐅᓂᐊᓵᖅᑎᓪᓗᒋᑦ.  

• ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᖄᖏᖅᓯᓯᒪᓚᐅᖅᐳᑦ ᑭᒡᓕᖃᖅᑎᑕᒥᒃ 41ᒥᓕᐊᓐ ᐱᔪᓐᓇᖅᑎᑕᐅᑎᑕᕐᒧᑦ 
ᐱᖁᔭᖓᓄᑦ ᐊᑐᖅᑐᐊᖅᑎᑦᑎᓂᒃᑯᑦ ᒪᕐᕉᖕᓄᑦ ᐃᓚᒌᒃᑑᖕᓄᑦ. ᒪᕐᕉᒃ 
ᐊᑐᖅᑐᐊᖅᑎᑦᑎᓂᕆᔮᒃ ᐊᑐᓂ 41-ᒥᓕᐊᓐᓂᒃ ᐱᑎᑕᐅᓪᓗᑎᒃ 
ᐊᖏᐅᑎᒋᔭᐅᓚᐅᖅᐴᒃ ᑲᒻᐸᓂᐅᔫᖕᓄᑦ ᐱᖃᑖ ᐃᓚᑐᐃᓐᓇᕆᔭᐅᓪᓗᓂ 
ᓯᕗᓪᓕᕐᒥᑦ. ᐱᖁᔭᖅ ᐱᔪᓐᓇᖅᑎᑦᑎᓯᒪᒐᓗᐊᖅᑎᓪᓗᒍ ᑲᑎᒪᔩᑦ 
ᒥᓂᔅᑕᓘᓐᓃᑦ ᐃᓱᒪᓕᐅᕈᓐᓇᕆᐊᒃᓴᖏᓐᓂᒃ ᑐᒃᓯᕋᖅᑐᑦ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

67. 

ᐃᓚᒌᖃᑦᑕᐅᑎᓂᖃᕆᐊᒃᓴᖏᓐᓂᒃ, ᑎᑎᖅᑲᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᓐᒃᑯᑦ ᒥᐊᓂᖅᓯᓂᕆᔭᖏᓐᓂᑦ ᒥᓂᔅᑕᒧᑦ 
ᓴᖅᑭᑎᑦᑎᓚᐅᖅᐳᑦ ᑖᒃᑯᐊᒃ ᑲᑉᐸᓃᒃ ᐃᓛᒃᕕᑦ 
ᐱᕈᖅᐸᓪᓕᐊᓕᓚᐅᕆᐊᒃᓴᖏᓐᓂᒃ, ᑕᐃᒪᐃᓚᐅᕐᓂᙱᒃᑲᓗᐊᖅᑎᓪᓗᒋᒃ.  

• ᐃᓚᖓ 89 ᓄᓇᕗᒻᒥ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (FAA) 
ᐱᔭᕆᐊᖃᖅᑎᑦᑎᕗᖅ ᑯᐊᐳᕇᓴᓐ ᐋᖅᑭᒃᓯᔭᕆᐊᖃᕆᐊᒃᓴᖓᓂᒃ 
ᑕᑕᑎᒐᒃᓴᕆᔭᐅᓂᐊᖅᑐᒥᒃ ᐃᓗᓕᕆᔭᐅᖃᑦᑕᕐᓂᐊᖅᑐᒥᒡᓗ 
ᑮᓇᐅᔭᓕᕆᓂᕆᔭᒥᓄᑦ ᐅᓂᒃᑲᐅᓯᖃᑎᒋᕙᒃᑕᒥᓄᑦ ᐊᑐᖅᓯᓗᑎᒃ 
ᐊᖏᖅᓯᒪᔭᐅᔪᓂᒃ ᑮᓇᐅᔭᓕᕆᔾᔪᓯᐅᔪᓂᒃ. ᐱᔭᕆᐊᖃᖅᑎᑦᑎᒋᕗᖅ 
ᐋᖅᑭᒃᓯᔭᕆᐊᖃᕐᓂᕐᒥᒃ ᒥᐊᓂᖅᓯᔭᕆᐊᖃᕐᓂᕐᒥᒡᓗ ᐃᓕᐅᕈᓯᕐᓂᒃ 
ᑕᐃᒫᑦᑎᐊᖅ ᒥᐊᓂᕆᔭᐅᓂᖃᖁᓪᓗᒋᑦ ᑯᐊᐳᕇᓴᐅᑉ ᑮᓇᐅᔭᖁᑎᒋᔭᖏᑦ 
ᐱᖁᑎᒋᔭᖏᓪᓗ ᒥᐊᓂᕆᔭᐅᑦᑎᐊᖁᓪᓗᒋᑦ, ᖃᐅᔨᒪᔮᖑᐃᓐᓇᖁᓪᓗᒋᑦ, 
ᐊᒻᒪ ᐊᐅᓚᑕᐅᓂᖃᖁᓪᓗᒋᑦ, ᐊᒻᒪᓗ ᐊᑭᓕᖅᓯᓂᕆᔭᑦ 
ᑕᐃᒫᖑᑦᑎᐊᖅᑐᒃᑯᑦ ᐊᖏᕈᑎᒋᔭᐅᓯᒪᖁᓪᓗᒋᑦ.. ᓇᓗᓇᐃᓚᐅᖅᑕᑦᑎᒍᑦ 
ᖃᐅᔨᓴᕐᓂᒻᒪᕆᒃᑯᑦ ᐃᓱᒪᒋᔭᑦᑎᒍᑦ ᐊᕐᕌᒍᒧᑦ ᐃᓱᓕᑦᑐᒧᑦ ᒫᔾᔨ 31, 
2006ᒥ ᑯᐊᐳᕇᓴᓐ ᒥᐊᓂᖅᓯᓯᒪᑦᑎᐊᓚᐅᙱᒻᒪ ᓈᒻᒪᒃᑐᓂᒃ 
ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᐃᓕᐅᕈᓯᖅᑕᖃᕋᓂ 
ᐃᖕᒥᒧᑦ ᐊᒃᑯᐊᔪᓂᒃ ᐊᐅᓚᑦᑎᓂᖃᕐᓂᕐᒥᒃ ᑮᓇᐅᔭᖅᑖᕆᔭᓂᒃ 
ᐊᑭᓕᒐᒃᓴᕆᔭᓂᒡᓗ.  

ᐊᑐᓕᖁᔭᐅᔪᖅ. ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᑕᐃᒪᒃᑲᓗᐊᕐᒪᖔᑦ ᖃᐅᔨᒪᓇᓱᒋᐊᖃᖅᐳᑦ ᒪᓕᒐᓕᐊᖑᓯᒪᔪᑎᒍᑦ 
ᐊᐅᓚᑦᑎᓂᖃᖅᑐᑦ ᑯᐊᐳᕇᓴᓄᑦ ᑐᕌᖓᔪᑦ ᓇᓗᓇᐃᖅᑕᐅᓯᒪᒐᓗᐊᕐᒪᖔᑕ 
ᑐᑭᓯᐅᒪᔭᐅᓪᓗᑎᒡᓗ. ᐊᒻᒪ ᐃᓕᓐᓂᐊᕐᓂᖅᑕᖃᖅᑎᑦᑎᓪᓗᐊᖅᐳᑦ 
ᐃᖅᑲᓇᐃᔭᖅᑎᒥᓄᒃ ᑲᑎᒪᔨᖁᑎᒋᔭᒥᓄᓪᓗ ᐊᒃᑐᐊᓂᓕᖕᓂᒃ 
ᐱᔪᓐᓇᖅᑎᑦᑎᓂᖃᖅᑐᓂᒃ, ᐊᑐᐊᒐᕆᔭᕐᓂᒃ ᒪᓕᒐᕋᓛᕆᔭᕐᓂᒡᓗ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᑯᐊᐸᕇᓴᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ ᐊᒻᒪᓗ ᐱᓕᕆᖁᔨᓪᓗᑎᒃ ᐋᖅᑭᑦᑎᐊᖅᓯᒪᓂᖅᓴᐅᓕᕐᓗᑎᒃ. 
ᒫᓐᓇ ᐃᖅᑲᓇᐃᔭᖅᑎᐅᔪᑦ ᐱᓕᕆᑦᑎᐊᕈᓐᓇᕐᒪᑕ ᓈᒻᒪᓈᕐᓗᒋᑦ ᒪᓕᒐᑦᑎᒍᑦ 
ᐱᔪᓐᓇᕐᓂᐅᔪᑦ ᐊᒻᒪᓗ ᒪᓕᑦᑎᐊᖅᑕᐅᓯᒪᓪᓗᑎᒃ ᑕᒪᒃᑯᐊ ᐱᓕᕆᓂᕐᒥᒍᑦ. 
ᐃᖃᓇᐃᔭᖅᑎᑐᐃᓐᓇᐃᑦ ᐊᒻᒪᓗ ᑲᑎᒪᔩᑦ ᐱᓕᒻᒪᒃᓴᑎᑕᐅᓂᖏᑦ 
ᓴᖅᑭᑕᐅᓛᖅᑐᖅ ᐱᔭᐅᑎᑕᐅᓗᑎᒡᓗ ᑕᐃᒪᓐᓇ ᐱᔪᖃᕆᐊᖃᑐᐊᖅᐸᑦ, 
ᐱᖃᓯᐅᑎᓗᒋᓪᓗ ᐊᑐᑦᑎᐊᕐᓗᒋᑦ ᖃᐅᔨᒋᐊᖅᐸᒡᓗᑎᒃ, ᓈᒻᒪᓈᑦᑎᐊᕐᒪᖔᑕᓗ 
ᐊᒻᒪᓗ ᐊᐅᓚᑕᐅᑦᑎᐊᕐᖔᑕ, ᑕᒪᓐᓇᓗ ᓴᖅᑭᑦᑎᒐᔭᖅᖢᓂ ᐃᓚᖓᓂᑦ 
ᐊᐅᓚᓂᕐᒧᑦ ᐱᓕᕆᔪᓯᕐᒧᑦ ᐊᒻᒪᓗ ᑲᑎᒪᔨᓄᑦ ᖃᐅᔨᒪᓕᖅᐸᓪᓕᖅᑎᑦᑎᒍᑎᓄᑦ 
ᐊᔪᕆᖅᓯᐅᔨᓯᒪᔪᓂᒃ. 

ᑯᐊᐳᕇᓴᒥᒃ ᐊᐅᓚᑦᑎᓂᖅ 

ᓄᓇᕗᒻᒥ ᓇᖕᒥᓂᖃᕐᓂᕐᒧᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᒪᓕᒐᖅ 
ᐱᔪᓐᓇᖅᑎᑦᑎᕗᖅ ᑲᑎᒪᔨᓂᑦ ᐱᔭᒃᓴᖃᖅᑎᑕᐅᓪᓗᑎᒃ ᑖᒃᑯᐊᖑᓗᑎᒃ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

ᐊᐅᓚᑦᑎᔨᐅᓂᐊᕐᒪᑕ ᑯᐊᐳᕇᓴᐅᑉ ᐱᓕᕆᐊᒃᓴᕆᔭᖏᓐᓂᒃ. ᐱᔭᒃᓴᖃᖅᐳᑦ 
ᒥᐊᓂᖅᓯᓂᐊᕐᓂᕐᒥᐅᙱᑦᑐᖅ ᑭᓯᐊᓂᓕ ᐊᐅᓚᑦᑎᔨᐅᓂᐊᕐᓗᑎᒃ ᑯᐊᐳᕇᓴᐅᑉ 
ᒥᐊᓂᖅᓯᔭᐅᓂᖓᓂᒃ ᑐᕌᖅᓯᒪᓂᖃᖅᑐᒥᒃ ᑯᐊᐳᕇᓴᒧᑦ ᒐᕙᒪᒃᑯᓐᓄᓪᓗ. 
ᐃᓚᖃᖅᐳᖅ ᓴᐳᔾᔨᓯᒪᓂᕐᒥᒃ ᐱᑕᖃᖅᑐᖁᑎᒋᔭᖏᓐᓂᒃ ᐊᐅᓚᓂᕐᒧᑦ, 
ᓇᐅᑦᑎᖅᓱᕐᓂᕐᒥᒃ ᖃᓄᐃᓕᐅᕐᓂᕆᔭᖓᓂᒃ, ᐊᒻᒪ ᐅᓂᒃᑳᓕᐅᖃᑦᑕᕐᓂᕐᒥᒃ 
ᒥᓂᔅᓴᒧᑦ. 

ᑲᑎᒪᔨᑦ ᓴᙱᓂᖅᓴᒥᒃ ᐱᔭᒃᓴᖃᖅᑎᑦᑕᕆᐊᖃᖅᐳᑦ ᐊᕗᖓᑰᔨᖓᓂᖅᓴᒥᒃ 
ᑕᐅᑐᒃᑕᖃᕐᓂᕐᒥᒃ 

ᖃᐅᔨᓴᖅᑕᐅᓂᕿᔭᑦᑎᒍᑦ ᖃᐅᔨᔭᐅᓚᐅᖅᐳᖅ ᑲᑎᒪᔨᕗᑦ 
ᐱᔭᒃᓴᖃᖅᑎᙱᓗᐊᕐᓂᕐᒪᑕ ᐊᕗᖓᑰᔨᓯᒪᓂᖅᓴᒥᒃ ᑕᐅᑕᒃᑕᖃᕐᓂᕐᒥᒃ ᐊᒻᒪ 
ᐊᐅᓚᑦᑎᓂᖃᕐᓂᕐᒥᒃ ᑎᓕᐅᕆᔭᕆᐊᒃᓴᖅ ᐱᓕᕆᐊᕆᔭᖏᑦ ᓄᓇᕗᒻᒥ 
ᓇᖕᒥᓂᖃᕐᓂᕐᒧᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᑕᖅᑲᒃᑯᐊ ᐃᖅᑲᒋᔭᐅᓂᒃᓴᖏᑦ ᐊᒻᒪ 
ᑮᓇᐅᔭᕆᑎᑕᑦ ᓴᐳᑎᔭᐅᓯᒪᒐᓗᐊᕐᒪᖔᖏᑕ. ᐱᓂᕐᓗᖕᓂᕆᔭᑦ 
ᐱᕐᔪᐊᓐᖑᖅᑎᑕᐅᓯᒪᓚᕿᓂᖃᖅᑎᑕᐅᓚᐅᖅᐳᑦ ᐊᐅᓚᑎᑦᔨᒻᒪᕆᒋᔭᐅᓚᐅᖅᑕᖅ 
ᐱᓕᕆᐊᒃᓴᕆᔭᒥᓂᒃ ᐱᓕᕆᐊᖃᖖᓗᐊᓚᐅᕐᓂᖓᓄᑦ ᓈᒻᒪᓛᖑᔪᓂᒃ 
ᒥᐊᓂᖅᓯᔾᔪᓯᕐᓂᒃ ᐊᑐᖅᓯᓂᖅᑕᖃᕋᓗᐊᕐᒪᖔᑦ ᑯᐊᐳᕇᓴᐅᔪᖅ 
ᐱᓕᕆᐊᒃᓴᕆᔭᒥᓂᒃ ᐱᓕᕆᐊᖃᕈᓐᓇᖁᓪᓗᒋᑦ ᐅᔾᔨᖅᓱᐃᓂᖃᑦᑎᐊᕐᓂᒃᑯᑦ.. 

ᑲᑎᒪᔨᑦ ᖃᓄᐃᓕᐅᒐᒃᓴᕆᔭᖏᑦ ᐊᒻᒪ ᐱᔭᒃᓴᖃᖅᑎᑕᐅᓂᕆᔭᖏᑦ 
ᓇᓗᓇᐃᖅᑕᐅᓯᒪᑦᑎᐊᙱᓐᓂᕆᔭᖏᑦ ᑐᑭᓯᐅᒪᔭᐅᑦᑎᐊᙱᓐᓂᕆᔭᖏᓪᓗ 

ᑲᑎᒪᔨᑦ ᐱᔭᒃᓴᖁᑎᒋᕚᑦ ᐃᖅᑲᓇᐃᔭᖅᑎᒋᔭᑦ ᐱᓕᕆᐊᒃᓴᒥᓂᒃ 
ᐱᓕᕆᐊᖃᖅᖢᑎᒃ ᐱᖁᔭᓂᒃ ᐊᑐᐊᒐᕆᑎᑕᓂᒡᓗ ᑯᐊᐳᕇᓴᓄᑦ ᑐᕌᖔᔪᓂᒃ 
ᒪᓕᒃᑲᓗᐊᕐᒪᖔᕐᒥᒃ. ᖃᐅᔨᓚᖑᖅᐳᑦ ᐃᓚᒋᔭᑦ ᑲᑎᒪᔨᓄᑦ ᒥᐊᓂᖅᓯᔨᒋᔭᓄᓪᓗ 
ᖃᐅᔨᒫᓂᒃᓯᒪᙱᓗᐊᓚᐅᖅᒪᑕ ᑮᓇᔭᓂᒃ ᐊᐅᓚᑦᑎᓂᕐᒧᑦ ᒪᓕᒐᐅᑉ 
ᐃᓗᓕᕆᔭᖏᑎᒍᑦ ᐱᔭᒃᓴᕆᑎᑕᓂᒃ ᐊᒻᒪ ᓄᓇᕗᒻᒥ ᓇᖕᒥᓂᖃᕐᓂᕐᒧᑦ 
ᑮᓇᐅᔭᒃᑯᕕᒃ ᑯᐊᐳᕇᓴᓐ ᒪᓕᒐᐅᑉ ᐊᒻᒪ ᑯᐊᐳᕇᓴᐅᑉ ᒪᓕᒐᕋᓛᕆᔭᖏᓐᓂᒃ 
ᐊᑐᐊᒐᕆᔭᖏᓐᓂᒡᓗ. 

ᖃᐅᔨᓚᐅᖅᐳᒍᑦ ᖃᓄᐃᓕᐅᒐᒃᓴᕆᔭᑦ ᐊᒻᒪ ᐱᔭᒃᓴᖃᖅᑎᑕᐅᓂᕆᔭᑦ 
ᑲᑎᒪᔨᓄᑦ ᓇᓗᓇᐃᖅᓯᒪᑦᑎᐊᓚᐅᙱᒻᒪᑕ ᐊᒻᒪ ᑐᑭᓯᐅᒪᔭᐅᑦᑎᐊᙱᖦᖢᑎᒃ. 
ᑎᑎᕋᖅᑕᐅᓯᒪᓂᖅᑕᖃᓚᐅᙱᓚᖅ ᖃᐅᔨᒋᐊᖅᑕᒃᓴᓂᒃ ᓇᓗᓇᐃᖅᓯᓯᒪᔪᓂᒃ 
ᑲᑎᒪᔨᑦ ᖃᓄᐃᓕᐅᕆᐊᖃᕐᓂᕆᔭᖏᓐᓂᒃ. ᐃᒪᐃᒃᑲᔪᒃᐳᖅ ᑲᑎᒪᔨᑦ 
ᐱᔭᒃᓴᖃᖅᑎᑕᐅᓂᕆᔭᖏᑦ ᐃᓚᖃᖅᑎᑕᐅᕙᒃᐳᑦ ᒪᑯᐊ ᐱᑕᖃᖁᓪᓗᒋᑦ  

• ᐊᖏᐅᑎᖃᖅᓯᒪᕗᑦ ᑐᕌᕐᓂᕆᔭᐅᔪᒪᓯᒪᓂᕆᔭᕐᒥᒃ ᑯᐊᐳᕇᓴᒧᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᐊᕐᕌᒍᓂ ᖃᐃᔪᓂ;  

• ᐸᕐᓇᐅᑎᒋᓯᒪᔭᑦ ᐊᒻᒪ ᖃᓄᐃᓐᓂᕆᔭᑦ ᐊᖏᕈᑎᒋᔭᐅᕙᒌᖅᓯᒪᔪᓄᑦ 
ᑐᕌᕋᓗᐊᕐᒪᖔᑕ ᐊᒻᒪ ᓇᓕᒧᒃᓲᔾᔨᓪᓗᑎᒃ ᒐᕙᒪᒃᑯᑦ 
ᓯᕗᓪᓕᐅᑎᓯᒪᔭᖏᓐᓂᒃ;  

ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

• ᐊᒃᓱᕈᕈᑕᐅᓪᓗᐊᑕᕐᓂᐊᖅᑐᑦ ᖃᐅᔨᒪᔭᐅᖕᒪᖔᑕ ᐊᒻᒪ 
ᐸᕐᓇᐅᑎᑕᖃᕐᒪᖔᑕ ᒥᑭᒡᓕᓕᕈᑎᒃᓴᕆᓇᔭᖅᑕᖏᓐᓂᒃ 
ᓴᖅᑭᓐᓇᔭᕐᓂᖅᐸᑕ; 

• ᑯᐊᐳᕇᓴᑦ ᖃᓄᐃᓐᓂᕆᔭᖏᑦ ᐃᒃᐱᒋᔭᖃᖅᓯᒪᑦᑎᐊᕋᓗᐊᕐᒪᖔᑕ 
ᐱᖁᔭᕆᔭᕐᓂᒃ ᐊᑐᐊᒐᕆᔭᕐᓂᒡᓗ; 

• ᑕᖅᑲᒃᑯᓄᖓ ᑐᕌᖅᑐᑦ ᑮᓇᐅᔭᑦ ᑐᓂᓯᒪᔭᑦ ᑯᐊᐳᕇᓴᓄᑦ 
ᓴᐳᑎᔭᐅᓯᒪᖕᒪᖔᑕ; ᐊᒻᒪ  

• ᐃᖅᑲᓇᐃᔭᖅᑎᒋᔭᑦ ᑯᐊᐳᕇᓴᒧᑦ ᑐᑭᓯᓯᒪᒐᓗᐊᕐᒪᖔᑕ 
ᐅᐱᒋᔭᖃᑦᑎᐊᕋᓗᐊᕐᒪᖔᑕᓗ ᐃᖕᒥᒧᑦ ᐊᒃᑐᐊᓗᐊᕐᓂᖃᕐᓂᕐᒥᒃ.  

ᑲᑎᒪᔨᑦ ᑕᒪᒃᑲᓂᖓ ᐱᔭᒃᓴᕆᔭᒥᓂᒃ ᐅᔾᔨᕈᓱᓚᐅᕐᓂᖅᐸᑕ 
ᑐᑭᓯᓯᒪᓚᐅᕐᓂᖅᐸᑕᓗ, ᐊᔪᖅᓴᕈᑕᐅᓂᕋᖅᑕᐅᓚᐅᖅᑐᑦ ᑎᑎᕋᐅᓯᐅᕌᓂᒃᓯᒪᔪᓂ 
ᐅᑯᓇᓂ ᐅᓂᒃᑲᐅᑎᓂ ᐊᑐᖅᑕᐅᙱᑐᐃᓐᓇᕆᐊᖃᕋᔭᓚᐅᖅᐳᑦ.  

ᐊᑐᓕᖁᔭᐅᔪᖅ. ᓄᓇᕘᑉ ᒐᕙᒪᒃᑯᖏᑦ ᑕᐃᒪᐃᒃᑲᓗᐊᕆᐊᒃᓴᖏᓐᓂᒃ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᑦ ᐊᖅᑭᒃᓯᒐᓗᐊᕐᒪᖔᑕ 
ᖃᐅᔨᒋᐊᖅᑕᒃᓴᓂᒃ ᓇᓗᓇᐃᖅᓯᓯᒪᔪᓂᒃ ᑲᑎᒪᔨᑦ ᐱᔭᒃᓴᕆᔭᖏᓐᓂᒃ ᐊᒻᒪ 
ᖃᐅᔨᒪᓇᓱᒋᐊᖃᖅᐳᖅ ᑲᑎᒪᔨᐅᖃᑕᐅᔪᑦ ᐱᑎᑕᐅᐃᓯᒪᒐᓗᐊᕐᒪᖔᑕ 
ᐃᓕᓐᓂᐊᖅᑎᑕᐅᓂᖃᕋᓗᐊᕐᒪᖔᑕᓗ ᑲᑎᒪᔨᙳᖅᑎᑕᐅᒋᐊᕌᖓᒥᒃ. 
ᖃᐅᔨᒪᓇᓱᒋᐊᖃᖅᐳᓪᓗ ᐊᑐᓂ ᑲᑎᒪᔨᐅᔪᖅ ᑐᑭᓯᓯᒪᑦᑎᐊᖁᓪᓗᒍ  

• ᖃᓄᐃᓕᐅᒐᒃᓴᕆᔭᑦ ᐊᒻᒪ ᐱᔭᒃᓴᖃᖅᑎᑕᐅᓂᕆᔭᑦ ᐃᓚᐅᖃᑕᐅᔪᓄᑦ 
ᐊᐅᓚᑦᑎᓂᕆᔭᖓᓂᒃ ᑯᐊᐳᕇᓴᐅᑉ (ᓲᕐᓗ ᑮᓇᐅᔭᓂᒃ ᒥᐊᓂᕆᔭᖃᕐᓂᕐᒧᑦ 
ᑲᑎᒪᔨᑦ, ᒪᓕᒐᓕᐅᖅᑎᒋᔭᑦ, ᒥᓂᔅᑕ ᒪᑭᒪᓂᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ); 

• ᐱᕐᔪᐊᖑᓂᕆᔭᖓᓂᒃ ᓴᙱᓂᖃᑦᑎᐊᖅᑐᒥᒃ ᐱᓕᕆᓂᖃᑦᑎᐊᖅᑎᐅᔪᒥᒡᓗ 
ᐊᐅᓚᑦᑎᖃᑎᒌᖕᓂᖃᕐᓗᑎᒃ ᐃᓚᐅᓂᖃᖅᑐᓕᒫᑦ;  

• ᖃᓄᐃᓕᐅᒐᒃᓴᕆᔭᑦ ᐊᒻᒪ ᐱᔭᒃᓴᖃᖅᑎᑕᐅᓂᕆᔭᑦ ᑲᑎᒪᔨᒃ ᐊᒻᒪ 
ᑲᑎᒪᔨᕋᓛᕿᔭᓕᒫᖏᑦ, ᐱᑕᖃᖅᐸᑕ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᒐᕙᒪᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ. ᒪᓕᒃᑕᐅᔭᕆᐊᓖᑦ ᑲᑎᒪᔨᓄᑦ ᐃᓚᒋᓕᐅᑎᓯᒪᓂᐊᖅᐳᑦ 
ᐋᖅᑭᒃᓱᖅᑕᐅᓯᒪᓂᖏᑦ ᑯᐊᐸᕇᓴᒃᑯᓐᓄᑦ, ᐊᑐᓕᖅᑎᑕᐅᓗᑎᒃ ᐊᒻᒪᓗ 
ᑐᑭᓯᓇᑦᑎᐊᕐᓗᑎᒃ ᓇᓗᓇᐃᔭᖅᑕᐅᓗᑎᒃ ᑲᑎᒪᔨᓄᑦ. 

ᑲᑎᒪᔨᑦ ᐃᓚᑰᓗᐊᖅᑐᒥᒃ ᐃᓕᓐᓂᐊᖅᑎᑕᐅᖃᑦᑕᕐᒪᑕ ᐊᒻᒪ 
ᐱᓕᕆᐊᒃᓴᒥᓂᒃ . ᐱᕿᒥᕐᕈᓚᐅᕋᑦᑕ ᑲᑎᒪᔨᑦ ᑕᒪᒃᑭᖅᖢᑎᒃ ᐃᖕᒥᒃᑯᑦ 
ᐱᕕᖃᕐᒪᖔᑕ, ᖃᐅᔨᒪᓂᖃᕐᒪᖔᑕ ᐱᓕᕆᔪᓐᓇᕐᓂᖃᕐᒪᖔᑕᓗ, ᐊᒻᒪ 
ᐱᑕᖃᕆᐊᓕᖕᓂᒃ ᐊᑐᕈᓐᓇᖅᑕᖃᕈᓐᓇᖅᑎᑕᐅᖕᒪᖔᑕ ᐱᕙᒃᓴᕆᔭᕆᐊᖃᕐᑕᒥᓂᒃ 
ᐱᓕᕆᐊᖃᑦᑎᐊᕈᓐᓇᖁᓪᓗᒋᑦ. ᖃᐅᔨᓚᐅᖅᐳᒍᑦ ᑲᑎᒪᔨᑦ 
ᖃᐅᔨᒪᓂᖃᙱᓗᐊᖅᑐᑦ ᐱᓕᕆᔪᓐᓇᕐᓂᖃᙱᓗᐊᖅᑐᓪᓗ ᑕᐃᒪᐃᑦᑐᒧᑦ 

ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

ᑲᑎᒪᔨᐅᓂᕐᒧᑦ ᐱᓕᕆᐊᒃᓴᕆᔭᐅᔭᕆᐊᓕᖕᓂᒃ. ᑲᑎᒪᔨᑦ ᐃᓚᖃᓚᐅᙱᒻᒪᑕ 
ᑮᓇᐅᔭᓕᕆᓕᒪᔪᒥᒃ ᐊᒻᒪ ᐱᕙᓪᓕᖅᐸᓪᓕᖅᓯᒪᔪᓐᓇᕋᔭᓚᐅᖅᖢᑎᒃ 
ᐃᓚᖃᓚᐅᕐᓂᕈᑎᒃ ᐱᓕᕈᔪᓐᓇᕐᓂᖃᖅᑐᓂᒃ ᒪᑭᒪᔾᔪᑎᒃᓴᓂᒃ 
ᐱᕙᓪᓕᖅᐸᓪᓕᐊᓕᕆᓂᕐᒥᒃ; ᐊᒻᒪ 

ᖄᖏᖅᓯᒪᓕᖅᑐᒥ ᑲᑎᒪᔨᑖᓵᑦ ᐱᓕᕆᐊᒃᓴᕆᓕᖅᑕᒥᓂᒃ 
ᖃᐅᔨᒪᓕᖅᑎᑕᐅᕙᒃᓯᒪᙱᓚᑦ ᐊᒻᒪ ᑐᓴᐅᒪᓕᖅᑎᑕᐅᕙᒐᑎᒃ 
ᖃᐅᔨᒪᓂᕆᔭᕆᐊᖃᖅᑕᒥᓂᒃ ᐱᓕᕆᐊᒃᓴᕆᓂᐊᓕᖅᑕᒥᓂᒃ ᐊᑑᑎᖃᑦᑎᐊᕐᓗᑎᒃ 
ᐱᓕᕆᐊᖃᕈᓐᓇᕐᓂᐊᖁᓪᓗᒋᑦ. ᐅᔾᔨᕈᓱᓚᐅᖅᐳᒍᑦ ᓯᕗᓪᓕᖅᐹᖓᓂ 
ᑲᑎᒫᓂᒃᓯᒪᓕᖅᑎᓪᓗᒋᑦ ᑲᑎᒪᔨᑖᓵᖑᓕᖅᑐᑦ ᖃᐅᔨᒪᔭᕆᐊᖃᕐᓂᐊᖅᑕᖏᓐᓂᒃ 
ᐃᓕᓐᓂᐊᕐᓂᖃᖅᑎᑕᐅᓚᐅᖅᓯᒪᕗᑦ ᐊᐃᑉᕆᓕ 2006-ᒥ ᑭᓯᐊᓂ ᐃᓚᑰᓚᐅᖅᐳᖅ 
ᒪᓕᒐᑎᒍᑦ ᐱᓕᕆᓂᖃᕐᓂᕆᔭᕆᐊᖃᖅᑕᖏᓐᓂᒃ, ᑮᓇᐅᔭᐅᔭᓕᕆᓂᐅᑉ 
ᐅᖃᐅᓯᖅᑕᕆᕙᒃᑕᖏᓐᓂᒃ ᖃᐅᔨᒪᓕᖅᑎᑕᐅᓂᕐᒥᒃ ᐊᒻᒪ ᓇᖕᒥᓂᖃᕈᓯᐅᑉ. 

ᐅᔾᔨᕈᓱᓚᐅᕆᕗᒍᑦ ᑲᑎᒪᔨᑦ ᓇᓗᓇᐃᖅᓯᓚᐅᙱᒻᒪᑕ ᓇᐅᒃᑯᑦ 
ᐃᓕᓐᓂᐊᕐᓂᖃᕆᐊᖃᕐᓂᕐᒥᓂᒃ ᐅᕝᕙᓘᓐᓃᑦ ᖃᓄᖅ ᖃᐅᔨᒪᓂᕆᔭᖏᑦ 
ᐱᓕᕆᓕᒪᓂᕆᔭᖏᓪᓗ ᐃᓚᑰᓗᐊᕐᓂᕆᔭᖏᑦ 
ᐃᓗᐃᑦᑐᕈᕆᐊᖅᑎᑕᐅᔪᓐᓇᕆᐊᒃᓴᖏᓐᓂᒃ ᓯᓚᑖᓂᑦ ᐃᑲᔪᖅᑕᐅᓗᑎᒃ. ᑲᑎᒪᔨᑦ 
ᒪᓂᒪᑎᑕᐅᔫᒐᓗᐊᓂᒃ ᐃᓕᓐᓂᐊᕐᓇᓂᒃ ᐃᓚᐅᕕᖃᕋᓱᖃᑦᑕᓚᐅᙱᓚᑦ. ᓲᕐᓗ 
ᐃᓕᓐᓂᐊᕐᓂᖅᑕᖃᖅᑎᑕᐅᔭᕌᖓᑦ ᐊᓯᒥᓂᒃ ᑮᓇᐅᔭᓕᕆᓂᕐᒥᒃ 
ᐱᓕᕆᐊᖃᖅᐸᒃᑐᓂᒃ ᓄᓇᕘᑉ ᐃᓗᐊᓂ ᐃᓚᕕᒋᔭᐅᓗᐊᖅᐸᓚᐅᙱᓚᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᐃᓚᕕᒋᔭᐅᓗᐊᖅᐸᓚᐅᙱᓚᑦ  

ᐊᑐᓕᖁᔭᐅᔪᖅ. ᑲᑎᒪᔨᑦ ᐃᓚᐅᖃᑕᐅᖃᑦᑕᓪᓗᐊᖅᐳᑦ 
ᐃᓕᓐᓂᐊᕐᓂᖅᑕᖃᕌᖓᑦ ᖃᐅᔨᕚᓪᓕᕈᑎᒃᓴᐅᓇᔭᖅᑐᓂᒃ ᓱᓇᑦ ᓈᒻᒪᓛᖑᖕᒪᖔᑕ 
ᑯᐊᐳᕇᓴᑦ ᐊᐅᓚᓐᓂᕆᔭᖏᓐᓂᒃ ᐊᒻᒪ ᑮᓇᐅᔭᕆᔭᓂᒃ ᒥᐊᓂᕆᔭᖃᕐᓂᕐᒥᒃ. 
ᑕᒪᓐᓇ ᐃᓕᓐᓂᐊᕐᓂᖅ ᐃᓚᖃᓯᐅᔾᔨᓯᒪᓪᓗᐊᖅᐳᖅ ᐱᓕᕆᐊᒃᓴᕆᓕᖅᑕᒥᒃ 
ᖃᐅᔨᓇᓱᒃᑕᖃᕐᓂᕐᒥᒃ ᓇᓗᓇᐃᖅᓯᓯᒪᓂᖃᑦᑎᐊᖅᑐᒥᒃ 
ᐱᓕᕆᐊᒃᓴᕆᔭᐅᔭᕆᐊᖃᖅᑐᓂᒃ ᑕᒪᒃᑭᖅᖢᑎᒃ ᑲᑎᒪᔨᓄᑦ ᐊᒻᒪ ᐊᑐᓂ 
ᑲᑎᒪᔨᒋᔭᕐᓄᑦ ᐊᒻᒪ ᑲᑎᒪᔨᑖᓵᓄᑦ ᖃᔨᕚᓪᓕᕈᑕᐅᓇᔭᖅᑐᓂᒃ 
ᑐᓴᒪᔭᕆᐊᖃᖅᑕᖏᓐᓂᒃ ᐱᓕᕆᐊᒃᓴᕆᔭᒥᓂᒃ ᐱᓕᕆᐊᖃᑦᑎᐊᕈᓐᓇᖁᓪᓗᒋᑦ. 
ᐃᓕᓐᓂᐊᕐᓂᐅᔪᑦ ᐃᓚᖃᖃᓯᐅᔾᔨᓯᒪᔭᕆᐊᖃᖅᐳᑦ ᑲᑎᒪᔨᑦ 
ᖃᓗᐃᓕᐅᒐᒃᓴᕆᔭᖏᑦ ᐊᒻᒪ ᐱᔭᒃᓴᖃᖅᑎᑕᐅᓂᕆᔭᖏᑦ ᑯᐊᐳᕇᓴᐅᑉ 
ᖃᖓᑲᓪᓚᖕᒧᑦ ᑐᕌᖓᔪᒥᒃ ᐸᕐᓇᒃᐸᓪᓕᐊᓂᖃᕐᓂᕆᔭᖓᓄᑦ ᐊᒻᒪ 
ᖃᓄᐃᓕᐅᒐᒃᓴᕆᓂᕆᔭᖓᓄᓪᓗ ᑕᐃᒪᐃᑦᑎᐊᕐᓂᖃᕋᓗᐊᕆᐊᒃᓴᖓᓂᒃ 
ᐊᕐᕌᖑᑕᒫᖅᓯᐅᑦ ᐸᕐᓇᐅᑎᒋᔭᖏᑦ ᐃᓚᓕᐅᔾᔨᓯᒪᓂᖃᑦᑎᐊᕋᓗᐊᕆᐊᒃᓴᖓᓂᒃ 
ᐊᕗᖓᑲᓪᓚᒨᑦ ᐃᖏᕐᕋᓂᒃᓴᒧᑦ ᐸᕐᓇᐅᑎᒋᔭᓄᑦ. 

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᑯᐊᐸᕇᓴᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ. ᑲᑎᒪᔨᓂᒃ ᐊᔪᕆᖅᓯᐅᔨᓂᖅ ᐱᓕᒻᒪᒃᓴᑎᑦᑎᓂᕐᒧᓪᓗ 
ᐱᓕᕆᓂᖅ ᐃᓚᒋᓕᐅᔭᐅᔪᒫᖅᑐᖅ ᐊᑐᓪᓚᕆᖁᓪᓗᒋᑦ ᑲᑎᒪᔩᑦ 
ᐱᓕᕆᑦᑎᐊᕈᓐᓇᕐᓗᑎᒃ ᐱᓕᕆᐊᕆᔭᕆᐊᓕᖕᒥᓂᒃ ᑲᒪᒋᔭᖃᑦᑎᐊᕈᓐᓇᖁᓪᓗᒋᑦ. 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

76. 

77. 

78. 

79. 

ᑲᑎᒪᔨᑦ ᐱᓯᒪᓕᕐᒥᔪᑦᑕᐅᖅ ᐃᖅᑲᓇᐃᔭᖅᑎᓄᑦ ᐊᐅᓚᓂᖓᓄᑦ ᐱᓕᕆᔪᓯᕐᓄᑦ 
ᐊᔪᕆᖅᓯᐅᔨᓯᒪᔪᓂᒃ. 

ᐱᔭᒃᓴᖃᖅᑎᑕᐅᓂᕆᔭᑦ ᐃᒃᓯᕙᐅᑕᕐᒧᑦ ᑲᑎᒪᔨᓄᑦ ᐊᒻᒪ 
ᐊᐅᓚᑦᑎᔨᒻᒪᕆᖕᒧᑦ ᓇᓗᓇᐃᖅᓯᒪᑦᑎᐊᙱᓗᐊᕐᒪᖔᑦ ᓇᐅᒃᑯᑦ 
ᐊᕕᒃᓯᒪᒐᓗᐊᕆᐊᒃᓴᖏᓐᓂᒃ. ᒐᕙᒪᒃᑯᑦ ᑯᐊᐳᕇᓴᖁᑎᒋᔭᖏᑦ ᒥᓂᔅᑕᒧᒻᒪᕆᒃ 
ᓇᓗᓇᐃᖅᓯᓯᒪᔭᕆᐊᖃᖅᐸᒃᐳᑦ ᐊᖅᑯᑎᖃᖅᖢᑎᒃ ᐃᒃᓯᕙᐅᑕᐅᔪᒥᒃ. ᑭᓯᐊᓂᓕ 
ᒪᐃ 2003-ᒥ ᑎᑎᕋᖅᑕᐅᔪᒃᑯᑦ ᒥᓂᔅᑕᒥᑦ ᑎᓕᓯᓚᐅᖅᐳᖅ ᐱᔪᓐᓇᕐᓂᕆᔭᒥᓂᒃ 
ᑐᓂᓯᓪᓗᓂ ᒪᑭᒪᓂᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ 
ᑐᖏᓕᕆᔭᖓᓄᑦ. ᑕᒪᓐᓇ ᓇᓗᓇᐃᖅᓯᓯᒪᔭᕆᐊᖃᕈᓯᖅ ᑲᔪᓰᓐᓇᓚᐅᖅᐳᖅ 
ᒥᓂᔅᑕᒋᔭᐅᔪᑦ ᐊᓯᔾᔨᖅᑎᓪᓗᒋᑦ.  

ᐊᐅᓚᑦᑎᔨᒻᒪᕆᐅᔪᖅ ᑐᓴᐅᒪᑎᑦᑎᓂᖃᕆᐊᖃᕋᔪᒃᐳᖅ ᑲᑎᒪᔨᓂᒃ. 
ᑭᓯᐊᓂᓕ ᐊᐅᓚᑦᑎᔨᒻᒪᕆᒋᔭᖅ ᑳᓐᑐᕋᒋᔭᒥᒍᑦ 
ᑐᓴᒪᑎᑦᑎᔭᕆᐊᖃᕐᓂᖃᖅᑎᑕᐅᕗᖅ ᒪᑭᒪᓂᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ ᑐᖏᓕᕆᔭᖓᓄᑐᐊᖅ, ᑲᑎᒪᔨᑦ 
ᐅᖃᐅᓯᐅᓯᒪᓇᑎᒃ. ᐊᒻᒪ ᓱᓕ, ᐅᔾᔨᕆᔭᖃᖅᓯᒪᕗᒍᑦ 
ᐊᖏᖃᑎᒌᒍᑎᓕᐊᖑᔪᖅᓯᒪᔭᖃᙱᓚᖅ ᑲᑎᒪᔨᓂᑦ ᐊᐅᓚᑦᑎᔨᒻᒪᕆᖕᒧᑦ 
ᓇᓗᓇᐃᖅᓯᓯᒪᓂᖃᖅᑐᒥᒃ ᑲᑎᒪᔨᑦ ᑭᓱᓂᒃ ᓂᕆᐅᒋᔭᖃᖅᑐᒃᓴᐅᑕᐅᖕᒪᖔᑕ 
ᑖᔅᓱᒪᙵᑦ ᐊᒻᒪ ᖃᓄᖅ ᐊᐅᓚᑦᑎᔨᒻᒪᕆᒃ ᖃᓄᖅ ᐱᓕᕆᐊᖃᕐᓂᕆᔭᖓ 
ᐊᑕᖐᓯᒪᓂᖃᕋᓗᐊᕐᒪᖔᑦ ᖃᐅᔨᓴᖅᑕᐅᔪᒃᓴᐅᖕᒪᖔᑦ. 2003-ᒥ ᑎᑎᖅᑲᐅᔪᒥ 
ᖃᓄᐃᓐᓂᖃᖁᔨᔪᒥ ᐊᐅᓚᑦᑎᔨᒻᒪᕆᐅᑉ ᑐᓴᐅᒪᑎᑦᑎᓂᖃᕆᐊᖃᕈᓯᕆᔭᖓ 
ᒥᓂᔅᑕᒥᒃ ᐅᖃᐅᓯᐅᕗᖅ ᑐᑭᓕᐊᖅᑎᓯᒪᔭᖅ “ᑭᐱᑦᑕᓪᓛᓯᒪᔫᓪᓗᓂ”. 
ᑕᐃᒪᐃᓕᖓᔪᖅ ᓇᓗᓇᐃᖅᓯᓯᒪᔾᔪᑕᐅᕙᒃᐳᖅ ᑐᕌᖅᑐᒥᒃ ᐱᓕᕆᖃᑎᖃᕐᓂᕐᒥᒃ, 
ᑕᒪᓐᓇᓗ ᓇᓗᓕᐅᖅᑲᓕᕈᑕᐅᔪᓐᓇᖅᖢᓂ ᐊᐅᓚᑦᑎᔨᒻᒪᕆᒃ ᐊᔾᔨᒌᙱᑦᑐᓂᒃ 
ᐅᖃᐅᔾᔭᐅᓯᒪᓕᕈᓂ ᒥᓂᔅᑕᒧᑦ ᑲᑎᒪᔨᓄᓪᓗ. 

ᖃᐅᔨᓚᐅᖅᐳᒍᑦ ᑕᒪᑐᒪ ᑐᓴᐅᒪᑎᑦᑎᓂᖃᕈᓯᐅᑉ ᐱᐅᓯᖓ 
ᐊᓯᔾᔨᖅᑕᖃᑦᑕᓚᐅᕐᒪᑦ ᑕᒪᒃᑯᓇᓂ ᖃᐅᔨᓴᕐᓂᒻᒪᕆᖃᕈᑎᒋᔭᑦᑎᓐᓂ, ᒥᓂᔅᑕᐅᑉ 
ᑐᖏᓕᖓ ᐃᓚᐅᓂᖃᕐᓂᖅᓴᐅᓕᖅᖢᓂ ᑎᓕᐅᖅᑕᐅᓂᕐᒥᒍᑦ ᒥᓂᔅᑕᒧᑦ 
ᑎᓯᐱᕆ 2006ᒥ ᒥᓂᔅᑕᐅᔪᖅ ᑎᓕᓯᓚᐅᖅᐳᖅ ᑲᑎᒪᔨᓂᒃ ᐅᖃᐅᔾᔨᖁᔨᖁᓪᓗᒋᑦ 
ᐊᐅᓚᑦᑎᔨᒻᒪᕆᖕᒥᒃ ᑐᓴᐅᒪᑎᑦᑎᓂᖃᖁᓪᓗᒍ ᒪᑭᒪᓂᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ 

ᐃᒃᓯᕙᐅᑕᕆᔭᖅ ᐊᒻᒪ ᐊᐅᓚᑦᑎᔨᒻᒪᕆᒃ ᑖᓐᓇᑦᑕᐃᓐᓇᐅᙱᑦᑕᕌᖓᑦ 
ᐱᐅᓯᕆᔭᖓᑎᑐᑦ ᐃᒃᓯᕙᐅᑕᕆᔭᖅ ᒥᐊᓂᕆᔭᖃᒡᒍᕗᖅ ᑲᑎᒪᔨᑦ 
ᐱᓕᕆᐊᒃᓴᕆᔭᖏᓐᓂᒃ ᐊᒻᒪ ᐊᐅᓚᑦᑎᔨᒻᒪᕆᒋᔭᖅ ᑯᐊᐅᕇᓴᐅᑉ 
ᖃᐅᑕᒫᖅᓯᐅᑎᖏᓐᓂᒃ ᒥᐊᓂᕆᔭᖃᒡᒍᓪᓗᓂ. ᑭᓯᐊᓂᓕ ᖃᐅᔨᓚᐅᖅᐳᒍᑦ 
ᐃᒃᓯᕙᐅᑕᕆᔭᖅ ᐱᓕᕆᐊᖃᖅᑐᒻᒪᕆᐅᓚᐅᕐᓂᖓᓂᒃ ᑯᐊᐳᕇᓴᑦ 
ᖃᐅᑕᒫᖅᓯᐅᑎᖏᓐᓂᒃ, ᖃᐅᑕᒫᑲᓴᑦᑎᐊᖅ ᑎᑎᕋᑲᑕᒃᐸᒃᖢᓂ 
ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐱᓕᕆᐊᒃᓴᕆᔭᐅᓪᓗᐊᖅᑐᓂᒃ ᑎᓕᓯᔾᔪᑎᖃᖅᐸᒃᖢᓂ. 
ᑕᐃᒫᑎᒋ ᐱᓕᕆᐊᖃᖃᑕᐅᓂᖃᕐᓂᖅ ᑲᑑᒥᓯᒪᔾᔪᑕᐅᔪᓐᓇᖅᐳᖅ ᒥᐊᓂᖅᓯᔨᑦ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

81. 

83. 

ᑎᒍᒻᒥᒃᓕᖅᑎᐅᑎᑦᑕᕆᐊᒃᓴᖏᑦ ᑐᕌᒐᕆᔭᕐᓄᑦ ᑎᑭᐅᑎᓇᓱᐊᕐᓂᒥᒃ ᐊᒻᒪ 
ᓄᖅᑲᐅᒥᓯᒪᑎᑦᑎᓂᖃᕈᓐᓇᕆᓪᓗᓂᓗ ᑲᑎᒪᔨᓂᒃ ᐃᓱᒪᓕᐅᕆᔨᐅᓂᕐᒧᑦ. 

ᐊᑐᓕᖁᔭᐅᔪᖅ. ᓄᓇᕘᑉ ᒐᕙᒪᒃᑯᖏᑦ ᐱᓕᕆᖃᑎᖃᕐᓗᑎᒃ ᒥᓂᔅᑕᒥᒃ 
ᑕᐃᒪᐃᑦᑕᕆᐊᖃᕈᑎᒃ, ᓇᓗᓇᐃᖅᓯᓪᓗᐊᖅᐳᑦ ᖃᓄᐃᓕᐅᒐᒃᓴᕆᔭᑦ ᐊᒻᒪ 
ᐱᔭᒃᓴᖃᖅᑎᑕᐅᓂᕆᔭᑦ ᑲᑎᒪᔨᓄᑦ, ᐃᓚᖃᖅᑎᖃᓯᐅᑎᓯᒪᓗᒍ 
ᐃᒃᓯᕙᐅᑕᕆᔭᖓᑦ; ᐊᐅᓚᑦᑎᔨᒻᒪᕆᒋᔭᖓᑦ; ᐊᒻᒪ ᒥᓂᔅᑕᐅᑉ ᑐᖏᓕᕆᔭᖓ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᒐᕙᒪᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐱᓕᕆᖁᔨᔾᔪᑕᐅᔪᒥᒃ. ᒥᓂᔅᑕ ᖃᓄᖅᑑᕆᐊᕐᓂᐊᕐᐳᖅ ᐱᓕᕆᐊᕆᔭᐅᔭᕆᐊᓕᖕᓂ 
ᑲᒪᒋᔭᐅᓂᐊᖅᑐᓪᓗ, ᑕᒪᓐᓇ ᓈᒻᒪᓈᖅᓯᒪᔪᓐᓇᓂᖏᑎᒍ. 

ᐊᑐᓕᖁᔭᐅᔪᖅ. ᓇᓗᓇᐃᖅᓯᒪᑦᑎᐊᖅᑐᓂᒃ 
ᖃᓄᐃᓕᐅᕐᓂᕆᔭᐅᔭᕆᐊᖃᕆᔭᓂᒃ ᐱᑕᖃᕐᓗᓂ ᐊᐅᓚᑦᑎᔨᒻᒪᕆᒋᔭᒧᑦ ᐊᒻᒪ 
ᐱᓕᕆᐊᖃᕐᓂᕆᔭᖓ ᐊᑕᖐᓯᒪᓂᖃᕋᓗᐊᕐᒪᖔᖅᓯᐅᖅᑕᐅᕙᒡᓗᓂ 
ᖃᐅᔨᓴᔭᐅᓇᓱᒡᓗᓂ ᐱᕙᓪᓕᖅᐸᓪᓕᐊᓂᕆᔭᖓᓂᒃ 
ᖃᓄᐃᓕᐅᕐᓂᕆᔭᕆᐊᖃᖅᑕᒥᓄᑦ ᐋᖅᑭᒃᑕᐅᔭᕆᐊᖃᖅᐳᑦ ᑕᒪᐃᓐᓄᑦ 
ᐊᐅᓚᑦᑎᔨᒻᒪᕆᐅᑉ.  

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᑯᐊᐸᕇᓴᒃᑯᑦ ᒐᕙᒪᒃᑯᓪᓗ ᐊᖏᖃᑎᖃᒃᐳᑦ 
ᐊᑐᓕᖁᔨᔾᔪᑎᒥᒃ ᐊᒻᒪᓗ ᐱᓕᕆᖃᑎᒌᖕᓂᐊᖅᐹ ᐋᖅᑭᒃᓯᓇᓱᐊᕐᓗᑎᒃ 
ᐱᓕᕆᐊᖑᔭᕆᐊᖃᕐᓂᐊᖅᑐᓂᒃ ᑎᑎᕋᒃᓯᒪᓗᒋᑦ ᐊᖓᔪᖄᑉ ᑐᑭᓯᓇᑦᑎᐊᕐᓗᑎᒃ 
ᑎᑎᕋᒃᓯᒪᓂᖏᑦ ᐊᕐᕌᒍᑕᒫᒧᑦ ᐱᓕᕆᐊᖑᖃᑦᑕᕐᓂᐊᖅᑐᑦ ᐊᒻᒪᓗ 
ᐱᓕᕆᓂᐅᖃᑦᑕᕐᓂᐊᖅᑐᑦ, ᐃᓗᓕᖃᑦᑎᐊᕐᓗᑎᒃ ᐱᓕᕆᑦᑎᐊᕋᓗᐊᕐᒪᖓᑦ 
ᖃᐅᔨᒪᒋᐊᕈᑕᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᑎᑭᑕᐅᔪᒪᔪᓕᕆᓯᒪᔪᓂᒃ. 

ᑲᑎᒪᔾᔪᑎᕕᓃᑦ ᓴᖅᑭᑎᑦᑎᓯᒪᙱᓗᐊᖅᐳᑦ ᑐᓴᐅᒪᑎᑦᑎᔾᔪᑎᓂᒃ 
ᐅᖃᒪᐅᔭᐅᑕᐅᔪᕕᓃᑦ ᖃᓄᐃᑦᑑᓚᐅᕐᓂᖏᓐᓂᒃ ᐊᒻᒪ. ᐅᔾᔨᕆᔭᖃᓚᐅᖅᐳᒍᑦ 
ᑲᑎᒪᔨᑦ ᑲᑎᒪᔾᔪᑎᕕᓂᖏᑦ ᐃᓗᓕᖃᙱᓗᐊᖃᑦᑕᓚᐅᕐᒪᑕ ᐅᖃᒪᔭᐅᑕᐅᔪᑦ 
ᖃᓄᐃᑦᑑᓚᐅᕐᓂᖏᓐᓂᒃ, ᖃᓄᐃᑦᑐᓐᓇᕐᓂᕐᒧᑦ ᓇᓖᕌᕈᑎᒋᔭᐅᔪᑦ, ᐅᕝᕙᓘᓐᓃᑦ 
ᕿᒥᕐᕈᓂᕆᔭᐅᓚᐅᖅᑐᑦ ᐃᑲᔪᖅᓱᐃᔪᓐᓇᕋᔭᖅᑐᑦ ᐱᕐᔪᐊᖑᔪᓂᒃ ᐃᓱᒪᓕᐊᖑᔪᓂᒃ. 
ᓲᕐᓗ, ᐅᖃᒪᔭᐅᑎᖃᕐᓂᖅ ᐊᑐᖅᑐᖅᐊᕐᓂᕐᒧᑦ ᓈᓚᒃᑕᐅᓇᑎᐅᖃᑦᑕᓚᐅᖅᐳᑦ. 
ᐃᓱᒪᓕᐅᕐᓂᕆᔭᒧᑦ ᐅᓂᒃᑳᕆᔭᑦ ᐃᓗᓕᖃᓗᐊᖅᐸᙱᓚᑦ 
ᓇᓗᓇᐃᖅᓯᓯᒪᑐᐃᓐᓇᖅᖢᑎᒃ ᐊᑐᖅᑐᐊᕐᓂᕆᔭᑉ ᓈᓴᐅᑎᖓᓂᒃ ᐊᒻᒪ 
ᐊᑐᖅᑐᐊᕐᓂᐅᑉ ᐊᖏᖅᑕᐅᓂᕆᔭᖓᓂᒃ ᑐᓴᒪᑎᑦᑎᔾᔪᑎᑕᖃᕋᓂ ᖃᔅᓯᒥᒃ 
ᐊᑐᖅᑐᐊᖅᑕᐅᓂᖅᑕᖃᕐᒪᖔᑦ ᐊᒻᒪ ᖃᓅᑎᒋᓂᐊᕐᓂᖓᓄᑦ 
ᒪᓕᒐᒃᓴᕆᔭᐅᓂᐊᖅᑐᓪᓗ. 

ᐊᑐᓕᖁᔭᐅᔪᖅ. ᑲᑎᒪᔨᑦ ᑲᑎᒪᔾᔪᑎᖏᑦ ᓴᖅᑭᔮᖅᑎᑦᑎᔭᕆᐊᖃᖅᐳᖅ 
ᐅᖃᒪᔭᐅᑕᐅᓚᐅᖅᑐ ᖃᓄᐃᑦᑑᓚᐅᕐᓂᖏᓐᓂᒃ, ᖃᓄᐃᑦᑐᓐᓇᕐᓂᕐᒧᑦ 
ᓇᓖᕌᕈᑕᐅᓚᐅᖅᑐᓂᒃ ᐊᒻᒪ ᐃᓱᒪᑖᕆᔭᐅᓚᐅᖅᑐᓂᒃ. 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

ᒐᕙᒪᒃᑯᑦ ᑭᐅᓕᖅᐳᑦ. ᒐᕙᒪᒃᑯᑦ. ᑯᐊᐸᕇᓴᒃᑯᑦ ᐊᖏᖃᑎᖃᒃᐳᑦ ᑖᑦᓱᒥᖓ 
ᐊᑐᓕᖁᔨᔾᔪᑎᒥᒃ. ᑯᐊᐸᕇᓴᒃᑯᑦ ᐋᖅᑭᒃᓯᓂᐊᖅᐳᑦ ᐊᒻᒪᓗ ᐊᑐᓕᕐᓗᑎᒃ 
ᑲᑎᒪᔨᓄᑦ ᑲᑎᒪᔾᔪᑎᒥᓂᕐᓄᑦ ᐊᑐᐊᖅᑕᐅᔭᕆᐊᓕᖕᓂᒃ ᑐᑭᓯᓇᑦᑎᐊᖁᓪᓗᒋᑦ 
ᐅᖃᓕᒫᖅᑐᒧᑦ ᑐᓴᐅᒪᔾᔪᑕᐅᑦᑎᐊᕈᓐᓇᖅᓯᓗᑎᒡᓗ ᓴᐳᒻᒥᓯᓐᓈᕐᓗᒋᑦ 
ᑐᓴᖅᑕᐅᔭᕆᐊᖃᓐᖏᓐᓂᖏᑦ ᑲᑎᒪᔩᑦ ᐅᖃᖃᑎᒋᒍᑎᒋᓯᒪᔭᖏᑦ 
ᐃᓱᒪᓕᐅᕈᑎᒋᕙᒃᑕᖏᓪᓗ. 

ᐃᓱᓕᔾᔪᑎ 

ᐱᔾᔪᑎᒋᓪᓗᒍ ᓇᓂᓯᐊᓂᒍᓐᓇᓚᐅᙱᓐᓂᖅᐳᑦ ᕿᒥᕐᕈᔭᖃᕐᓂᕐᒧᑦ 
ᓇᓗᓇᐃᕈᑕᐅᔪᓐᓇᖅᑐᓂᒃ ᐃᓱᒪᓕᐅᖅᓯᔾᔪᑎᒃᓴᐅᔪᓐᓇᕋᔭᖅᑐᓂᒃ ᑯᐊᐳᕇᓴᑉ 
ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔫᑎᒋᔭᖏᓐᓂ 2005-06 ᐃᓗᐊᓂ, 
ᐊᐃᑦᑐᐃᔭᕆᐊᖃᓚᐅᖅᐳᒍᑦ ᑐᓂᓯᓂᐊᙱᓐᓂᕋᕐᓂᕐᒥᒃ ᖃᓄᖅ 
ᐃᓱᒪᒋᔭᖃᕐᓂᕆᔭᑦᑎᓐᓂᒃ. ᐃᓱᒪᓕᓚᐅᖅᐳᒍᑦ ᑕᑯᓇᒐᓱᒋᐊᒃᓴᖅ ᑯᐊᐳᕇᓴᑉ 
ᒥᐊᓂᖅᓯᓂᕆᔭᖏᓐᓂᒃ ᑮᓇᐅᔭᓂᒡᓗ ᐊᐅᓚᑦᑎᓂᕆᔭᖏᓐᓂᒃ 
ᑐᑭᓯᔪᓐᓇᑦᑎᐊᕐᓂᖅᓴᐅᖁᓪᓗᑕ ᑭᓱ ᐱᔾᔪᑎᒋᓪᓗᒍ ᑖᓐᓇ ᐱᕐᔪᐊᖑᔪᖅ ᖃᓄᖅ 
ᑕᐃᒪᐃᓕᖅᑐᕕᓂᐅᓐᓂᕐᒪᖔᑦ. 

ᖃᐅᔨᓚᐅᖅᐳᒍᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᖃᐅᔨᓚᐅᖅᐳᒍᑦ ᓈᒻᒪᒃᑐᓂᒃ ᒥᐊᓂᖅᓯᔾᔪᓯᑦ ᐊᒻᒪ ᑮᓇᔭᓕᕆᓂᕐᒧᑦ 
ᐊᐅᓚᑦᑎᔾᔪᓯᕐᓂᒃ ᐱᓕᕆᐊᖃᖅᖢᑎᒃ ᐊᑐᖅᑐᐊᕐᓂᕐᒧᑦ ᑐᒃᓯᕋᐅᑎᓂᒃ. 
ᓇᓂᓯᓚᐅᖅᐳᒍᑦ ᑯᐊᐳᕇᓴᓐ ᒪᓕᒃᓯᓚᐅᙱᓚᑦ ᐱᑕᖃᓕᐊᓂᒃᑐᓂᒃ 
ᐊᑐᐊᕆᖃᖅᑐᓂᒃ ᖃᓄᐃᓕᐅᕈᓯᕐᓂᒡᓗ ᐅᕝᕙᓘᓐᓃᑦ ᓈᒻᒪᒃᑐᓂᒃ 
ᖃᐅᔨᓇᓱᖕᓂᖃᕋᓂᒃ ᐊᐱᖅᓲᑎᖃᖅᐸᒐᑎᒡᓗ ᐊᑐᖅᑐᐊᕐᓂᕐᒧᑦ ᑐᒃᓯᕋᐅᑕᐅᔪᓂᒃ. 
ᐅᔾᔨᕆᔭᖃᓚᐅᖅᐳᒍᑦ ᐅᓄᖅᑐᓂᒃ ᐱᓕᕆᓂᑯᒋᔭᐅᓚᐅᖅᑐᓂᒃ ᑯᐊᐳᕇᓴᓄᑦ 
ᓱᕋᐃᓯᒪᔪᓂᒃ ᐱᖁᔭᕐᓂᒃ ᐊᑐᐊᒐᕆᔭᓂᒡᓗ ᐊᒃᑐᐊᓂᖃᖅᑐᓂᒃ. ᖄᒃᑲᓐᓂᐊᒍᑦ 
ᒥᐊᓂᖅᓯᔾᔪᓯᕆᔭᑦ ᐊᐅᓚᑦᑎᓂᖃᕈᓯᕆᔭᓪᓗ ᐊᖏᐅᑎᒋᔭᐅᓕᐊᓂᒃᓯᒪᔪᓄᑦ 
ᖃᔅᓰᓐᓇᐅᓗᐊᓚᐅᖅᐳᑦ. ᑎᑎᖅᑲᖃᕐᕕᖕᒦᑦᑑᑎᒋᔭᑦ ᒥᐊᓂᕆᔭᐅᑦᑎᐊᕋᑎᒃ ᐊᒻᒪ 
ᑎᑎᕋᖅᑕᐅᓯᒪᔭᕆᐊᓖᑦ ᐃᓚᑰᓪᓗᑎᒃ ᑕᒪᐃᓐᓂᓗᒃᑏᑎᖅᑲᖃᕐᕕᖕᒦᑦᑑᑎᒋᔭᓂ 
ᕿᒥᕐᕈᔭᑦᑎᓐᓂ.  

ᑲᑎᒪᔨᐅᔪᑦ ᑐᑭᓯᐅᒫᓂᒃᑕᖃᙱᓗᐊᓚᐅᕐᒪᑕ ᖃᓄᐃᓕᐅᒐᒃᓴᕆᔭᒥᓂᒃ 
ᐊᒻᒪ ᐱᔭᒃᓴᖃᖅᑎᑕᐅᓂᕆᔭᒥᓂᒃ. ᑲᑎᒪᔨᑦ ᖃᐅᔨᒪᓂᖃᕐᓂᕆᔭᒥᓂᒃ 
ᖃᓄᐃᓕᐅᒐᒃᓴᖅᑕᖃᕆᐊᒃᓴᖓᓂᒃ ᐊᑦᑕᕐᓈᕿᔪᖅᓯᐅᓕᕋᔭᕈᑎᒃ 
ᐊᑐᖅᑎᑦᑎᙱᓗᐊᓚᐅᕐᒪᑕ ᐊᒻᒪ ᐊᐅᓚᑦᑎᙱᓗᐊᖅᖢᑎᒃ ᐊᐅᓚᓐᓂᕆᔭᓂᒃ 
ᑕᖅᑲᑯᓄᖓᓗ ᑮᓇᐅᔭᕆᔭᑦ ᓴᐳᑎᓯᒪᔭᕆᐊᓕᖕᒥᓂᒃ ᓴᐳᔾᔨᓯᒪᙱᓗᐊᖅᖢᑎᒃ. 
ᖄᒃᑲᓐᓂᐊᒍᑦ ᑲᑎᒪᔨᑦ ᐃᓕᓐᐊᕈᓐᓇᖅᓯᑎᑕᐅᓯᒪᙱᓗᐊᓚᐅᕐᒪᑕ 
ᖃᓄᐃᓕᐅᒐᒃᓴᕆᔭᒥᓂᒡᓗ ᖃᐅᔨᑎᑕᐅᕌᓂᒃᓯᒪᙱᓗᐊᖅᖢᑎᒃ. 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 
ᖃᓄᐃᓕᐅᕈᓯᒃᓴᓂᒃᑕᐅᔭᕆᐊᖃᖅᐳᑦ ᐊᑐᕆᐊᖃᖅᑕᒃᓴᓕᐅᖅᑕᐅᓗᑎᒡᓗ 
ᓇᓗᓇᐃᖅᓯᔾᔪᑎᒃᓴᐅᓇᔭᖅᑐᓂᒃ ᑮᓇᐅᔭᑎᒍᑦ ᐊᑦᑕᕐᓇᖅᑐᖅᓯᐅᕈᑕᐅᓇᔭᖅᑐᓂᒃ 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ

ᐊᒻᒪ ᖃᓄᐃᓕᐅᖅᑕᒃᓴᐅᓯᖅᑕᐅᓗᑎᒃ ᒥᒃᓴᐅᓯᖅᓯᔪᓐᓇᖁᓪᓗᒋᑦ 
ᔭᒐᑕᐅᑐᐃᓐᓇᕆᐊᓕᖕᓂᒃ ᑕᒪᑐᒧᖓ; ᐊᒻᒪ ᓇᐅᑦᑎᖅᓱᕐᓇᕆᐊᖅᐸᒡᓗᑎᒃ 
ᐅᓂᒃᑲᐅᑎᓕᐅᕐᓇᕆᐊᖅᐸᒡᓗᑎᒡᓗ ᑕᒪᐃᑎᒍᑦ ᑮᓇᐅᔭᑎᒍᑦ 
ᐊᑦᑕᕐᓇᑐᐃᓐᓇᕆᐊᖃᕐᓂᕆᔭᖓᓂᒃ ᐊᖏᐅᑎᒋᔭᐅᓯᒪᔪᒧᑦ ᒥᑭᒡᓕᑎᖅᓯᓯᒪᔪᒪᒧᑦ 
ᔭᒐᐃᔾᔪᑕᐅᑐᐃᓐᓇᕆᐊᖃᖅᑐᓂᒃ. 

ᓯᕗᒻᒧᑦ ᑕᐅᑐᒃᑕᖃᕐᓂᖅ 

ᑖᒃᑯᓇᓂ ᐅᓂᒃᑲᐅᑎᓂᒃ ᑎᑎᕋᖅᑕᐅᕌᓂᒃᓯᒪᕗᖅ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᐃᓗᐃᑦᑑᕌᓂᙱᓗᐊᖅᑐᓂᒃ 
ᐅᓂᒃᑳᓂᒃ ᑎᑎᕋᕐᕕᒋᓯᒪᔭᓂᒡᓗ ᐱᓯᒪᔭᖃᙱᓗᐊᕐᒪᑕ 
ᐃᓗᐃᑦᑐᕈᖅᓯᔾᔪᑕᐅᔪᓐᓇᕋᔭᒃᑕᓄᓂᒃ ᑕᒻᒪᖅᓯᒪᓂᖃᕋᑎᒃ ᑮᓇᐅᔭᓄᑦ 
ᐅᓂᒃᑲᐅᓯᕐᓂᒃ. ᑖᓐᓇ ᐱᕐᔪᐊᖑᓪᓗᓂ ᓯᕗᓪᓕᐅᑎᔭᒃᐅᑎᓯᒪᓪᓗᐊᖅᑑᕗᖅ. 
ᑯᐊᐳᕇᓴᐅᔪᖅ ᓴᖅᑭᑦᑎᖃᑦᑕᓕᑐᐊᖅᐸᑕ ᐃᓗᐃᑦᑑᔪᓂᒃ ᐊᒻᒪ 
ᑕᒻᒪᖅᓯᒪᓂᖃᙱᑦᑎᐊᖅᑐᓂᒃ ᑮᓇᐅᔭᓄᑦ ᑐᓴᐅᑎᐅᔪᓐᓇᖅᑐᓂᒃ, 
ᐱᔭᒃᓴᖃᖅᐸᓪᓕᐊᓕᓪᓗᐊᖅᐳᖅ ᓇᓗᓇᐃᖅᓯᕙᓪᓕᐊᓇᓱᓕᕐᓂᕐᒥᒃ 
ᑮᓇᐅᔭᑎᒎᖓᙱᑦᑐᓂᒃ ᐱᔭᒃᓴᕆᓇᓱᒍᒪᓂᐊᖅᑕᒥᓂᒃ. 
ᖃᖓᒃᑰᖅᑕᖅᓯᒪᓂᖃᑦᑎᐊᖅᑐᓂᒃ ᐆᒃᑐᕋᖅᓯᖃᑦᑕᓪᓗᐊᖅᐳᑦ, 
ᓇᐅᑦᑎᖅᓱᖅᑕᖃᕐᓗᑎᒡᓗ ᐊᒻᒪ ᐅᓂᒃᑲᐅᓯᖃᖃᑦᑕᕐᓗᑎᒃ 
ᖃᓄᐃᑉᐸᓪᓕᐊᓂᕆᓯᒪᔭᒥᓂᒃ ᑖᒃᑯᓄᖓ ᑐᕌᕋᓱᒃᑕᕆᔭᒥᓄᑦ. ᑮᓇᔭᑎᒎᖓᔪᑦ 
ᑮᓇᐅᔭᑎᒎᖓᙱᑦᑐᓪᓗ ᑐᓴᐅᑎᒋᑎᑕᑦ ᐱᑕᖃᖅᑐᐃᓐᓇᐅᔭᕆᐊᖃᕐᒪᑕ ᑎᒥᐅᔪᖅ 
ᕿᒥᕐᕈᔪᓐᓇᖁᓪᓗᒍ ᐅᓂᒃᑳᕈᓐᓇᖁᓪᓗᒍᓗ ᐱᕙᓪᓕᐊᓂᕆᔭᒥᓂᒃ 
ᑑᕌᕈᒪᓂᕋᖅᓯᒪᓂᕆᔭᒥᓄᑦ —ᓇᕼᕋᕋ’ ᑎᒍᑦ, ᐃᓚᐅᓂᖃᖃᑕᐅᓂᖅ 
ᐃᖅᑲᓇᐃᔮᒃᓴᓂᒃ ᓴᖅᑭᑦᑎᕙᓪᓕᐊᓂᕐᒥᒃ ᐊᒻᒪ ᒪᑭᒪᔾᔪᑎᒃᓴᓂᒃ 
ᐱᕈᖅᐸᓪᓕᐊᑎᑦᑎᓂᕐᒥᒃ ᓄᓇᕗᒻᒥ. 

ᑭᓇᔭᑎᒍᑦ ᐊᒻᒪ ᒥᐊᓂᖅᓯᓂᖅᑎᒍᑦ ᐃᓚᑰᓂᖅᓯᐊᕆᔭᕗᑦ ᑖᒃᑯᓇᓂ 
ᐅᓂᒃᑳᓂ ᐱᕐᔪᐊᖑᖕᒪᑕ ᐅᓄᖅᖢᑎᒡᓗ, ᐊᒻᒪ ᐋᖅᑭᒋᐊᕋᓱᒋᐊᒃᓴᖏᑦ 
ᐱᔭᒃᓴᕐᔪᐊᕌᓘᓂᐊᖅᐳᖅ. ᑭᓯᐊᓂᓕᑦᑕᐅᖅ ᐅᔾᔨᕈᓱᒃᑭᓪᓗᑕ ᒥᑭᑦᑑᖖᒪᑦ 
ᐃᓄᐃᓴᒃᑐᓂᒃ ᐃᖅᑲᓇᐃᔭᖅᑎᖃᖅᖢᑎᒃ. ᑕᒪᒃᑯᐊ ᐱᔾᔪᑎᒋᓪᓗᒋᑦ ᒐᕙᒪᒃᑯᑦ 
ᐃᓱᒪᒃᓴᖅᓯᐅᒃᑲᓐᓂᕈᒪᑐᐃᓐᓇᕆᐊᖃᓪᓗᐊᖅᐳᑦ ᐱᔪᒥᓇᕐᓂᕆᔭᖏᓐᓂᒃ 
ᑲᔪᓰᓐᓇᖅᑎᑦᑎᓂᕐᒥᒃ ᑕᒪᒃᑯᓂᖓ ᐃᓛᒃᑰᖓᓗᒍ ᑯᐊᐳᕇᓴᖃᕐᓂᕐᒥᒃ. 
ᐱᓕᕆᐊᒃᓴᖃᖅᑎᑦᑎᓂᕐᒥᒃ ᐊᐅᓚᓂᖃᖅᑐᓂᒃ ᐊᑕᓗᑎᒃ ᐊᖏᓂᖅᓴᓄᑦ 
ᐊᑐᕈᓐᓇᕐᓂᖃᖅᑎᓪᓗᒋᑦ ᐱᑕᖃᕆᐊᓕᖁᑎᒋᔭᖏᓐᓂᒃ ᐊᒻᒪ 
ᐊᔪᙱᓐᓂᕆᔭᐅᔪᓂᒃ ᐊᑐᓕᖅᑎᑦᑎᔾᔪᑎᒃᓴᐅᔪᒥᓇᖅᐳᖅ 
ᐊᑐᓕᖁᔭᐅᓂᕆᖁᓯᒪᔭᑦᑎᓐᓂᒃ ᖃᑯᒍᙳᖅᓰᓗᐊᕌᓗᙱᓪᓗᑎᒃ. 

ᑕᕝᕙᓂ ᐅᓂᒃᑳᓂ ᐅᖃᐅᓯᐅᔪᓂ, “ᒐᕙᒪᒃᑯᑦ ᑭᐅᔾᔪᑎᖓᑦ” 
ᐱᑕᖃᕆᐊᖃᓚᐅᖅᐳᖅ, ᐱᓕᕆᔪᑦ ᑯᐊᐳᕆᓴᒃᑯᑦ ᐃᓚᐅᓂᖏᓐᓄᑦ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ-ᐃᑯᐱᒃᑐᓕᕆᔨᒃᑯᑦ, ᐊᒻᒪᓗ ᑮᓇᐅᔭᓕᕆᔨᒃᑯᑦ. ᐃᒪᓐᓇ 
ᑐᑭᖃᕆᐊᖅᐳᖅ, ᓄᓇᕗᒃᑯᑦ ᒐᕙᒪᖏᑦᑕ ᒪᓕᒐᓕᕆᔨᒃᑯᖏᓐᓂᑦ ᑭᐅᓂᕋᐃᓗᓂ. 



ᓄᓇᕗᒻᒥ ᓇᖕᒥᓂᑲᖅᑐᓄᑦ ᐱᕙᓪᓕᐊᔪᓕᕆᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᒃᑯᑦ ᑮᓇᐅᔭᑦ 
ᐊᑐᕐᓂᑯᖏᑦ ᖃᐅᔨᓴᖅᑕᐅᔪᑦ 

ᑮᓇᐅᔭᓕᕆᐊᕆᕙᒃᑕᑦ ᖃᐃᔨᓴᖅᑕᐅᒻᒪᕆᖕᓂᖏᑦ 
ᒥᒃᓵᓄᑦ 

ᑎᑭᐅᑎᔭᐅᓇᓱᒃᑐᖅ 

ᑎᑭᐅᑎᓇᓱᒃᑕᕗᑦ ᑮᓇᐅᔭᓕᐊᕆᐊᕆᕙᒃᑐᑦ ᖃᐅᔨᓴᒻᒪᕆᒃᑕᑦᑎᓐᓂ 
ᓇᓗᓇᐃᖅᓯᓂᖅ ᓈᒻᒪᒃᑐᓂᒃ ᒥᐊᓂᖅᓯᓂᕐᒥᒃ ᐊᒻᒪ ᑮᓇᐅᔭᓂᒃ ᐊᐅᓚᑦᑎᓂᕐᒥᒃ 
ᐊᑐᕐᓂᖃᕐᒪᖔᑦ ᒥᐊᓂᕆᔭᐅᓂᖏᓐᓂᑦ ᓇᐅᑦᑎᖅᓱᖅᑕᐅᓂᖏᓐᓄᓪᓗ 
ᖃᓄᐃᓕᐅᕐᓂᕆᔭᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᒧᑦ 
ᐊᒻᒪ ᑕᒪᒃᑯᐊ ᐊᒃᑐᐊᓂᓖᑦ ᖃᓄᐃᓕᐅᒐᒃᓴᕆᔭᑦ ᐊᒻᒪ ᐱᔭᒃᓴᖃᖅᑎᑕᐅᓂᕆᔭᑦ 
ᓇᓗᓇᐃᖅᑕᐅᓯᒪᑦᑎᐊᖅᖢᑎᒃ ᑐᑭᓯᐅᒪᔭᐅᑦᑎᐊᖅᖢᑎᒡᓗ.  

ᖃᓄᑎᒋ ᐊᒻᒪ ᖃᓄᐃᓐᓂᒃᑯᑦ  

ᕿᒥᕐᕈᔭᖃᓚᐅᖅᐳᒍᑦ ᑮᓇᐅᔭᑎᒍᑦ ᖃᓄᐃᓕᐅᕐᓂᕆᔭᐅᔪᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓄᑦ. ᑕᐃᒃᑯᓄᖓ 
ᖃᓄᐃᓕᐅᕐᓂᕆᔭᐅᕙᒃᓯᒪᓂᑯᓄᑦ ᕿᒥᕐᕈᓚᐅᖅᑕᑦᑎᓐᓄᑎ, 
ᑕᑯᓇᖕᓂᖃᓚᐅᖅᐳᒍᑦ ᐊᑐᐊᖅᓯᓂᕐᒥᒃ ᒪᓕᒐᓕᐊᖑᓯᒪᔪᑎᒍᑦ ᐱᑕᖃᕆᐊᓕᖕᓂᒃ. 

ᓴᖅᑭᑎᑦᑎᔾᔪᑎᐊᕐᔪᒃ ᑮᓇᐅᔭᑎᒍᑦ ᖃᓄᐃᓕᐅᕐᓂᕆᔭᐅᔪᓂᒃ. 
ᓇᓗᓇᐃᖅᓯᓚᐅᖅᐳᒍᑦ ᐊᑐᖅᑐᐊᕐᓂᕆᑎᑕᓂᒃ ᐊᒻᒪ ᐊᓯᖏᓐᓂᒃ ᑮᓇᔭᑎᒍᑦ 
ᑐᓂᔭᐅᔪᓂᒃ ᐊᑐᖅᑐᐊᖅᑐᓄᑦ ᐊᐃᕐᕆᓕ 1, 2004 ᐊᒻᒪ ᓯᑎᐱᕆ 30, 2006 
ᐊᑯᓐᓂᖓᓂ. ᓂᑲᒍᓱᖕᓂᖃᕐᓇᑕ ᓂᕈᐊᖅᖠᓚᐅᖅᐳᒍᑦ 17-ᓂᒃ 
ᐊᑭᑐᓈᖅᓯᒪᓂᖅᓴᓂᒃᑎᑎᖅᑲᖃᕐᕕᒋᔭᓂᒃ ᕿᒥᕐᕈᔭᖃᕈᒪᒧᑦ. ᐊᓯᖏᓪᓕᑦᑕᐅᖅ 
ᑎᑎᖅᑲᖃᕐᕕᒋᔭᑦ ᕿᒥᕐᕈᔭᐅᓚᐅᕆᕗᑦ ᐱᔾᔪᑎᒃᓴᒻᒪᕆᖃᖅᖢᑕ ᓲᕐᓗ 
ᐊᐅᓚᑦᑎᓂᖅᑕᖃᕐᒪᖔᑦ ᑮᓇᐅᔭᖅᑖᖅᑎᑦᑎᓂᒃᑯᑦ ᐊᑐᖅᑐᐊᖅᑎᑦᑎᓂᕐᒧᑦ.  

ᓴᖅᑭᑎᑦᑎᔾᔪᑎᐊᕐᔪᒃ ᑮᓇᐅᔭᖅᑖᕆᑎᑕᓂᒃ. ᑮᓇᐅᔭᑦ ᑐᓂᐅᕋᖅᑕᐅᔪᑦ 
ᐊᑐᖅᑐᐊᖅᑕᐅᔪᑦ ᐅᑯᓇᖓᑦ. ᐊᐃᐳ 1, 2005-ᒥ ᐊᒻᒪᓗ ᓯᑎᐱᕆ 2006-ᒥ 
ᕿᒥᕐᕈᐊᖅᓯᒪᕙᕗᑦ ᐊᒻᒪᓗ ᐃᓚᖏᑦ ᐊᑐᖅᑐᐊᖅᑕᒥᖕᓂᒃ ᐅᑎᖅᑎᑦᑎᕙᓪᓕᐊᔪᑦ 
ᕿᒥᕐᕈᐊᕈᑎᒋᓪᓗᑎᒍ ᐱᓚᐅᖅᐸᕗᑦ, ᑮᓇᐅᔭᑦ ᐊᐅᓚᑕᐅᓂᖏᓐᓂᒃ 
ᕿᒥᕐᕈᐊᓕᕋᑦᑕ.  

ᐊᐱᖅᓱᖅᑕᖃᕐᓂᖅ ᐊᒻᒪ ᑎᑎᕋᖅᓯᒪᔫᑎᒋᔭᑦ ᕿᒥᕐᕈᔭᐅᓂᖏᑦ. 
ᐊᐱᖅᓱᐃᑲᑕᓚᖅᐳᒍᑦ ᐃᖅᑲᓇᐃᔭᖅᑎᒋᔭᓂᒃ ᑲᑎᒪᔨᒋᔭᓂᒡᓗ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐᒃᑯᓐᓄ ᐊᒻᒪ ᐱᓕᕆᔨᒋᔭᓄᑦ 
ᑎᑎᕋᕐᕕᓕᖕᓄᑦ ᒪᑭᒪᓂᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐊᒻᒪ 
ᑎᑎᕋᕐᕕᓕᖕᓄᑦ ᑮᓇᔭᓕᕆᔨᓄᑦ. ᕿᒥᕐᕈᔭᖃᓚᐅᕆᓪᓗᑕᓗ ᑎᑎᖅᑲᖃᕐᕕᒋᔭᓂᒃ 
ᐊᒻᒪ ᑎᑎᕋᖅᓯᒪᔫᑎᒋᔭᓂᒃ ᒥᒃᓯᓕᖕᓂᒃ ᒥᐊᓂᖅᓯᓂᖃᕐᓂᕐᒥᒃ, 
ᐱᓕᕆᐊᖃᖅᑎᑦᑎᓂᕐᒥᒃ ᐊᒻᒪ ᖃᓄᐃᓐᓂᕆᓕᖅᑎᑕᓂᒃᕆ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓄᑦ. ᕿᒥᕐᕈᓪᓚᓂᖃᓚᐅᕆᕗᒍᑦ 

ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᓂᕆᔭᐅᓂᑯᓂᒃ ᐊᒻᒪ ᖃᕋᓴᐅᔭᕐᒦᑦᑐᓂᒃ 
ᑎᑎᕋᖅᓯᒪᔫᑎᒋᔭᐅᔪᓂᒃ ᑕᐃᒪᐃᑦᑕᕆᐊᖃᕐᓂᑦᑎᓐᓄᑦ ᐃᓗᐃᑦᑑᑎᑦᑎᔪᒪᒧᑦ 
ᕿᒥᕐᕈᓂᕆᔭᑦᑎᓐᓂᒃ ᓴᖅᑭᑎᑦᔾᔪᑎᐊᕐᔪᒋᔭᑦᑎᓐᓄᑦ ᑎᑎᖅᑲᖃᕐᕕᒋᔭᓂᒃ. 

ᕿᒥᕐᕈᔭᖃᒻᒪᕆᖕᓂᖅᑎᒍᑦ ᖃᐅᔨᔭᐅᓇᓱᓚᐅᙱᓚᖅ ᐊᑑᑎᖃᑦᑎᐊᕐᓂᕆᔭᖓᓂᒃ 
ᐊᑐᖅᑐᐊᖅᑎᑦᑎᓂᕐᒧᑦ. 

ᐱᑕᖃᕆᐊᖃᖅᑎᑕᑦ 

ᖃᐅᔨᓴᒻᒪᕆᖕᓂᖃᓚᐅᖅᐳᒍᑦ ᒪᑯᓂᖓ ᐱᑕᖃᕆᐊᖃᖅᑎᑕᖃᖅᑎᑦᑎᓪᓗᑕ: 

• ᖃᓄᐃᓕᐅᒐᒃᓴᕆᔭᑦ ᐊᒻᒪ ᐱᔭᒃᓴᖃᖅᑎᑕᐅᓂᕆᔭᑦ ᑲᑎᒪᔨᓄᑦ 
ᖃᐅᔨᒪᓂᖃᕐᓂᕆᔭᖏᑦ ᖃᓄᐃᓕᐅᒐᒃᓴᖅᑕᖃᕆᐊᒃᓴᖓᓂᒃ 
ᐊᑦᑕᕐᓈᕿᔪᖅᓯᐅᓕᕋᔭᕈᑎᒃ ᓇᓗᓇᐃᖅᓯᒪᑦᑎᐊᖅᐳᑦ 
ᑐᑭᓯᐅᒪᔭᐅᑦᑎᐊᖅᐳᓪᓗ  

• ᑯᐊᐳᕇᓴᑦ ᓈᒻᒪᒃᑐᒥᒃ ᒥᐊᓂᖅᓯᓂᖅᑕᖃᖅᐳᖅ ᐊᒻᒪ ᑮᓇᐅᔭᓂᒃ 
ᐊᐅᓚᑦᑎᓂᖅᑕᖃᑦᑎᐊᖅᐳᖅ ᐊᑐᖅᓯᑎᑦᑎᓂᕐᒧᑦ ᑐᒃᓯᕋᐅᑎᓂᒃ 
ᑮᓇᐅᔭᑎᒍᑦ ᐃᑲᔪᖅᑕᐅᔪᒪᔪᓄᑦ, ᐃᓚᐅᓪᓗᑎᒃ ᐊᑐᐊᒐᕆᔭᑦ 
ᐃᓕᐅᕈᓯᕆᔭᓪᓗ ᕿᒥᕐᕈᔪᓐᓇᖁᓪᓗᒋᑦ ᖃᓄᐃᒃᓴᕈᓐᓇᖁᓪᓗᒋᓪᓗ 
ᑮᓇᐅᔭᑎᒍᑦ ᐊᑦᑕᕐᓇᕐᓂᕆᔭᐅᔪᑦ ᑐᒃᓯᕋᖅᑐᓕᒫᑦ ᐊᒻᒪ ᑕᒪᒃᑯᓄᖓ 
ᑎᑎᕋᖅᑕᐅᔪᓄᑦ ᑐᖅᑐᖅᑕᒃᓴᑦ ᐱᓕᕆᐊᖑᕙᓪᓕᐊᑦᑎᐊᕐᒪᑕ 
ᐅᔾᔨᖅᓴᖅᑕᐅᓪᓗᑎᒃ ᒪᓕᒃᓯᓪᓗᑎᒡᓗ ᓇᓕᐊᖕᓂᒃ ᐊᑐᖅᑐᓂᒃ ᒪᓕᒐᕆᔭᓂᒃ. 

• ᓈᒻᒪᒃᑐᑦ ᒥᐊᓂᖅᓯᔾᔪᓯᑦ ᐊᒻᒪ ᑮᓇᔭᓕᕆᓂᕐᒧᑦ ᐊᐅᓚᑦᑎᔾᔪᓯᑦ 
ᑕᕝᕙᐅᕌᓂᒃᐳᑦ ᒥᐊᓂᖅᓯᔪᓐᓇᖁᓪᓗᒋᑦ ᖃᐅᔨᓴᕐᓂᖃᕈᓐᓇᖁᓪᓗᒋᓪᓗ 
ᐊᖏᖅᓯᒪᓕᐊᓂᒃᑕᒥᓂᒃ, ᐃᓚᐅᓪᓗᑎᒃ ᐊᑐᐊᒐᐃᑦ ᖃᓄᐃᓕᐅᕈᓰᓪᓗ 
ᐃᓚᓴᖅᓯᔪᓐᓇᕈᒪᒧᑦ ᑮᓇᐅᔭᑎᒍᑦ ᐊᑦᑕᕐᓇᑐᐃᓐᓇᕆᐊᓕᖕᓂᒃ; 
ᒥᒃᓴᐅᓯᖅᓯᔪᓐᓇᕐᓗᑎᒃ ᐊᑭᓕᒃᓴᕆᔭᒥ ᓈᒻᒪᓗᐊᙱᓐᓂᐅᔪᓂ ᑖᔅᓱᒪᓂ 
ᐊᖏᖅᑕᐅᓯᒪᓕᐊᓂᒃᑐᒥ; ᐊᒻᒪ ᖃᐅᔨᓯᓴᕐᓂᖃᖅᐸᔨᓗᑎᒃ 
ᐅᓂᒃᑲᐅᓯᖃᖅᐸᒡᓗᑎᒡᓗ ᑖᔅᓱᒪ ᑮᓇᐅᔭᑎᒍᑦ 
ᐊᑦᑕᕐᓈᖃᓇᑐᐃᓐᓇᕆᐊᓕᖕᓂᕆᔭᖓᓂᒃ ᒥᑭᒡᓕᑎᖅᓯᔪᓐᓇᖁᓪᓗᒋ 
ᔭᒐᐃᓂᖅᑕᖃᕋᔭᖅᐸᑦ. 

ᖃᐅᔨᓴᒻᒪᕆᖕᓂᑦ ᐃᓱᓕᑕᐅᕗᖅ 

ᖃᐅᔨᓴᒻᒪᕆᖕᓂᖅ ᑖᒃᑯᓄᖓ ᐅᓂᒃᑳᓕᐊᕆᓯᒪᔪᓄᑦ ᐱᔭᕇᖅᓯᒪᐸᓗᓕᓚᐅᖅᐳᑦ 
ᕕᕗᐊᕆ 2007ᒥ 

ᖃᐅᔨᓴᒻᒪᕆᖃᑎᒌᒃᑐᑦ  

ᑮᓇᔭᓕᕆᐊᖑᕙᒃᑐᓄᑦ ᖃᐅᔨᓴᖅᑎᒻᒪᕆᐅᑉ ᐃᑲᔪᖅᑎᐊ: ᐊᓐᓚᓘᓯ ᓚᓇᒃᔅ  
ᐊᖏᔪᖅᑳᖅ: ᔫᓕ ᓴᕋᓐ  
ᑐᑭᒧᐊᒃᑎᑦᑎᔨ: ᒫᔾᔪᓕ ᐸᐅᓐ  
 
ᔪᓴᐃᓐ ᐳᑐᕋᓐ-ᒧᓂᔨᐊᓐ 
ᐋᓂ ᑐᒐᔅ 
ᔮᓐ ᑕᓂᖕ 
ᓗᐃᔅ ᒍᕌᓐᒪᐃᓴᓐ  
ᓲᐱᐊ ᑳᓐ 
ᐱᑕ ᒪᒃᑖᓄᓪ  
ᕌᐱᓐ ᕙᑉ  

 




